
ISBN

Жинақта 2010 жылдың 19 қарашасында Астана қаласында өткен 
«Қазақстанның Ислам Конференциясы Ұйымына төрағалық етуі: гендерлік аспект» 
Халықаралық конференциясы қатысушыларының баяндамалары келтірілген. 

Конференцияның ұйымдастырушылары – Қазақстан Республикасы 
Президентінің жанындағы Әйелдер істері және отбасылық-демографиялық саясат 
жөніндегі Ұлттық комиссия мен БҰҰ-ның Қазақстандағы Даму бағдарламасы 
болды. Конференция Қазақстан Республикасы Сыртқы істер министрлігінің 
қолдауымен өткізілді. 

Конференцияның мақсаты жұртшылық әлеуметті және Ислам 
Конференциясы Ұйымына мүше елдердің дипломатиялық корпусының 
өкілдерін Қазақстанда жүргізіліп жатқан гендерлік саясат туралы хабардар ету 
және гендерлік аспектіні ескере отырып, Қазақстан Республикасының Ислам 
Конференциясы Ұйымына алдағы төрағалығының күн тәртібін талқылау болып 
табылады. 

Бүгінгі күні ИКҰ – ең ірі ресми үкіметаралық мұсылмандық халықаралық 
ұйым. Қазіргі уақытта ол 1,4 миллиардтан астам халқы бар 57 елді біріктіреді. ИКҰ 
мүше елдер саны бойынша әлемдегі БҰҰ-дан кейінгі екінші институционалдық 
ұйым болып саналады. Ұйымның мақсаттары мүше мемлекеттер арасындағы ислам 
бірлігін қолдау; саяси, әлеуметтік, мәдени және ғылыми қызмет салаларындағы 
ынтымақтастықты нығайту; мүше мемлекеттер және басқа елдермен арадағы 
ынтымақтастық пен түсіністікті қолдау үшін жағдай жасау болып табылады. 

ҚҰТТЫҚТАУ СӨЗ
ӘБДІҚАЛЫҚОВА ГҮЛШАРА НАУШАҚЫЗЫ 

Қазақстан Республикасы Еңбек және халықты 
әлеуметтік қорғау министрі,

Қазақстан Республикасы Президентінің жанындағы
Әйелдер істері және отбасылық-демографиялық 

саясат жөніндегі Ұлттық комиссия төрайымы

Бисмиль`ляхи  Р`рахмани Рахим! 
Құрметті Конференция қатысушылары!

Мен сіздерді Қазақстан Республикасының Ислам Конференциясы Ұйымына 
алдағы төрағалық етуі аясында өткізіліп отырған Ұлттық комиссияның бірінші іс-
шарасында қарсы алғаныма қуаныштымын. 

Біздің еліміз тәуелсіздік алғаннан бері көп жақты ынтымақтастықты және 
мемлекеттердің жаһандық мәселелерді шешудегі ұжымдық жауапкершілігінің 
қағидаттарын нығайтуға бағытталған теңгермелі сыртқы саяси бағытын жүргізіп 
келеді.

1995 жылы ИКҰ-ға кірген сәтінен бастап Қазақстан Ұйымның жан-жақты 
қызметіне белсене ат салысуда. Біз ИКҰ-ның мұсылман әлемі елдерінің тиімді 
және беделді форумы ретінде орнығуын қалаймыз, исламның әлем діндері мен 
ілгерілеушілік ретіндегі гуманистік қағидаттарына негізделіп, оны реформалау мен 
жаңғырту жөніндегі қазіргі күш-жігерді қолдаймыз. 

Бір жарым айдан соң Қазақстанның ЕҚЫҰ-ға төрағалық етуі аяқталады. 
Біздің республика өзінің ЕҚЫҰ-ға төрағалық етуі кезіндегі өз жұмысын ИКҰ-ның 
ислам әлемімен ынтымақтастығын орнату үшін барынша тиімді пайдаланады. 

Біздің гендерлік саясатты алға жылжытуда бөлісер тәжірибеміз де аз 
емес. Ол елдің ішкі саясатының ажырамас бөлігі болып, ЕҚЫҰ-ға қазақстандық 
төрағалықтың күн тәртібіне еніп те үлгерді және үстіміздегі жылдың 6–7 
мамырында Вена қаласында ойдағыдай таныстырылған болатын. 

Бүкіләлемдік банктің мәліметтері бойынша әлеуметтік-экономикалық 
мүмкіндіктердегі гендерлік айырмашылықты жою өмір сүру жағдайын жақсарту мен 
отбасы, қоғамдастықтың әл-ауқатын арттыруға және тіпті, елдер экономикасының 
табысты дамуына әкеледі. 

Қазақстанда қоғамның гендерлік дамуы үшін барлық алғышарттар бар. 
Қазақстан Республикасында Гендерлік теңдік стратегиясы қабылданып, жүзеге 
асырылуда. Қазақстан Республикасы Президентінің жанындағы Әйелдер істері 
және отбасылық-демографиялық саясат жөніндегі Ұлттық комиссия ойдағыдай 
жұмыс істеуде. 

түрлерін жою туралы көптеген ережелері мойындалған және біз әйелдердің 
құқықтары мен мүмкіндіктерін кеңейту, өмірдің және қызметтің барлық 
салаларында ерлер мен әйелдердің нақты теңдігін қамтамасыз ету жөніндегі 
Мыңжылдықтың даму мақсаттарын іс жүзінде орындауға тырысамыз. 

Өткен жылдың соңында гендерлік теңдік пен тұрмыстық зорлық-
зомбылықтың алдын алу бойынша екі негізге алынатын заң жобасы қабылданды. 
Қазіргі уақытта оларды іске асыру бойынша механизмдер әзірленуде. 

Осының барлығы Қазақстанның қарқынды дамуына және әлемнің бәсекеге 
барынша қабілетті 50 елінің қатарына кіру міндетін орындауға септігін тигізетіні 
даусыз. 

Бүгін Конференцияда біздің елімізде гендерлік саясатты іске асыру 
бойынша жүргізіліп жатқан жұмыс таныстырылады және біз ИКҰ-на мүше 
жекелеген елдердің әйелдерді саяси ілгерілету, жаһандану жағдайында әйелдерге 
экономикалық мүмкіндіктер жасау, әйелдерді зорлық-зомбылықтан қорғау 
бойынша іс-тәжірибесімен танысатын боламыз. 

Біз ИКҰ-мен гендерлік тепе-теңдікке қол жеткізу, отбасы институтын 
нығайту мен Ұйымның игілікті істеріне өз үлесін қосу мәселелері бойынша 
ынтымақтастығын кеңейткіміз келеді. Осыған орай, 2012 жылы отбасы мен 
әйелдер мәселелері бойынша институционалдық механизмдердің басшыларын 
шақыру арқылы халықаралық конференция өткізуді жоспарлап отырмыз. 

Өз сөзімді ұлы әл-Фарабидің «егер халықтар бақытқа жету үшін бір-біріне 
көмектесетін болса, бүкіл жер шары ізгілікке толы болар еді. Ақыл-ой халықтар 
арасындағы алауыздықтың парықсыз екенін көрсетеді» деген ойымен аяқтағым 
келеді. 

Назарларыңыз үшін рахмет!

ҚҰТТЫҚТАУ СӨЗ 
ОМАРОВ ҚАЙРАТ ЕРМЕКҰЛЫ 

Қазақстан Республикасы Сыртқы істер  
министрінің орынбасары 

Құрметті конференция қатысушылары,  
Құрметті ханымдар мен мырзалар!

Сіздердің барлығыңызды конференция өткізуге байланысты шын жүректен 
құттықтаймын, себебі бұл қазіргі әлемдегі және атап айтқанда, ислам үмметінде 
ерлер мен әйелдердің тең құқықтары мен мүмкіндіктері қағидатының мән-
маңызының күн санап өсіп отырғанының дәлелі болып табылады. 

Ислам Конференциясы Ұйымына алдағы төрағалық етуіміздің министрлік 
бөлігінде бүгінгі форумды біздің қызмет бағдарламамыздың мазмұнын пысық
таудың маңызды кезеңі ретінде қарастырамыз. 

Конференцияның ежелден әйелдің қоғамдағы орнын ерекше құрметтеген 
қазақ жерінде өткізілуі де заңды құбылыс секілді. Қазақтар «Ана бір қолымен 
бесікті тербетсе, екінші қолымен әлемді тербетеді» деп бекерге айтпаған болар. 

Құрметті конференция қатысушылары!

Тәуелсіздік жылдары Қазақстанда бұл салада біршама ілгерілеушіліктер 
болды. Президент Н. Назарбаевтың басшылығымен Қазақстанның қоғамдық-
саяси және әлеуметтік-экономикалық дамуындағы салмақты прогресс қоғамдық 
келісім, ұлтаралық және конфессияаралық бейбітшілік пен келісімнің мықты 
іргетасына негізделді. Бұнда Елбасы саясатының сенімді қорғаны болатын 
әйелдердің рөлін бағаламау мүмкін емес. 

Бұл Қазақстанның тұңғыш Президентінің әйелдердің рөліне, олардың 
қазіргі Қазақстан қоғамында шынайы теңдік пен тең мүмкіндіктерге қол жеткізуіне 
айрықша көңіл бөлуімен айқындалады. 

Мемлекет Басшысының жанынан Әйелдер істері және отбасылық-демогра
фиялық саясат жөніндегі Ұлттық комиссия тиімді жұмыс істеуде. Еліміздің 
қоғамдық-саяси өміріне әйелдердің қатысу деңгейін арттыруға бағытталған 
Қазақстанның 2006–2016 жылдарға арналған Гендерлік даму стратегиясы жүзеге 
асырылуда. Бүгінгі күні әйелдердің 58%-ы мемлекеттік органдарда, 10%-ы 
шешімдер қабылдау деңгейінде жұмыс істейді. 2016 жылы әйелдердің шешімдер 
қабылдау деңгейіне қатысуын 30%-ға жеткізу міндеті алға қойылды.

Заңнамалық база да жүйелі түрде жетілдірілуде. 2009 жылы Қазақстанда 
«Ерлер мен әйелдердің тең құқықтары мен мүмкіндіктері туралы», «Тұрмыстық 
зорлық-зомбылықтың алдын алу туралы» заңдары қабылданды, бұл әйелдер мен 
ерлердің толық теңдігіне қол жеткізу мен әйелдерге қатысты кемсітушілікті жеңуге 
бағытталған Қазақстан саясатының айнымастығын дәлелдейді. 

жетістіктерінің кепілі болды. 
Қазақстан қауіпсіздік саласындағы беделді халықаралық ұйым – Еуропадағы 

қауіпсіздік пен ынтымақтастық ұйымына төрағалық еткен алғашқы азиялық және 
де әсіресе мұсылман мемлекеті болды. Екі аптадан соң үстіміздегі жылдың 1–2 
желтоқсанында Астана қаласы осы Ұйымның тарихи маңызды Саммитін қарсы 
алады. 

Гендерлік балансты ілгерілету Қазақстанның ЕҚЫҰ қызметінің гумани
тарлық өлшеміндегі басымдықтардың бірі болғанын атап өткен жөн. Мәселенің 
өзектілігін ескере отырып, Ұйым тарихында алғаш рет іс-басындағы төрағаның 
гендерлік мәселелер бойынша жеке өкілі етіп Уэнди Паттен ханымды (АҚШ) 
тағайындады. 

6–7 мамырда Вена қаласында біздің төрағалық етуімізбен «Гендерлік 
балансты ілгерілету және әйелдердің саяси және қоғамдық өмірге қатысуы» 
тақырыбына адами өлшем бойынша ЕҚЫҰ-ның бірінші қосымша кеңесі болып өтті. 
Гендерлік тақырып осы жылдың қазан айында өткізілген ЕҚЫҰ-ның адами өлшем 
жөніндегі Шолу конференциясының Варшава бөлігінің күн тәртібіне де енгізілді. 

Келесі жылы Қазақстан төраға ретінде маңызды саяси орган – Ислам 
Конференциясы Ұйымын – Сыртқы істер министрлері кеңесін басқаратын болады. 
Мұсылман әлемінің жалпы құндылықтарын алға жылжыту бойынша өзіне 
міндеттеме мен жауапкершілік ала отырып, біз өз пайымдауымызды ұсынып 
және ИКҰ шеңберінде әзірленген міндеттерге қол жеткізуге өз үлесімізді қосуға 
ниеттіміз. 

ИКҰ-ның 10 жылдық іс-шаралар бағдарламасында гендерлік теңдік ислам 
үмметін жаңғыртудың негізгі желісінің бірі, оның тегеурінді талаптарға бейімделуі 
ретінде көрініс табады. 

ИКҰ-ның он жылдық іс-шаралар жоспарына сәйкес әйелдердің мұсылман 
қоғамында экономикалық, мәдени, әлеуметтік және саяси салаларға қатысуын 
кеңейту, сондай-ақ әйелдерді зорлық-зомбылық пен кемсітушіліктің барлық 
түрлерінен қорғау, әділдік пен теңдіктің исламдық құндылықтарына сәйкес 
кемсітушіліктің барлық түрлерін жою туралы Конвенция ережелерін сақтауға 
бағытталған заңнаманы нығайту жоспарлануда. Келешекте ИКҰ жанынан 
мұсылман әлеміндегі әйелдердің жағдайымен айналысатын арнайы орган құру 
жоспарланып отыр. 

Өзінің маңызы жағынан стратегиялық болып саналатын ислам 
қоғамдастығын жаңғырту міндеті Қазақстанның төрағалық етуінің негізгі 
басымдығы болып табылады. Осыған орай, Қазақстанның ИКҰ-ға төрағалық 
етуінің күн тәртібінде мұсылман әлеміндегі әйелдердің рөлі мен гендерлік теңдік 
мәселелеріне ерекше көңіл бөлінетін болады. 2012 жылы Астана қаласында 
өткізілуі жоспарланып отырған мұсылман әлеміндегі әйелдер мәселелері туралы 
ИКҰ халықаралық конференциясы осы контексте Қазақстанның қосатын нақты 
үлесі болуы тиіс. 

Біздің пікірімізше, ислам әлемінде гендерлік теңдікке қол жеткізу 
«Исламның шынайы бейнесін» қорғауға, үмметтің көбінесе, батыс қоғамының 
түсінігінде бұрмаланған шынайы құндылықтарын қалпына келтіруге көмектесетін 
болады. 

Құрметті конференция қатысушылары!

Осы Конференция біздің елімізде гендерлік теңдіктің ізгілікті 
құндылықтарын алға жылжытуда қомақты үлес болатын өзекті идеялар мен 
ұсынымдарды енгізу үшін маңызды алаң болады деп сенемін. 

Қорыта келе, Конференция қатысушыларына жемісті жұмыс тілеймін. 
Назарларыңызға рахмет! 

ҚҰТТЫҚТАУ СӨЗ 
Ермадов Зафар Сафарұлы

Ислам Конференциясы Ұйымындағы 
Сыртқы істер министрлері кеңесі төрағасының өкілі, 

Тәжікстан Республикасының Қазақстан 
Республикасындағы Елшілігінің кеңесшісі 

Құрметті төраға мырза! 
Құрметті министр ханым! 

Құрметті конференция қатысушылары!

Барлық конференция қатысушыларын құттықтауға және Сіздерге, барша 
әйелдер қауымына, қоғам мен мемлекет игілігі үшін жемісті еңбек тілеуге рұқсат 
етіңіздер. 

Осы конференция ұйымдастырушыларына шақырғаныңызға және жұмыс 
істеу үшін қолайлы жағдай жасағандарыңыз үшін ризашылығымды білдіргім келеді. 

Құрметті достар!

Тәжікстан бірқатар халықаралық ұйымдардың, атап айтқанда Ислам 
Конференциясы Ұйымының 1992 жылдан бергі мүшесі бола отырып, оның көп 
қырлы қызметіне белсене қатысып, оны рөлі мен беделін нығайту ісіне өзінің 
позитивті үлесін қосуға тырысуда. 

2005 жылдың қыркүйегінде Меккеде ИКҰ-ға мүше мемлекет басшыларының 
төтенше саммитінде ислам мемлекеттері мен жалпы әлем арасындағы өзара іс-
қимыл бойынша ұсынымдар әзірленді, оның нәтижесінде бағдарламалық құжат – 
ИКҰ іс-қимылдарының он жылдық жоспары құрастырылды, ол мұсылман үмметінің 
«жол картасы» болды. 

Терроризм, экстремизм мен зорлық-зомбылыққа қарсы күрес, 
исламофобияға қарсы тұру, сондай-ақ мұсылман әлемінде әйелдердің, балалар 
мен отбасының құқықтарын қорғау сияқты аса маңызды мәселелер бойынша 
ұсынымдар әзірленді. 

ИКҰ кейінгі конференцияларында әйелдердің қоғамдық және мемлекеттік 
дамудағы рөлі мәселелері талқыланған болатын. 

Ағымдағы жылдың мамырында Душанбеде өткен ИКҰ мүше мемлекеттердің 
Сыртқы істер министрлері кеңесінің 37-ші мәжілісінде ИКҰ мүше мемлекеттерде 
әйелдерді дамыту үшін арнайы ұйым құру туралы қарар қабылданды. 

Тәжікстан Республикасындағы мемлекеттік гендерлік саясат халықаралық-
құқықтық нормалар мен халықаралық стандарттар қағидаттарына сәйкес жүзеге 
асырылады. Тәжікстан әйелдердің әлеуметтік-еңбек және қоғамдық-саяси 
белсенділігін қолдауға бағытталған жүйелі түрде белсенді қадам жасап келеді. 

қатысушы мемлекет ретінде Тәжікстан Республикасы олардың нормалары 
мен ережелерінің ұлттық заңнамаға кірігуін қамтамасыз етті, олар Тәжікстан 
Республикасының Конституциясында, Еңбек кодексінде, Азаматтық Кодексте, 
Қылмыстық және отбасы кодексінде, Әкімшілік құқық бұзушылықтар туралы 
кодексте, Тәжікстан Республикасының «Ерлер мен әйелдердің тең құқықтарының 
мемлекеттік кепілдері және оларды іске асырудың тең мүмкіндіктері туралы» 
Заңында көрініс тапқан. 

Осы тұрғыда, Тәжікстан Республикасы Президентінің әйелдердің елдің 
барлық мемлекеттік және қоғамдық өміріне қатысуын кеңейтуге бағытталған 
«Әйелдердің қоғамдағы рөлін арттыру туралы» 1999 жылғы 3 желтоқсандағы № 5 
Жарлығының саяси маңызы зор.

Осы бағытта, Тәжікстан Республикасы Үкіметінің әйелдердің қоғамдағы рөлі 
мен олардың тең құқықтығын арттыратын бірқатар қаулылары мен мемлекеттік 
бағдарламалары бар. 

2010 жылдың мамырында «Тәжікстан Республикасында әйелдердің рөлін 
арттырудың 2011–2020 жылдарға арналған Ұлттық стратегиясы» бекітілді. 

Бұл Стратегия гендерлік тепе-теңдік мәселесі бойынша гендерлік баланс 
тұрғысынан ұлттық саясат әзірлеу жөніндегі жұмысты жүргізуге қабілетті 
мамандарды даярлауға көмек көрсетуге бағытталған. 

Құрметті қатысушылар!
Тәжікстан гендерлік саясатты қалыптастыру кезеңінен өтті. Гендерлік 

теңдікті ілгерілету үшін негізгі тұжырымдамалық тәсілдер әзірленді және 
заңнамалық база жасалды. Қазіргі уақытта Тәжікстан аса жауапты кезең – 
қабылданған стратегиялар, заңдар мен бағдарламаларды іске асыру кезеңіне 
аяқ басты, оларды іске асырудың аса тиімді механизмдерін таңдауды, сондай-ақ 
қазіргі кезеңде сараланған көзқарастың қажеттігін талап етеді. 

Біздің ойымызша, гендерлік теңдікті дамыту процесінде мына қызмет 
бағыттарына көп мән беру қажет: 

–	 әділдік пен теңдік ислам құндылықтарына сәйкес әйелдерді кемсітудің 
барлық түрлерін жою туралы Конвенцияның ережелерін сақтау; 

– 	 әйелдердің білім алуына ерекше көңіл бөлу; 
–	 № 60/27-Р қарары мен исламдағы адам құқықтары туралы Каир деклара

циясына сәйкес «Исламдағы әйелдердің құқықтары туралы келісім» 
бойынша жұмысты белсендендіру. 
Тәжікстан Республикасы ИКҰ он жылдық іс-қимылдары жоспарын орындау 

мен ислам үмметін дамытудың орта мерзімді шолуының ұсынымдарын одан әрі іске 
асыру үшін күш салуда. 

Құрметті ханымдар мен мырзалар!
Соңғы жылдары бізге достас Қазақстан Республикасы гендерлік саясатты 

жүргізуде елеулі табыстарға жеткені қуанышты. Осы жылы Қазақстан Республикасы 
Орталық Азия мемлекеттерінің тарихында алғаш рет ЕҚЫҰ-ға төрағалық етуінің 
куәсі болып отырмыз. Бұл Қазақстан Республикасының қарқынды дамып, өңірдің 
орталығына айналып отырғанын білдіреді. Осы тұрғыда, біз Астана Саммиті ЕҚЫҰ-
ның одан әрі дамуында тарихи рөл атқаратынына сенімдіміз. 

Ағымдағы жылдың соңында ЕҚЫҰ-ға төрағалық етуді тапсыра отырып, 
Қазақстан 2011 жылы тәжік әріптестерінен эстафетаны, яғни ИКҰ СІМК төрағалық 
етуді қабылдайды. Әрине, ең алдымен Тәжік жағы ИКҰ СІМК қазіргі төрағасы 
ретінде Қазақстандық әріптестерін құттықтайды және Қазақстан өзіне жүктелген 
міндеттерді абыроймен орындап шығатынына, сонымен бірге ИКҰ мүше елдерде 
гендерлік саясатты дамыту аясында серпінді жобалар ұсынады деп сенеді. 

Назарларыңыз үшін рахмет!

ҚҰТТЫҚТАУ СӨЗ 
Стелиана Недера

БҰҰ-ның Қазақстандағы Даму бағдарламасының
Тұрақты Өкілінің міндетін атқарушы 

Құрметті министр ханым, модератор, 
ханымдар мен мырзалар,

БҰҰ Даму Бағдарламасы атынан бүгінгі конференцияның барлық 
қатысушыларын, Парламент, Үкімет пен басқа да мемлекеттік органдардың, 
үкіметтік емес ұйымдардың, саяси партиялардың, халықаралық ұйымдардың, 
және де дипломатиялық корпустың өкілдерін құттықтауға рұқсат етіңіздер. 
Бүгінгі конференцияның тақырыбы аса өзекті және Қазақстан қоғамдастығы 
үшін үлкен қызығушылық туғызуда, себебі азаматтардың көпшілігі гендерлік 
баланстың демократиялық пен негізгі азаматтық құқықтар мен бостандықтарды 
сақтау индикаторы екенін түсінуде. Қазақстанның қазіргі әлемдік әлеуметтік, 
экономикалық және саяси стандарттарды жаңартып, қабылдау процесі қоғамнан 
адами өзара қарым-қатынастың ерекшеліктерін түсінудің табиғи заңдылықтарын 
ескеруді талап етеді. 

Біз әрбір ұлттың болмысы тек қана ерлер емес, сонымен қатар әйел 
бейнесінен тұратынын сезінуіміз қажет. Гендерлік теңдік әрбір елдің, атап айтқанда 
Қазақстанның да демократиялық мемлекет құруға тырысатын болашақтағы іс-
қимылының бөлігі болып табылады. Отбасы мен жұмыста, қоғам мен мемлекеттегі 
әйелдер мен ерлердің тең мүмкіндіктері нормаға айналуы тиіс. Гендерлік балансты 
іздестіру – біздің өміріміздің барлық салалары үйлесімділігінің орасан ресурсы. Бұл 
тек әйелдердің ғана емес, сонымен бірге ерлердің ісі, себебі ол бәріне қатысты. 

Осыған байланысты, Қазақстанның алдағы 2011 жылы Ислам 
Конференциясы Ұйымының Сыртқы істер министрлері кеңесінің 38-сессиясына 
төрағалық етуі гендерлік теңдікті ілгерілету мәселесінде үлкен маңызға ие. 

ИКҰ-ға төрағалық ету Қазақстанның 2010 жылғы ЕҚЫҰ-ға төрағалық 
етуі аясындағы белсенді жұмысының жемісті жалғасы болатынына сенімдімін. 
Бұл жағдай Қазақстанның өркениет аралық, мәдениет аралық және дінаралық 
диалогты алға жылжытудағы маңызды рөлін мойындау болып табылады. Бүгінгі 
күні ИКҰ ең ірі ресми үкіметаралық мұсылман халықаралық ұйымы болып 
табылады. Қазіргі уақытта ол 1,4 миллиардтан астам халқы бар 57 елді біріктіреді. 
ИКҰ халықаралық күн тәртібінің барлық өзекті мәселелері бойынша ұйымның 
қарарында көрініс табатын біріктірілген саяси пікірлерді әзірлейді. ИКҰ мүше 
елдер саны бойынша әлемдегі БҰҰ-дан кейінгі екінші институционалдық ұйым 
болып саналады. Екі халықаралық ұйым да бірлескен бітімгерлік күш-жігерді 

жұмыс істейді. 2010 жылы қыркүйек айында Нью-Йоркте МДМ қол жеткізу 
бойынша әлем елдерінің саммиті болып өткені белгілі, онда ИКҰ елдерін қоса 
алғанда, әлем елдерінің көпшілігі МДМ қол жеткізуге мүдделі екенін растады. 

Тәуелсіздік жалдары Қазақстан ерлер мен әйелдердің құқықтары мен заңды 
мүдделерін қорғау саласында белгілі бір прогреске қол жеткізді. Гендерлік теңдік 
бойынша 3-мақсат Қазақстанда бастауыш пен орта білім беру саласында жыныстар 
арасындағы теңсіздікті жою міндетіне қатысты қол жеткізілді. Оның көрнекті 
мысалы ретінде Қазақстан Республикасының 2006–2016 жылдарға арналған 
Гендерлік теңдік стратегиясын, Қазақстан Республикасының «Тұрмыстық зорлық-
зомбылықтың алдын алу туралы» және «Ерлер мен әйелдердің тең құқықтар 
мен тең мүмкіндіктерінің мемлекеттік кепілдері туралы» заңдарын қабылдау мен 
имплементациялауды атауға болады. Қазақстан Республикасы Президентінің 
жанындағы Әйелдер істері мен отбасылық-демографиялық саясат жөніндегі 
Ұлттық комиссиямен бірлесіп орындалатын БҰҰДБ жобасы Қазақстанда гендерлік 
теңдікті одан әрі ілгерілетуге септігін тигізетін болады және оның шеңберінде 
2010 жылы Хатшылыққа техникалық көмек көрсетілді, 2011 жылы да бұл жұмыс 
жалғасын табады. 

Қазақстанның 3-мақсаттарға қол жеткізу ісіндегі жетістіктері ИКҰ мүше 
елдермен тәжірибе алмасу мен оны тарату үшін жақсы демеу бола алады. 
Қазақстан қол жеткізген жетістіктермен тоқталып қалмайтыны қуантады, 
3-мақсаттар бойынша қосымша міндеттер қабылдап та үлгерді. Олар әйелдердің 
мемлекеттік басқару органдарында өкілдік етуін арттыру, әйелдерге қатысты 
зорлық-зомбылықтың алдын алу мен түпкілікті жою үшін іс-шаралардың 
орындалуын қамтамасыз ету, гендерлік тәсілдерді мемлекеттік жоспарлау 
мен бюджеттік процеске орнықты енгізу, атап айтқанда ерлер мен әйелдердің 
арасындағы еңбекақы деңгейіндегі айырмашылықтарды азайту бойынша іс-
шараларды қабылдау мен жүзеге асыруды қамтиды. ИКҰ-ға мүше елдермен 
гендерлік теңдік мәселесіндегі өзара қарым-қатынас Қазақстанға осы мәселе 
бойынша ИКҰ алдыңғы қатарлы елдерінің тәжірибесін алуға мүмкіндік береді және 
3-мақсаттарының қосымша міндеттеріне қол жеткізуге көмектеседі. 

Конференция барысында әзірленетін ұсынымдар гендерлік аспектіні ескере 
отырып, күн тәртібін қалыптастыруға және 2011 жылы Қазақстанның Ислам 
Конференциясы Ұйымына ойдағыдай төрағалық етуіне септігін тигізетініне сенім 
білдіруге рұқсат етіңіздер. 

Қорыта келе, Қазақстан Республикасы Президентінің жанындағы Әйелдер 
істері және отбасылық-демографиялық саясат жөніндегі Ұлттық комиссия мен 
министр ханымға Қазақстанда гендер мәселесін ілгерілету ісіндегі орнықтылығы 
үшін алғысымды білдіргім келеді. 

Халықаралық конференцияның барлық қатысушыларына жемісті жұмыс 
пен конструктивті диалог құруына тілектеспін. 	

Назар қойып, тыңдағандарыңыз үшін рахмет.

ҚҰТТЫҚТАУ СӨЗ 
ЖАННЕТ КЛЕТЦЕР

Астанадағы ЕҚЫҰ Орталығы 
басшысының орынбасары 

Құрметті ханымдар мен мырзалар!

Ең алдымен, ЕҚЫҰ-ның Астанадағы орталығының атынан Қазақстан 
Республикасы Президентінің жанындағы Әйелдер істері және отбасылық-
демографиялық саясат жөніндегі Ұлттық комиссия мен БҰҰ Даму бағдарламасына 
осындай маңызды іс-шараға қатысып, сөз сөйлеу мүмкіндігін бергеніне 
ризашылығымды білдіремін. 

Мен үшін ЕҚЫҰ-ның Астанадағы орталығының атынан маңызды оқиғалар, 
атап айтқанда Қазақстанның ЕҚЫҰ-ға төрағалық ету жылы, ЕҚЫҰ мүше елдер 
саммиті қарсаңында, сондай-ақ Қазақстанның алдағы Ислам Конференциясы 
Ұйымының Сыртқы істер министрлерінің кеңесіне төрағалық ету қарсаңында 
осы конференция қатысушыларын құттықтау үлкен құрмет. Осыған байланысты 
осы іс-шараның гендерлік теңдік мәселелеріне арналуының өзі өте маңызды, 
бұл Қазақстанның осы бағыттағы қол жеткізген прогресін бағалап қана қоймай, 
сонымен бірге Қазақстанның ИКҰ Сыртқы істер министрлері кеңесіне төрағалық 
етуінде әйелдер мен ерлердің саяси, әлеуметтік және экономикалық теңдігі 
мәселелерін одан әрі ілгерілетуде маңызды қадам жасауға мүмкіндік береді. 

ЕҚЫҰ-ның қауіпсіздікті қамтамасыз етудегі жалпыға бірдей іс-қимылдары 
аясында ерлер мен әйелдердің өз құқықтарын толық және тең жүзеге асырудың 
бейбітшілікті, орнықты демократия мен экономикалық дамуды нығайтудағы 
маңызы зор. Нақты гендерлік теңдікке қол жеткізу үшін ЕҚЫҰ-ға қатысушы елдер 
осыдан бірнеше жыл бұрын «Гендерлік теңдікті қолдау жөніндегі іс-қимылдар 
жоспарын» қабылдады, онда Ұйым және оның институттарымен қатар қатысушы 
елдер үкіметтерінің барлық іс-шараларында, жобалары мен бағдарламаларында 
гендерлік аспектілерді ескеру қажеттігі айтылған. 

Бүкіл әлемде гендерлік теңдікті ілгерілету саласындағы жетістіктерге 
қарамастан, ЕҚЫҰ өңірін қоса алғанда, бұрынғыдай бұдан әрі күш-жігер танытуды 
қажет ететін біршама проблемалар бар екенін атап өткен жөн. Өкінішке орай, 
тарихи стереотиптер көптеген әйелдердің қоғам өміріне толыққанды және тиімді 
қатысуына әртүрлі кедергілер туғызады. Және де мен бұндай проблемалардың 
Қазақстанда ғана емес, Орталық Азияда да, сонымен бірге ЕҚЫҰ қатысушы 
елдердің барлығында болмағанмен, көпшілігінде бар екенін атап өткім келеді. 

Саяси, экономикалық және қоғамдық өмірде бұның атқарушы және заң 
шығарушы билік органдарында, банктер мен концерндердің шеф қабаттарында 

т мемлекет пен қоғам үшін маңызды шешімдер қабылданатын деңгейлерде әйелдер 

санының салыстырмалы түрле аздығына әкеп соғатынын жиі кездестіріп жүрміз. 
Көбінесе гендерлік теңдік мәселелері саясатта декларативті түрде қатысады, 
әйелдердің шынайы әлеуметтік және экономикалық тәуелсіздігі үшін жеткілікті 
түрде жағдай жасай алмайды. Әйелдер үшін кәсіби қызметте жоғарылауды ана 
болу және отбасылықпен салыстыруға болмайды және бұл тарихи қалыптасқан 
дәстүрлер мен діни ұстанымдарға қайшы келеді деген сенім сақталуда. 

Қазақстанның гендерлік теңдік мәселелерін ілгерілетуді Ұйымға төрағалық 
етудегі басымдықтардың бірі ретінде белгілеуі қуантады. Қазақстанның бастамасы 
бойынша – ұйымның төрағасы ретінде – үшінші адами өлшем бойынша жыл 
сайынғы конференция гендерлік теңдікті талқылауға және ЕҚЫҰ кеңістігінде 
әйелдердің саяси және қоғамдық өмірге қатысуын алға жылжытуға арналған. 
Алдағы төрағалық ету қарсаңында гендерлік саясат саласындағы екі негізгі заң – 
«Әйелдер мен ерлердің тең құқықтары мен мүмкіндіктерінің мемлекеттік кепілдері 
туралы» және «Тұрмыстық зорлық-зомбылықтың алдын алу туралы» заңдар 
қабылданды. 

Әйелдер істері және отбасылық-демографиялық саясат жөніндегі Ұлттық 
комиссия мен БҰҰ институттары бірлесіп, бірнеше жылдар бойына осы заңдарды 
алға жылжыту бойынша ынтымақтастықта жұмыс істегенін атап өткен жөн. 
Астанадағы ЕҚЫҰ орталығы оларды әзірлеу, алға жылжыту мен заң сараптамасын 
ұсынуға көп күш салды. Бұл заңдардың қабылдануы гендерлік теңдікті қорғау 
мен ілгерілетудің құқықтық алаңын қалыптастырды. Де-юре заңы әйелдердің 
құқықтары саласындағы халықаралық құжаттарда белгіленген қағидаттарды 
іске асыруға септігін тигізеді. Сонымен бірге Үкіметтің және азаматтық қоғамның 
бірлескен күш-жігерін осы заңдардың де-юре ғана емес, сонымен қатар де-факто 
іске асырылуын қамтамасыз ететін механизмді құруға жұмылдыру маңызды деп 
санаймыз. 

Гендерлік саясаттың орнықтылығы мен алға жылжуы оңайға соқпайды 
және үнемі көңіл бөліп, күнделікті күш салуды қажет етеді. Бұл процесс басқа 
елдердің тәжірибесі, практикасы мен жетістіктерін ескеріп және оған тең дәрежеде 
жұртшылықтың кеңінен қатысуын қамтамасыз ете отырып, шыдамдылықты, 
шын берілгендік пен халықаралық ынтымақтастықты талап етеді. Сондықтан 
да Қазақстанның ЕҚЫҰ-ға төрағалық етуі, сосын ИКҰ-ға төрағалық етуі осы 
беделді үкіметаралық ұйымдарына қатысушы елдердің гендерлік саясатты жүзеге 
асырудағы алдыңғы қатарлы тәжірибесін пайдалану мен ілгерілету, төзімділік 
пен кемсітпеу саясатын дамытудың бірегей мүмкіндігі әлемнің әртүрлі елдерінің 
қауіпсіздігін одан әрі нығайту мен жан-жақты ынтымақтастықты кеңейтуге 
көмектесетіні даусыз. 

Астанадағы ЕҚЫҰ орталығы бұдан әрі де Қазақстан Үкіметіне және үкіметтік 
емес ұйымдарға гендерлік саясатты іске асыру, сондай-ақ әйелдердің құқықтарын 
қорғау бойынша қолдау көрсете береді деп сендіремін. 

Сіздерге қызықты әрі мазмұнды пікірталас тілеймін. Назарларыңыз үшін 
рахмет.

ӘБДІҚАЛЫҚОВА ГҮЛШАРА НАУШАҚЫЗЫ
Қазақстан Республикасы

Еңбек және халықты әлеуметтік қорғау
министрі, Қазақстан Республикасы Президентінің

жанындағы Әйелдер істері және отбасылық-демографиялық
саясат жөніндегі Ұлттық комиссияның төрайымы

Қазіргі Қазақстанның гендерлік саясаты:  
даму нақтылығы мен перспективалары

Құрметті конференцияға қатысушылар! 
Ханымдар мен мырзалар!

Қазақстанның биылғы жылы Еуропадағы қауіпсіздік және ынтымақтастық 
ұйымында төрағалық етуі және келесі 2011 жылы Ислам Конференциясы Ұйымына 
төрағалық етуі – жалпы мемлекетіміздің демократиялық және экономикалық 
өзгерістерді жүргізуге бағытталған стратегиялық курсын одан әрі нығайтуға үлкен 
мүмкіндіктер беріп отыр. 

Өзгеріп отырған әлеммен бірге мемлекетіміз де өркендеп, гүлденіп 
келеді. Гендерлік саясат бағытында да біздің еліміз ТМД-ға мүше елдердің, азия 
мемлекеттерінің және түркітілдес қоғамдастық арасында тұңғыш рет айтулы 
мәртебеге ие болып отырғандығын ауыз толтырып тілге тиек ете аламыз. 

Гендерлік теңдік стратегиясының мақсаты – Конституциямен барлығымызға 
берілген тең құқықтарды ғана емес, сонымен қатар әйелдер мен ерлердің тең 
мүмкіндіктерін, олардың қоғам мен өмірдің барлық салаларында бірдей қатысуын 
жүзеге асыруды қамтамасыз ету.

Біздің мемлекетіміздің тарихында алғашқы рет Гендерлік теңдік стратегиясы 
қабылданып, ел билігінің әйелдердің жағдайын жақсартуға деген саяси ерік 
білдіруін аңғартты және мемлекетіміздің әлеуметтік саясатында жаңа белесті 
ашты. Бүгінде мұндай стратегиялық құжатқа аздаған мемлекеттер ғана ие.

Халыққа гендерлік саясатты кеңінен түсіндіру шараларын жүргізу 
жұмыстары нәтижесін бере бастады, халыққа біршама түсіндірілді, Қазақстан 
гендерлік саясатымен де батыс пен шығыс, Орта Азия елдеріне кеңінен танымал 
болды, ТМД елдерінің ішінде алды болды.

«Ынтымақтың иығы биік» деп дана халқымыз айтқандай, әрине, бұл 
кең ауқымды жұмыс Ұлттық комиссияның Парламент, мемлекеттік органдар, 
азаматтық қоғам институттары өкілдерімен тығыз байланыста атқарып отырған 
жұмысының нәтижесі.

т Мен өз сөзімді мынадан бастағым келіп отыр. Жақында 2010 жылғы 

қазанда Дүниежүзілік экономикалық форум «Жаһандық гендерлік айырма – 2010» 
атты баяндамасын жария етті. Қазақстан Республикасы онда төрт көрсеткіш 
(экономикалық қатысу мен мүмкіндік, білім беру деңгейі, саяси құқықтар, 
денсаулық және өмір сүру ұзақтығы) жиынтығы бойынша 134 ел ішінен 41 орыннан 
көрінді. Алда күтілуі болжанған скандинав елдері (Исландия, Норвегия, Финляндия) 
болды. Бірақ, бір қызығы біздің еліміз Еуропалық одақтың 14 мемлекетінен 
озық тұрды, оның ішінде Словения – 42-ші орын, Польша – 43-ші орын, Франция 
– 46-ші орын, Италия – 74-ші орын, Венгрия – 79-шы орын. Егер, Қазақстанның 
жалпы алғаш рет атала бастаған уақыттан бері салыстыру жүргізсек, біз бұрынғы 
позициямыздың құбылмалы екенін көреміз. Мәселен, 2006 және 2007 жылдары 
біз 32-ші орында, 2008 жылы 45-ші орында және 2009 жылы – 47 орында болдық. 
Алайда, 2010 жылы 6 сатыға алға ұмтылған ілгерінді қадамды байқауға болады. 
Бұл фактіні қалай түсіндіреміз? Жауапты мәселенің мына қырынан табуға болады. 
Қазақстан нарықтық ел ретінде әлемдік экономикалық шаруашылыққа терең 
кіріге отырып, жаһандық қаржылық-экономикалық дағдарыс әсерінің келеңсіз 
факторларын басынан кешірді. Егер, дағдарысқа дейінгі кезеңінде ел экономикасы 
жылына 8-10%-ға дамыса, өткен жылы бұл көрсеткіш небары 1,2%-ға тең болды. 
Аталған сандарды Дүниежүзілік экономикалық форум рейтингінде еліміздің алған 
орынымен қарапайым салғастыру одан әрі түсіндіруді қажет етпейтін анық және 
қарапайым жауап ұсынады. Қосымша ақпарат ретінде ағымдағы жылдың сегіз айы 
ішінде экономикалық өсім шамамен 8%-ды құрағанын атап кетуге болады.

Біздің тәуелсіздігімізге желтоқсанда небары 19 жыл болатынын да атап 
өткен жөн. Барлық орта статистикалық әлемдік шама бойынша бұл өлшем аз 
ғана кезеңді білдірер еді. Алайда, тарихи жағынан алғанда осынша аз ғана уақыт 
ішінде Қазақстан Республикасы ешкімге белгісіз елден планетаның танымал 
және құрметті мемлекетіне айналды. Әлбетте, бұл ел Президенті, Елбасы 
Нұрсұлтан Әбішұлы Назарбаевтың саралы да тиімді саясатының халықаралық 
мойындалуының арқасы. Нәтижесінде әлемнің геосаяси картасында жаңа күшті 
өңірлік ойыншы – орнықты демократиялық саяси жүйесі, нарықтық ырықтанған 
экономикасы, дамыған азаматтық қоғамы бар Қазақстан Республикасы пайда 
болды. Бұған Қазақстанның жаңа көкжиектерге ұмтылысы: АӨСШК және ЕҚЫҰ, 
келесі жылы – ИКҰ сияқты халықаралық еуропа және азия ұйымдарына басшылық 
етуі осының куәсі. 

Ерлер мен әйелдер арасындағы теңдікті қамтамасыз ету – бейбітшілік пен 
келісімді, орнықты демократияны, үдемелі экономикалық дамуды, әрі өңірде 
және барлық әлемде қауіпсіздік пен тұрақтылықты қамтамасыз етуге бағытталған 
демократиялық Қазақстанның мемлекеттік саясатының маңызды бөлшегі. Бұл 
ретте гендерлік саясатты қазіргі заманғы саяси сән элементі ретінде, қазақстандық 
биліктің әлемдік қоғамдастыққа ұмтылған нышан ишарасы ретінде қарауға 
болмайды. Елде гендерлік мейнстримингті ілгерілету қоғам мен мемлекетті одан 
әрі демократияландыру мақсатында ерлер мен әйелдердің тең құқығына қол 
жеткізу үдерісін тереңдету мен дамытуға шынайы ұмтылысы деп түсіну керек. Осы 
орайда республикада нысаналы және жүйелі жұмыс жүргізіліп келеді.

Гендерлік саясатты 1998 жылы құрылған Қазақстан Республикасы 
Президентінің жанындағы Әйелдер істері және отбасылық-демографиялық 
саясат жөніндегі Ұлттық комиссия үйлестіріп келеді. Оның негізгі міндеті 
отбасына, әйелдер мен ерлердің теңдігін, Қазақстанның 2030 жылға дейінгі Даму 
стратегиясы, Қазақстан Республикасында 2006–2016 жылдарға арналған гендерлік 
теңдік стратегиясы және Қазақстан мүше болып табылатын отбасы мен гендерлік 
теңдік мәселелері жөніндегі халықаралық шарттар аясында кешенді мемлекеттік 
саясатты іске асыру болып табылады.

ыМемлекеттік гендерлік саясат Мемлекет басшысының 2005 жылғы 

Жарлығымен бекітілген Стратегиясына сәйкес іске асырылады. Онда барлығы 60 
индикатор көзделген. 

Бүгінде Стратегияны іске асыру жөніндегі 2006–2008 жылдарға арналған 45 
іс-шарадан тұратын Іс-шаралар жоспары Үкімет қаулысымен бекітілді және 2009–
2011 жылдарға арналған келесі орта мерзімді Іс-шаралар жоспарын іске асыру 
басталды. Көрсетілген Іс-шаралар жоспарын іске асыруға 2009–2001 жылдарға 
республикалық бюджеттен 68,4 млн. теңге сомасында шығыстар көзделген. 

Гендерлік теңдік стратегиясында шешімдер қабылдау деңгейіндегі 
әйелдердің 30% өкілдігіне қол жеткізу міндеті қойылған. Сондай-ақ, кез 
келген сайланбалы лауазымға үміткерлер тізімін қалыптастыру кезінде саяси 
институттардан, оның ішінде саяси партиялардан, еңбек қатынастары және 
өзге де салаларда бір жыныс өкілдерінің кемінде 30%-ы мөлшерінде квота 
енгізу де көзделуде. 2009 жылғы желтоқсанда Мемлекет басшысы Парламент 
Мәжілісі депутаттарының бастамасы бойынша әзірленген және ЕҚЫҰ, ЮНИФЕМ, 
БҰҰБД қолдаған «Ерлер мен әйелдердің тең құқықтары мен тең мүмкіндіктерінің 
мемлекеттік кепілдіктері туралы» Заңға қол қойды. 		

Стратегияны іске асыру шеңберінде әйелдер көшбасшылары мектебінің 
республикалық желісі құрылды, оған республиканың барлық облыстарынан 69 
үкіметтік емес ұйым кіреді. Республикалық деңгейде саяси ілгерілеу бойынша 
белгілі бір табыстарға қол жеткізілді. Мәселен, егер 2000 жылы Қазақстан 
Республикасы Парламентінің Мәжілісінде 8 әйел болса (10, 4%), 2009 жылы – 19 
әйел (18%) болды, өткен жылмен салыстырғанда әйел министрлердің де саны 
3 есеге ұлғайды. Парламент Сенатында әйелдердің болуы бұрынғысынша – 2 
депутат.

Қазіргі кезде Қазақстан Республикасының Парламентінде – 21 әйел бар 
немесе 14%. Облыс әкімдері ішінде бір де бір әйел жоқ, небары 5 әйел облыс 
әкімдерінің орынбасарлары, 3 әйел аудандарды басқарады. Аудан әкімдерінің 
орынбасарлары арасында тек олардың 17%-ы ғана әйелдер, ауылдар мен кенттік 
округтердің әкімдері ішінде 11%-ы әйелдер. Биліктің ең жоғары эшалонында 
– ел үкіметінің құрамында 3 әйел министр, 1 - агенттік төрайымы, 1 – Премьер-
Министрдің Кеңсесі басшысының орынбасары, 4 – жауапты хатшы, 4 – вице-
министр бар. Тұтастай алғанда мемлекеттік қызметтегі әйелдер үлесі 58%-ды, ал 
шешімдер қабылдау деңгейінде – 9,5%-ды құрайды.

Әйелдерді саяси ілгерілету бойынша үкіметтік емес ұйымдармен бірлесіп 
үлкен жұмыс атқарылып жатқанын атап өту маңызды. Мысалы, Қазақстанның 
Іскер әйелдер қауымдастығымен бірлесіп, қазіргі кезде облыстарда әйел 
саясаткерлер клубтарын құру жөніндегі жоба іске асырылуда. Бүгінде мұндай 
клубтар 6 өңірде жұмыс істейді. Сондай-ақ саяси партиялармен жүйелі және 
күрделі жұмыстар, атап айтқанда басшы лауазымдар мен сайлау органдарына 
әйелдер мен ерлерді ілгерілету кезінде гендерлік теңдікті ескере отырып, 
партиялық тізімді қалыптастыру бойынша жұмыстар жүргізілуде. Мәселен, «Нұр 
Отан» басқарушы партиясымен Ұлттық комиссия елде гендерлік мейнстримингті 
жылжыту бойынша меморандум жасасты. Бұл жұмыс қорытындыларының бірі 
барынша даярланған әйелдер ішінен басшылық жұмысқа ілгерілету үшін орталық 
деңгейдегі кадр резервін құру болып табылады. 

Бұдан өзге, Гендерлік теңдік стратегиясы ұлттық заңнаманы және барлық 
жаңадан әзірленіп жатқан заң жобаларын гендерлік сараптама жасауды көздейді. 
Осы мақсатта нормативтік құқықтық актілердің жобаларына гендерлік сараптама 
жүргізу бойынша нұсқау бекітілді. Қазіргі кезде нормативтік құқықтық актілерді 
міндетті түрде гендерлік сараптау туралы заңнама нормасын енгізу мәселесі 
пысықталуда. 

т Гендерлік теңдік стратегиясын орындау үшін барлық деңгейдегі бюджеттер 

мен мемлекеттік әлеуметтік-экономикалық даму бағдарламаларын әзірлеу 
үдерісіне гендерлік әдісті енгізу басталды. ЮНИФЕМ-мен бірге «Қазақстандағы 
әлеуметтік (гендерлік) бюджеттер» жобасы іске асырылуда. Оның шеңберінде 
республикалық және жергілікті деңгейлердегі жекелеген бюджет бағдарламалары 
мен нормативтік құқықтық актілерге талдау жасалып, азаматтық қоғамның бюджет 
үдерісіне қатысу тетігі жасалды. 	

Стратегияда экономикадағы гендерлік теңдікке қол жеткізуге, әйелдер 
арасында кәсіпкерлікті одан әрі дамытуға, еңбек нарығында олардың бәсекеге 
қабілеттігін арттыруға баса назар аударылуда. 

Әйелдерді экономикалық ілгерілету үшін 2003 жылы Ұлттық комиссия 
Шағын кәсіпкерлікті дамытудың республикалық қорымен ынтымақтастық туралы 
меморандумға қол қойды. 2002–2008 жылдары Ұлттық комиссияның бастамасы 
бойынша жалпы сомасы 16 млн. АҚШ доллары болатын әйелдердің бизнес 
жобалары қаржыландырылды. 

Өткен жылдың аяғында 2009–2015 жылдарға арналған әйелдер кәсіпкерлігін 
дамыту бойынша жаңа бағдарлама бекітілді. Қазірдің өзінде 2009–2010 жылдары 
оны іске асыруға шамамен 9 млн. АҚШ доллары бөлінді. Еңбек нарығында 
әйелдердің бәсекеге қабілеттігін арттыру мақсатында әйелдерді кәсіби оқыту 
жүргізілуде. Өткен жылы шамамен 26 мың әйел оқытылса, олардың 64%-ы 
тұрақты жұмыс орындарымен қамтамасыз етілді. Ауыл халқына микрокредит беру 
бағдарламасы өз алдына іске асырылып жатқанын да атап кету керек. 2009 жылы 
ауыл тұрғындарына 12 млн. АҚШ долларына 5097 микрокредит берілген, олардың 
36%-ын ауыл әйелдері алды. 

Әйелдер кәсіпкерлігін дамыту жөнінде қабылданып жатқан шаралар 
нәтижесінде 2010 жылғы жағдай бойынша Қазақстандағы шағын кәсіпорындарда 
жалдамалы жұмыскерлер арасында әйелдер үлесі шамамен 34%-ды, ал ірі және 
орташа кәсіпорындардың жалдамалы жұмыскерлері арасында шамамен 47%-ын 
құрайды. 2008 жылы әйелдердің экономикалық белсенділік деңгейі 2005 жылмен 
салыстырғанда 2,5 пайыз тармаққа ұлғайған.

Қазіргі кезде Ұлттық компания елде қашықтан жұмыспен қамтуды енгізу 
бойынша жұмыс жасауда. Осыған байланысты Ақтөбе облысында пилоттық жоба 
іске асырылуда. Бұл үшін ТМД, Еуропа елдері, атап айтқанда Италияның озық 
тәжірибесі зерделенді. 

Мемлекет басшысының 2009 жылғы 5 наурызда өткен Қазақстан әйелдерінің 
V Форумында берген тапсырмаларын орындау ерекше бақылауда тұр. Бұл мақсатта 
2009-2015 жылдары кейіннен әйел кәсіпкерлігіне микрокредит беру үшін ЕДБ-
де қаражат орналастырумен байланысты Бағдарлама бекітілді. Ағымдағы жылы 
450 млн. теңге бөлу көзделуде, ал 2010–2015 жылдары қаржыландыру көлемі 
Бюджеттік бағдарламаға сәйкес анықталатын болады. 

Тұтастай алғанда 2010 жылғы жағдай бойынша республиканың 
экономикалық белсенді халқының 8,5 млн. адамы ішінде шамамен 4,2 млн. 
әйелдер құрайды. Ел ЖІӨ-дегі әйелдер үлесі 39%-ға таяғанын атап өткім келеді, 
бұл ретте әйелдердің жалақысы ерлер жалақысының 66,2%-ын құрайды. 

«Жаңа онжылдық – жаңа экономикалық өрлеу – Қазақстаның 
жаңа мүмкіндіктері» атты Қазақстан халқына Жолдауында Ел Президенті  
Н. Ә. Назарбаев алдағы он жылдықтың аса маңызды міндеті ретінде елдің барлық 
азаматтарының өмір сүру сапасы мен деңгейін жақсарту, әлеуметтік тұрақтылық 
пен қорғауды нығайту екенін айқындап берді. Осы мақсатта мемлекет халықтың 
молығуын қамтамасыз ететін ана мен отбасын, бала туу деңгейін қолдау, өлімді 
азайту, өмір сүру ұзақтығын ұлғайту және осының негізінде ел халқының санын 
көбейту бойынша қажетті шаралар қабылдауда.

ыНеке-отбасы заңнамасын жетілдіру мақсатында қазіргі кезде «Неке 

(жұбайлар), отбасы туралы» Кодекс жобасы дайындалып, талқылану үстінде, онда 
суррогат ананы қорғау құқықтары мен міндеттері, республика ішінде бала асырап 
алуды ынталандыру бөлігіндегі нормалар көзделген, сондай-ақ отбасы институтын 
нығайтуға бағытталған нормалар енгізілген. 

Ана мен баланы қорғау саласындағы мемлекеттік саясат өмір сүру сапасы 
стандарттарын арттыруға, елде 2003 жылдан бастап отбасын, ана мен баланы, 
әйелдердің еңбек құқықтарын әлеуметтік қолдауға бағытталған бала туғандарға бір 
реттік жәрдемақы енгізілді. 2006 жылы «Балалары бар отбасыларына мемлекеттік 
жәрдемақылар туралы» ҚР Заңы күшіне енді, оған сәйкес бала тууына байланысты 
бір реттік мемлекеттік жәрдемақы, бала бір жасқа дейін жеткенше күту бойынша 
жәрдемақы; нашар қамтылған отбасыларының балаларына 18 жасқа жеткенше 
жәрдемақы төлемі жүзеге асырылады. Мемлекет көп балалы отбасыларына 
айрықша көңіл бөледі. Оларды қолдамайынша біз осы жылғы Жолдауда аталған 
2020 жылы халық санын 10%-ға ұлғайту үшін қажетті шарттар жасай алмаймыз. 
Осы мақсатта неке мен отбасы беделін одан әрі арттыру үшін Ұлттық комиссия 
барлық ел бойынша тұрмыстағы әйелдер арасында «Қазақстан аруы» конкурсын 
екінші рет өткізді. 2008 жылы өткізілген бірінші конкурс жұртшылық арасында үлкен 
қызығушылық туғызып, осындай іс-шараларға деген қажеттілікті көрсетті. Конкурсты 
өткізу өте қажет, өйткені әйелдің шынайы әсемдігі мен ақылы өмірдің өзі сияқты 
өзекті. 

Ұлттық комиссия конкурс бастамашысы «Сезон» журналының ұтымды 
ұмтылысын қолдау қажет деп тапты. Және бұл кездейсоқ емес, жоба мақсаты Ұлттық 
комиссия қызметінің негізгі бағыттарымен ұштасып жатыр, әрі ол неке мен отбасы 
құндылықтарын арттыру, бала тәрбиесіндегі ата-ана рөлін күшейту, қоғамдағы 
әйелдердің орнын нақты жоғарлату арқылы көрінеді. Жұмыстың және бір маңызды 
бағыты халықтың қалыпты молығуын қамтамасыз ету және өмір сүру сапасын 
арттыру үшін әйелдер мен ерлердің балалы болу денсаулығын сақтау мен 
нығайту міндеті болып табылады. Әйелдердің сүт безі ойық жарасын ерте 
айқындау орталықтары ашылып, отбасын жоспарлау мен бала алдыруды азайту 
жөніндегі іс-шаралар жүзеге асырылуда. Қазірдің өзінде Ана мен бала ұлттық 
ғылыми орталығы, Балаларды оңалтудың республикалық орталығы іске қосылды. 

Жолдауда 2020 жылға қарай ана мен бала өлімін екі есеге азайту міндеті 
қойылғаны белгілі. Бұл ретте күтілетін өмір ұзақтығы 72 жасқа дейін ұлғайтылуы 
тиіс.

Бұл мақсатта 2008 жылдың 1 қаңтарынан бастап 2008–2010 жылдарға 
арналған Қазақстан Республикасында ана мен бала өлімін азайту жөніндегі 
бағдарлама іске асырылуда. Мемлекеттік бюджеттің жалпы шығындары 24 
миллиардтан астам теңгені құрайды.

Микронутриенттер (иод, темір) зәрулігінің әйелдердің бала туу бейімділігі 
жағдайына әсерін ескере отырып, 2009 жылы барлық жүкті әйелдерді құрамында 
темір және йод бар препараттармен тегін қамтамасыз ету жалғасын тапты. 
Қабылданып жатқан кешенді шаралар нәтижесінде ана мен бара өлімі төмендеуде, 
аса қатерлі балалар ауруларының бірі – полиомиелит оқшауланды. Қазақстан 
ТМД елдерінің ішінде бірінші болып барлық жаңа туған балаларды «В» гепатиті 
вирусіне қарсы егуді енгізді. 

2009 жылдың осыған ұқсас кезеңімен салыстырғанда ана мен бала өлімі 
көрсеткіштерінің төмендегені байқалып, тиісінше 100 мың тірі туған балалардың 
25,3 (2009 жылдың 9 айы – 32,7) және 1  000 тірі туған балалардың 17,1 (2009 
жылдың 9 айында – 18,4) құрады. Дегенмен әйелдер денсаулығы индексі төмен 
күйінде қалып, орта есеппен 20-30%-ды құрап отыр. Денсаулыққа байланысты 
проблемалар ерлерде де бар. Олар туберкулезбен және жүйке ауруларымен 
жиі ауырады, олардың арасында ВИЧ-инфекциясын жұқтырғандар көп. Ерлер 



20

Қ
а

зақ


ст
а

н
н

ы
ң

 И
сл

а
м

 К
о

н
ф

е
р

е
н

ц
и

я
сы

 Ұ
й

ы
м

ы
н

а
 т

ө
ра

ға
л

ы
қ

 е
ту

і: 
ге

н
д

е
рл

ік
 а

сп
е

к
т алкогольді пайдалану және темекі шегумен байланысты аурулармен көп ауырады, 

өндірістік жарақат алу да жиі кездеседі. Олар үшін еңбекке бейім жасында өлім 
көрсеткішінің жоғарылығы тән. Нәтижесінде әйелдер (73,6) мен ерлердің өмір сүру 
ұзақтығының гендерлік тепе-теңсіздігі айқын байқалады, себебі ерлердің өмір сүру 
ұзақтығы әйелдермен салыстырғанда 10 жылға кем және 63,6 жылды құрайды. 
Бұл ретте жол қозғалысы қауіпсіздігін қамтамасыз ету бойынша шараларды енгізу 
есебінен соңғы жылдары ерлердің өмір сүру ұзақтығы шамамен бір жарым жылға 
ұлғайғанын атап кету керек. 

Орталық Азияда кең тараған қаны аздық пен қалқанша безі ауруымен күресу 
үшін Ұлттық комиссия кезінде 1,2 млн. АҚШ доллары сомасына Азия даму банкінің 
грантын тартқан болатын. Бұл қаражатқа тиісті жабдықтар сатып алынып, ұнды 
темірмен байыту және тұзды йодтау технологиясы енгізілді. «Тұзды йодтау туралы» 
Заң мен Халық денсаулығы және денсаулық сақтау жүйесі туралы Қазақстан 
Республикасының Кодексі қабылданып, оларда жоғары және бірінші сұрыпты 
ұнды құрамында темір бар дәрумендермен, минералдармен, басқа да заттармен 
міндетті түрде байыту көзделді. 

Гендерлік білім қоғам өмірінің барлық саласында гендерлік теңдік 
саясатын жүргізуге ықпал ететіні даусыз. Бұл мақсатта халықтың гендерлік 
білімін көтеру бойынша жұмыстар жүргізілуде. Мектеп және мектепке дейінгі білім 
беру жүйесіне арналған «Гендер» атты кешенді білім беру бағдарламасы әзірленді. 
Гендерлік құрамдас бөлік Қазақстандағы орташа 12 жылдық білім берудің 
Мемлекеттік жалпы міндеттік стандартына енгізілді. 

Қоғамдағы зорлық-зомбылықтың алдын алу саласындағы мемлекеттік 
саясат адамдардың лайықты өмір сүруі үшін жағдай жасауға бағытталған. 
Қазақстанда бұл бағыттағы жұмысқа баса назар аударылады. 1999 жылдың өзінде 
ел Президентінің бастамасымен ішкі істер органдарының құрылымында аудандық 
буынға дейін әйелдерді зорлық-зомбылықтан қорғау жөніндегі бөлімшелер 
құрылды. Қазір олардың саны 16 және онда 126 қызметкер жұмыс жасайды. 
Қазақстан бұрынғы кеңес елдерінің ішінде мұндай бөлімшелер құрған жалғыз ел 
болып табылатынын атап өткен жөн.

2009 жылғы желтоқсанда Мемлекет басшысы «Тұрмыстық зорлық-
зомбылықтың алдын алу туралы» заңға қол қойды, оны қабылдау тұрмыстық 
зорлық-зомбылықты қылмыстық, әкімшілік және азаматтық заңнамада көрініс 
табуына мүмкіндік берді. Қазіргі кезде әйелдердің өмір сүру құқықтарын қорғау 
бойынша тұрмыстық зорлық-зомбылық құрбандарына арналған 21 дағдарыс 
орталығы нақты көмек көрсетуде, оларға тек 2009 жылы әртүрлі көмек сұраған 
20096 өтініш түскен. Олардың ішінде 5080 өтініш күш көрсету, 5618 өтініш 
психикалық, 608 – сексуалдық және басқа да зорлық-зомбылық түрлерін 
қамтыған. 

Қылмыстық кодекстің, сондай-ақ «Қазақстан Республикасындағы туристік 
қызмет туралы» заңға адамдарды әкетумен байланысты қылмыстарға қатысты 
өзгерістер мен толықтырулар енгізілді. Бұл санаттағы қылмыс құрамдарын 
бағалайтын белгілер айтарлықтай ұлғайтылып, оларды жасағаны үшін жазалар 
күшейтілді. Енді адамдарды Қазақстаннан тысқары заңсыз әкету мен олардың 
заңсыз транзиті қылмыс болып саналады және мүлкін тәркілей отырып, 3-тен 8 
жылға дейін бас бостандығынан айыру түрінде жазалануға жатады. 

Гендерлік сезімтал қоғамдық сананы қалыптастыру мақсатында халыққа 
гендерлік білім беруді енгізу, гендерлік ағарту бойынша жұмыстар жүргізуде. 
Ұлттық комиссия қамқорлығымен гендерлік саясатты насихаттайтын «Отбасым» 
атты журнал шығарылуда, отбасы құндылықтары мен отбасындағы гендерлік 
теңдікті насихаттау жөніндегі билбордтар конкурсы ұйымдастырылуда. 
Гендерлік теңдік мәселелерін ілгерілетуде ҮЕҰ үлкен рөл атқаруда. Қазіргі кезде 
Қазақстанда шамамен 9 мыңға жуық үкіметтік емес ұйымдар болса, оның 250-і  

ыгендер проблемасымен айналысады. Мысалы, Қазақстанның Іскер әйелдер 

қауымдастығымен, Қазақстанның әйел кәсіпкерлері одағымен тығыз және тиімді 
әріптестік орнатылған. 2003 жылдан бастап біздің елімізде ҮЕҰ-ны мемлекеттік 
қолдау басталды. Жыл өткен сайын үкіметтік емес ұйымдар іске асыратын 
гендерлік және отбасылық-демографиялық саясат бойынша әлеуметтік маңызды 
жобаларын қаржыландыру ұлғайып келеді. Мәселен, егер 2005 жылы бұл мақсатқа 
1,5 млн. теңге бөлінсе, 2009 жылы – 40 млн. таяу теңге бөлінген. 

2008 жылы эфирдегі теле/радио хабарлардың саны 2005 жылмен 
салыстырғанда 2,5 есеге, жарияланымдар саны – 1,5 есеге ұлғайды. Мемлекеттік 
ақпараттық саясат шеңберінде 2008 жылы электрондық БАҚ-қа 18 млн. теңге, 
басылым БАҚ-тарына – 37,5 млн. теңге бөлінген. Бұдан бұрын айтылғандай 
гендерлік саясатты ілгерілетудің басты нәтижесі 2009 жылдың желтоқсанында 
екі гендерлік заңның қабылдануы болып табылады. «Тұрмыстық зорлық-
зомбылықтың алдын ату туралы» Қазақстан Республикасының заңына 
түсіндірмелер әзірленіп, шығарылды. Ел заңнамасының «Ерлер мен әйелдердің 
тең құқықтары және тең мүмкіндіктерінің мемлекеттік кепілдіктері туралы» заң 
нормаларына олардың сәйкестігі мәніне талдау жүргізілді, мемлекеттік органдарға 
арналған гендерлік теңдікке қол жеткізу жөніндегі ұлттық тетіктің жұмыс істеуі 
мәселелері бойынша нұсқау мен Қазақстан Республикасында гендерлік теңдікке 
қол жеткізу жөніндегі ұлттық тетікті қалыптастыру бойынша ұсынымдар әзірленді. 
«Ерлер мен әйелдердің тең құқықтары және тең мүмкіндіктерінің мемлекеттік 
кепілдіктері туралы» заңға түсіндірмелер дайындалу кезеңінде. 

Қазақстанның ЕҚЫҰ-ға төрағалығы шеңберінде Ұлттық комиссияның 
қатысуымен 2010 жылғы 6-7 мамырда Вена қаласында: «Гендерлік теңгерімді 
ілгерілету және әйелдердің саяси және қоғамдық өмірге қатысуы» тақырыбында 
гуманитарлық өлшем бойынша бірінші қосымша мәжіліс өткізілді, оған 53 елдің 257 
өкілі қатысты. Бұл мәжіліс ЕҚЫҰ тарихында гуманитарлық өлшемдер бойынша ең 
көп тақырыптар талқыланды. Күн тәртібіне ЕҚЫҰ өңірінде гендерлік тең құқыққа 
қол жеткізу мәселелері шығарылды. Олардың ішінде: ЕҚЫҰ өңірінде гендерлік 
теңдікті ілгерілету – қол жеткен ілгерінділік пен келешек тегеуріндері; әйелдердің 
саяси партиялардың мүшелері және сайланбалы лауазымды тұлғалар ретіндегі 
құқықтары мен мүмкіндіктерін ұлғайту; гендерлік теңгерімді қамтамасыз ету және 
әйелдердің қоғамдық өміріне тиімді қатысуы сиқты тақырыптар бар. 

Ұлттық комиссия халықаралық ұйымдармен ынтымақтастыққа ерекше 
маңыз береді. Мәселен, 2009 жылдан бастап БҰҰДБ-мен бірлесіп «Қазақстан 
Республикасында гендерлік теңдікті қамтамасыз ету шараларын жетілдіру 
бойынша Ұлттық комиссияны қолдау» жобасы іске асырылып келеді, ЮНФПА 
қазір үшінші жыл қатарынан халықты орналастыру жобаларын іске асыруда. 
Қазақстанда 65 жастан асқан адамдар үлесі (2008 ж – 7,7%) ұлғайып келе жатқанын 
атап өту керек, БҰҰ бағалауы бойынша Қазақстан қарт халқы бар елге жатады (65 
жастан асқан адамдар 7%-дан астам). Отандық ғалымдарды болжауы бойынша 
республика халқының жалпы санында қарт адамдар үлесі 2030 жылға қарай 
11,5%-ға дейін ұлғаймақ. Сондықтан Ұлттық комиссия қарт адамдардың жағдайын 
жақсарту бойынша Ұлттық іс-қимылдар жоспарын әзірлеуге бастама білдірді.

Сондай-ақ қазіргі кезде ЮСАИД-пен (АҚШ мемлекеттік департаментінің 
халықаралық даму агенттігі) гендерлік теңдікке қол жеткізу саласындағы 
ынтымақтастық туралы меморандумға қол қою мәселелері қарастырылу үстінде 
екенін де атап өткім келеді. Оған қоса «Еуразия диалогы» халықаралық қоғамдық 
қорымен жасалатын меморандум жобасы да әзірлеу кезеңінде, ол гендерлік және 
отбасылық-демографиялық саясаты саласындағы ынтымақтастыққа бағытталған.

Бүгінде Ұлттық комиссияның басты міндеті Қазақстан тәуелсіздігінің 20 
жылдығын мерекелеуге дайындалу және оның шеңберінде іс-шаралар өткізу 
болып табылады. Оның негізгі ұраны Қазақстан Республикасының негізін қалаушы 

ең қасиетті құндылық» деген сөзі болмақ. Сондай-ақ біз Қазақстанның Ислам 
Конференциясы Ұйымындағы төрағалығы басымдықтарының қатарына гендерлік 
проблемасын қосу мәселесін жылжытатын боламыз. Жақында Мемлекет басшысы 
Н. Ә. Назарбаевтың «Евроньюс» телеарнасына берген сұхбатында «біздің 
алдымызда екі міндет тұр. Бірінші – дін ретінде исламды келеңсіз көрсетпей, саяси 
идеология ретіндегі діни фундаментализмге қарсы тұрып үйрену. Екінші міндет – 
батыс пен ислам әлемі арасында ашық және адал диалог орнату. Қазақстанның 
«Ислам конференциясы» Ұйымына төрағалығы осы асыл мұраттарға қызмет ететін 
болады» деп атап көрсеткен болатын. 

Біз егемен ел ретінде даму жылдары ішінде гендерлік мейнстримингті 
ілгерілету мен отбасылық-демографиялық саясатты дамытуда құнды тәжірибе 
жинадық. Сондықтан Қазақстан жаһандық саяси менеджер ретінде гендерлік 
аспектіні ескере отырып, Батыс пен Шығыстың, өркениеттердің, діндер мен 
мәдениеттердің арасындағы алтын көпірді күшейтуге бағытталған Астананың 
жаңғыртпалы рухын одан әрі ілгерілете алар еді. 

Сөзімді қорытындылай келе мемлекеттік гендерлік және отбасылық-
демографиялық саясат гендерлік теңдікке қол жеткізу саласындағы ұлттық 
және халықаралық тәжірибені жан-жақты және мұқият ескеруге негізделеді. Ол 
сабақтастық, прагматизм мен теңгерімділік қағидаттарын негізге ала отырып, елдің 
ішкі саясатының жауапты құрамдасы болып табылады және ұлттық келісім мен 
бірлікті нығайтуға бағытталған. ЕҚЫҰ төрағалық және ИКҰ басшылық ұйымдарға 
қатысушы елдердің гендерлік саясат саласындағы теориялық және практикалық 
жетістіктерімен өзара молықтыруға бірегей мүмкіндік береді, ол әлбетте жаһандық 
ауқымда қауіпсіздікті одан әрі нығайтуға және жан-жақты ынтымақтастықты 
ұлғайтуға ықпал ететін болады.

Қазақстан бүгін Гендерлік теңдік принциптерін ілгері жылжытуда біршама 
жетістіктерге жетіп отыр және шынайы гендерлік теңдікке қол жеткізуге деген 
әзірлігін білдіреді.

Бұл, қоғамдық санамыздың жаңғырып, демократиялық сипатта дами 
алғандығының белгісі, ең бастысы, Елбасы жүргізген саясаттың лайықты нәтижесі 
деп білеміз.

Рахмет. 

СУДЬИН АЛЕКСАНДР СЕРГЕЕВИЧ
Қазақстан Республикасы Парламентінің

Сенаты төрағасының орынбасары,
Қазақстан Республикасы Президентінің жанындағы

Әйелдер істері және отбасылық-демографиялық 
саясат жөніндегі Ұлттық комиссия мүшесі

ҰЛТТЫҚ ГЕНДЕРЛІК САЯСАТТЫ  
ЗАҢНАМАЛЫҚ ҚАМТАМАСЫЗ ЕТУ 

Құрметті ханымдар мен мырзалар, әріптестер!

Гүлшара Наушақызы гендерлік саясатты ілгерілету бойынша атқарылған 
орасан зор жұмыстар туралы егжей-тегжейлі айтып берді. Мен тек бір ғана, оның 
заңнамалық қамтамасыз етілу бағытына тоқталғым келеді.

Біздің ортамызға шығарылған тақырып өзектілігі БҰҰ-ның тең құқықтар 
мен мүмкіндіктерді қамтамасыз ету, планетаның орнықты даму процесіне қосылу 
бойынша жария етілген Декларациясындағы мың жылдық міндеттерінің күн 
тәртібінде де нақты жазылған. 

Бүгінде халықаралық қоғамдастық гендерлік асимметрия проблемасын 
жаһандық ауқымда қарайды және бұл мәселені адамзат өркениетінің келешегімен 
байланыстырады.

Және бұл түсінікті де, себебі өркениетті қоғам дамуының аса маңызды 
шарты мен алғышарты гендерлік теңдік, келісім мен өзара түсіністік идеясын 
іске асыру болып табылады. Сондықтан қазіргі заманғы әлемде екі әлеуметтік 
стратегия – орнықты даму мен гендерлік саясат бірыңғай әлеуметтік-мәдени мәнде 
қарастырылады.

Бұл ретте гендерлік проблемалар қоғам үшін жаңалық болып 
табылмайтынын атап кету керек.

Алайда, бұрынғымен салыстырғанда нақ осы XXI ғасырда мемлекеттік 
басқару мен қоғамдық қатынастардың осы аспектілеріне баса назар аударуды 
қажет етеді. Өйткені, гендерлік саясаттың тиімділігі жалпы ұлттық жоспарлар мен 
елдің әлеуметтік-экономикалық даму бағдарламаларын іске асыруға байланысты 
болады. 

Сондықтан да тәуелсіз Қазақстан қалыптаса бастаған кезден-ақ бұл 
мәселелер Мемлекет басшысы Нұрсұлтан Әбішұлы Назарбаевтың тікелей 
қолдауымен қоғамда белсенді түрде ілгері басты. Шындығында да атқарылған 

бойынша 134 елдің ішінде 41 орынды иеленетіні осының айғағы.
Алайда, гендерлік саясат тұтастай алғанда әлеуметтік саясат ретіндегі 

маңызы қоғамның саяси жүйесінің жетілуі, демократиялық институттардың дамуы, 
азаматтық қоғамның құрылу шамасына қарай өсе түсетінін ескерсек, ұлттық 
гендерлік стратегияны одан әрі жетілдіру мәселесі айрықша маңызды бола түседі. 

Гендерлік саясаттың ұлттық моделі оны тек көрсетіп және дәйектеп қана 
қоймай, оның одан арғы даму перспективасын жобалауға бағытталған деп 
айтуға болады. Бірінші кезекте қазіргі жағдайды мұқият талдау, жоспарланған 
заңдылықтар мен үрдістерді айқындау, гендерлік күш-жігерлердің барынша 
қажетті бағыттарын анықтау қажет. 

Бұл тек қазіргі гендерлік саясаттың дамуын салмақтап қана қоймай, 
теориялық гендерлік зерттеулер мен осы салада ұлттық модел негізін қалаған 
нақты тәжірибе арасындағы алшақтықты елеулі түрде азайтуға мүмкіндік береді. 

Гендерлік саясаттың институционалдық тетіктерін жетілдіруде оны іске 
асыру құралдарын қалыптастыру жөніндегі жұмыстарға басымдық беріледі. 
«Бірінші скрипка» рөлін бұл тұста гендерлік заңнама атқарады, ол өз кезегінде 
гендерлік статистикадан, бюджет, гендерлік білім, ұлттық дәстүрлерден тыс қала 
алмайды. 

Ерлер мен әйелдердің тең құқықтарын, еркіндіктері мен мүмкіндіктерін 
қамтамасыз ету жөніндегі конституциялық принциптерді іске асыру ұлттық 
заңнамаға гендерлік компоненттерді ауқымды түрде қосу арқылы өз көрінісін 
тапты. Мәселен, гендерлік теңдік саласындағы құқықтық базаны «Тұрмыстағы 
зорлық-зомбылықтың алдын алу туралы», «Қазақстан Республикасының кейбір 
заңнамалық актілеріне тұрмыстағы зорлық-зомбылықтың алдын алу мәселелері 
бойынша өзгерістер мен толықтырулар енгізу туралы», «Ерлер мен әйелдердің 
құқықтары мен мүмкіндіктері теңдігінің мемлекеттік кепілдіктері туралы» т.б. 
заңдар ұсынады.

Бұл құжаттардың нормаларына тоқталудың қажеттілігі жоқ та шығар, бірақ, 
бұл заңнамалық актілердің гендерлік теңдікті нығайту бойынша құқықтық базаны 
қалыптастырудағы мәнін атап кету керек. Бұл тұста қолданыстағы құқықтың теңдік 
принциптеріне сәйкессіздігін табу және заңнамаға тиісті түзетулерді уақтылы 
енгізу бойынша жұмыстың маңызын да айтпай кетуге болмайды. 

Мысал үшін қолданыстағы құқықтың «Ерлер мен әйелдердің құқықтары 
мен мүмкіндіктері теңдігінің мемлекеттік кепілдіктері туралы» Заң нормаларына 
сәйкестігі мәніне талдау қорытындысын алуға болады. Мәселен, бұл бойынша: 
«Мемлекеттік қызмет туралы», «Ішкі істер органдары туралды», «Неке және 
отбасы туралы», «Қазақстан Республикасындағы бала құқықтары туралы» 
заңдарға, сондай-ақ Еңбек кодексі мен Халықтың денсаулығы туралы кодекске 
тиісті түзетулер енгізу жөнінде ұсыныстар айтылды. 

Ұлттық заңнамаға одан әрі гендерлік сараптама жасау гендерлік заңдар 
нормаларының құқықтық бағдарына сәйкес келтіріп, түзетуді қажет ететін басқа 
да мәселелерді анықтауға мүмкіндік береді деп ойлаймын.

Гендердің заңнамалық аспектілерін айта отырып, әйелдердің кәсіби 
шеттетілуін болдырмау, кәсіби өсу үшін жағдайлар жасау, қызметте ілгерілеу, 
жоғары және саяси маңызы бар шешімдерді қабылдау деңгейіндегі лауазымдарда 
олардың барынша болуы бойынша құқықтық қолдау шараларын анықтау керек. 

Оның үстіне бізде 2016 жылға қарай шешімдер қабылдау деңгейіндегі 
әйелдер өкілдігінің 30%-ына дейін қол жеткізу міндеті тұр. 

Әрі бұл үшін мемлекеттік басқарудың орта буынында жақсы перспективалар 
бар. 

басшылары ішінде - 46%-ын, Үкімет Агенттіктеріндегі осындай лауазымдар 
бойынша 54%-ын әйелдер құрайтынын айтсақ та жеткілікті.

Оның үстіне Президенттік «Болашақ» бағдарламасы бойынша әлемнің 
үздік жоғары оқу орындарына 2519 студент жіберілгенін, ал олардың шамамен 
жартысы – жас қыздар екенін де айта кету керек. Сондықтан қойылған міндетке 
біздің шамамыз әбден жетеді. 

Гендерлік саясат мемлекеттік әлеуметтік стратегиясының маңызды 
құрамдасы болғанымен мәселені гендер проблемасының терең қойнауынан 
шешуді қажет етеді. Бұл психологияны түрлендіру, гендерлік дүниетанымды 
өзгерту және қазіргі заманғы гендерлік моделдерді қалыптастыру да назардан тыс 
қалмауы тиіс. Бұл ретте, адам психологиясында қалыптасып қалған сенімдерді, 
таптаурын соқыр сезімдер мен стандарттарды түбірімен жоюдың маңызы зор. 
Ой-сананың жаңа моделдерін қалыптастыру мен үлгілерге сәйкес ерлер мен 
әйелдердің әріптестік тең құқықтық ынтымақтастығын жасау бойынша жұмыстың 
да маңызы кем емес. Мәселені бұлай қою адам психологиясы саласындағы 
гендерлік саясаттың міндеттер мен басымдықтардың ара қатынасын өзгертетіні 
сөзсіз. 

Сананы түрлендіру бойынша жаһандық акция мәдениет, білім беру, БАҚ 
сияқты салаларға кеңінен тарап, заңнамалық база күшейтілуі тиіс. 

Дәл осы сананы қайта бағдарлау, көнерген мәдени кодтар мен гендерлік 
метафорлардан аластауға жағдай жасайды.

Мұның бәрі, әрине «әйел» әлеуетін мемлекет пен қоғам алдында тұрған 
міндеттерді іске асыруға белсенді түрде пайдалануға мүмкіндік беріп, гендерлік 
саясатты ойдағыдай жүзеге асыруда жаңа серпіндерді қамтамасыз етеді. 

Құрметті ханымдар мен мырзалар!
Сөзімді қорыта келе, осы конференцияны ұйымдастырушыларға алғысымды 

білдіруге рұқсат етіңіздер, әрі бүгінгі тақырыпқа қатысты өзекті мәселелерді 
талқылау гендерлік заңнаманы қалыптастыру мен жетілдіруге пайдалы болады 
деген сенім білдіремін. 

Назар салғандарыңызға рахмет!

ЖАРБОСЫНОВА МӘДИНА БИНЕШҚЫЗЫ
Қазақстан Республикасы Сыртқы істер

министрлігінің ерекше тапсырмалар жөніндегі Елшісі

Қазақстанның ИКҰ-ға төрағалық ету аясындағы 
гендерлік басымдықтары

Қазақстанның 2011 жылы Ислам Конференциясы Ұйымына (ИКҰ) төрағалық 
етуі кезеңінде ықтимал гендерлік басымдықтар мәселелері бойынша осы Форумның 
өткізілуі менің пікірімше, қолда бар тәжірибені ескере отырып, дер кезіндегі 
және өте қажетті іс. Біздің ЕҚЫҰ-ға төрағалық етуіміздің бірінші айында ҚР 
Президентінің жанындағы Әйелдер істері және отбасылық-демографиялық саясат 
жөніндегі ұлттық комиссия БҰҰДБ қолдауымен ЕҚЫҰ-ның Астана қаласындағы 
офисімен бірлесіп, конференция өткізді, оның қатысушылары гендерлік баланс 
мәселесін Қазақстанның ЕҚЫҰ-ға төрағалық ету басымдықтарының бірі ретінде 
алға жылжыту қажеттігін дәлелді түрде негіздеп берді. Оның нәтижесі ретінде 2010 
жылдың мамыр айында Вена қаласында ұйымға қатысушы елдерде шешімдер 
қабылдау деңгейінде гендерлік балансты қамтамасыз ету мәселелері бойынша 
ЕҚЫҰ-ның қосымша кеңесі болып өтті. Үш сессия шеңберінде болған қызу 
пікірталастар бір жағынан, басымдықты таңдаудың дұрыстығын дәлелдесе, екінші 
жағынан, осы салада іс-қимылдардың қолда бар жоспарын жүзеге асыру жөніндегі 
мақсатты бағытталған жұмыстың қажеттігін көрсетті. Өйткені, Пекин уағдаластығы 
мен әйелдер мүддесіне сай іс-қимылдар тұғырнамасын жүзеге асыру жай-күйі 
тіпті ол қабылданған уақыттан 25 жыл өтсе де ойдағыдай іске аса қойған жоқ. Тек 
бірнеше мемлекеттер болмаса. Қосымша кеңестің ұсынымдары ЕҚЫҰ Хатшылығы 
мен ДИАҚБ бірқатар жобаларының негізін қалады, сондай-ақ қатысушы елдермен 
гендерлік мәселелер бойынша дербес өкіл институтының Тұрақты Төрағасы 
енгізетін мандат пен міндеттерін келісу кезінде негіз болды. Осы Қазақстанның 
бастама ретінде көтерген гендер бойынша дербес өкілі лауазымына АҚШ-тың өкілі 
Уэнди Паттен тағайындалды, ол Шолу конференциясының екі бөліміне (Варшава 
мен Венада) қатысты, онда қазақстандық ҮЕҰ өкілдерімен кездесті, одан бұрын 
ЕҚЫҰ-ның Тұрақты кеңесінде мандатты іске асыру жөніндегі өз ойын баяндады. 
Біздің «ноу хау» алдағы ЕҚЫҰ төрағасы – Литваның тарапынан қолдау тапты, 
ЕҚЫҰ кеңістігінің барлық салаларында гендерлік баланс мәселелерін одан әрі 
мақсатты түрле ілгерілетуге қатысты сенімділігін білдіреді. 

Жалпы алғанда, іргелі өңірлік еуроаазиялық ұйымды басқарудың оң және 
құнды тәжірибесін игердік. Бастапқыда ЕҚЫҰ-ға төрағалық етуді Қазақстан 
Президенті ұлттық стратегиялық жоба ретінде айқындаған болатын. Алдын ала 
дайындық, оның барысында жүзеге асырылған басымдықтарды әзірлеу мен келісу, 

пен әділдік – осының барлығы жалпы жетістігіміздің барлық құрамдас бөлігі 
болды. Белгіленген меже Қазақстанның ИКҰ сыртқы істер министрлері кеңесіне 
төрағалық етуінде де осыған ұқсас іс-қимылдарды талап етеді. 

ИКҰ-ға төрағалық ету аясында қазақстандық басымдықтарды әзірлей 
отырып, әрине, біз жасалатын жұмыстың көптігін сезінеміз. ЕҚЫҰ кеңістігінен 
мақсаттар мен міндеттерді ИКҰ алаңына тікелей көшіре салу мүмкін емес. 
Ұйымның құрылымдық, ең алдымен, төрағаның рөлі мен міндеттерін айқындайтын 
семантикалық ерекшелігін ескеру қажет. Алайда, қарама-қайшылықтар мен 
айырмашылықтарға көңіл бөлмей, керісінше елдер қоғамдастығының мүддесіне 
қарай ынтымақтасудың қисынды түйісу нүктелерін іздестірген жөн. 2008 жылдың 
қазанында «Шығыс-Батыс» өркениетінің диалогы аясында өзара қолайлы 
ұстанымды әзірлеу мақсатында Қазақстан «Жалпы әлем: алуандық арқылы 
ілгерілеу» министрлік конференциясын шақырды, оған екі ұйымға кіретін елдер 
қатысты. 

Гендерлік аспект – ұстанымдардың жақындауы ғана емес, сонымен қатар 
жүзеге асырылуы да мүмкін болатын бағыттардың бірі деп ойлаймын. Бұл ретте 
біз біріктіруші қағидаттарға сүйенуіміз керек. Әмбебап халықаралық стандарттар 
ретінде мойындала отырып, басқа да өзара қолайлы мақсаттарға қол жеткізу 
үшін алға жылжуымыз керек. Қазақстанның қатысушы ел ретінде төрағаның 
басымдықтарды іске асыру барысында неге қол жеткізгісі келетінін нақты сезіну де 
маңызды. ЕҚЫҰ-ға төрағалық ету аясында гендерлік басымдықтар Қазақстанның 
гендерлік теңдік стратегиясының ережелерін жүзеге асыруды одан әрі тереңдету 
мен кеңейтуге көмектесті. Әйелдер істері және отбасылық-демографиялық саясат 
жөніндегі ұлттық комиссияның жұмысы алдағы жылы да осыған бағытталуы тиіс, 
себебі 2016 жыл (стратегияны іске асырудың аяқталатын жылы) алыс емес. Бұған 
қоса, Қазақстан Республикасының Әйелдерге қатысты кемсітушіліктің барлық 
түрлерін жою туралы Конвенция жөніндегі баяндамасын естен шығармау да 
қажет, оны Қазақстан 2011 жылы БҰҰ комитетінде ұсынуы тиіс. Яғни, мақсаттарды 
жедел түрде іске асыру үшін қолда бар барлық халықаралық тетіктерді ұтымды 
пайдаланған жөн. Жақында БҰҰ жаңа құрылымы «UN Women» Атқарушы кеңесіне 
сайлау болып өтті, ол 2011 жылдың қаңтарынан бастап жұмыс істей бастайды. 
Азия тобы ұсынған Қазақстан БҰҰ мүшелерінің көпшілігінің қолдауына ие 
болып, Кеңес құрамына үш жылға сайланды. Бұл сайлау әйелдердің жағдайын 
жақсарту мәселесінде біздің жетістіктерімізді мойындау болып табылады және 
Ислам Конференциясы Ұйымына мүше мемлекеттер қауымдастығында тиісті 
институттармен үйлестірілген қызмет үшін қосымша мүмкіндіктер береді. 

Екінші және үшінші мыңжылдық тоғысында бірқатар мұсылман 
мемлекеттері мен ИКҰ Бас хатшылығы әйелдердің рөлін күшейту мен олардың 
одан әрі мүше мемлекеттер прогресіне қатысуын жандандыру бойынша 
бастама көтерді. Әрине, әйелдердің жағдайын жақсарту бойынша бүкіләлемдік 
конференциялар, атап айтқанда Пекин конференциясы мен онда қабылданған 
құжаттар өзіндік катализатор болды. ИКҰ оныншы және он бірінші Саммиттері, 
сондай-ақ кейінгі барлық ИКҰ сыртқы істер министрлерінің кеңестері мүше 
мемлекеттерді әйелдердің саяси және әлеуметтік өмірдің барлық салаларында 
ұлттық және халықаралық деңгейдегі қызметін ұйымдастыру бойынша тиісті 
шаралар қабылдауға шақырды. ИКҰ бас хатшылығына мүше мемлекеттер мен 
оларда құрылған әйелдер қауымдастығының ынтымақтастығын үйлестіру жүргізу 
тапсырылды. 

2005 жылы Меккеде болып өткен ИКҰ мүше елдердің үшінші төтенше 
Саммиті әйелдердің білімін арттыру және әйелдердің сауатсыздығын жою 
жұмыстарын жандандыру қажеттігі туралы шешім қабылдады. Бұдан өзге, оның 

жауапты арнайы орган құруды тапсырды. Саммитте мұсылман әлемінің негізгі 
бағдарламалық құжаты – ИКҰ 10 жылдық іс-қимылдар жоспары қабылданды, 
ол әйелдердің ислам мемлекеттерінің саяси және әлеуметтік өміріндегі рөлін 
барынша көбейтуді көздейді. Қорытындысында, БҰҰ статистикасына сәйкес 
ИКҰ мүше елдердің бірқатары әйелдерді ілгерілеуіне қатысты Мыңжылдық Даму 
Мақсаттарына қол жеткізу бойынша біршама алға жылжыды. 

Саммиттен соң өткізілген ИКҰ мүше елдердің сыртқы істер министрлері 
кеңесі конференциясының 32-сессиясы (Сана, Йемен) 2005 жылы Хатшылыққа 
әйелдердің қазіргі мұсылман әлеміндегі рөлін және осы бағытта алға жылжу 
мүмкіндіктерін талқылау үшін министрлер деңгейінде конференция өткізу 
тапсырылды. Түркия өз бастамасы бойынша 2006 жылы ИКҰ мүше елдердің Бірінші 
конференциясын өткізген мемлекет болды. Ол мазмұнды болды, себебі алғаш 
рет бүкіл Ұйымның, бүкіл ислам қоғамдастығының назары ерлер мен әйелдердің 
тең мүмкіндіктерін қамтамасыз ету мен мемлекеттердің әйелдердің жағдайын 
жақсарту бойынша күш-жігерін біріктіру қажеттігіне аударылды. Конференцияны 
аша отырып, Түркияның Премьер-Министрі Реджеп Эрдоган мырза әртүрлі 
мұсылман елдеріндегі әйелдердің жағдайына қатысты теріс пікірлерді жою 
қажеттігін атап өтті. Ол ислам әйелдердің экономикалық және әлеуметтік өміріне 
белсенді қатысуына кедергі келтірмейтінін атап өтіп, кедергі кейбір дәстүрлер мен 
әдет-ғұрыптарда екенін атап өтті. Әйелдердің әлеуметтік-экономикалық өмірге 
белсене қатысуы жолында бірқатар елдерде кездесетін қиындықтар туралы сөз 
ете отырып, бұл мәселенің географиялық немесе өңірлік тәуелділігі жоқтығын да 
айтып өтті. Оның пікірінше, әйелдер мәселесі жалпыға бірдей түпкілікті құқықтар 
мен бостандықтар шеңберінде талқылануы тиіс. Бұндай көзқарас, әйелдердің 
барлық деңгейде және салалардағы, атап айтқанда саясат, гендерлік теңдік, 
тұрақты дамудағы рөлін күшейту, сондай-ақ әйелдерге қатысты кемсітушіліктің 
барлық түрлерін жоюға тырысатын Түркияда қалыптасқанын да атап өтті Премьер-
Министр. 

ИКҰ Бас хатшысы профессор Иксаноглу айтқан ИКҰ-ға мүше елдер үшін күн 
тәртібінде әйелдер мәселесі бар жол картасын құру міндетімен қатар осы үндеу 
барлық мемлекеттердің төмендегі бағыттар бойынша жұмыс істеу қажеттігіне 
келісуіне итермеледі, ал бірінші конференцияға ИКҰ қырыққа жуық мүше елдері 
қатысты: 

әйелдердің өмірдің барлық салаларына қатысуын күшейтудің ұлттық 
саясаттары мен бағдарламаларын әзірлеу; әйелдер арасындағы кедейлікті жою; 

әйелдердің жергілікті органнан ұлттық органға дейін шешімдер қабылдау 
деңгейіне қатысуын қамтамасыз ету. Соңғысын, әйелдер ислам әлемінде 
мемлекеттік деңгейде шешімдер қабылдаудың белсенді қатысушысы болуы тиіс 
деген революциялық мойындаудың бірін ретінде қарастыруға болады. Бұндай 
шешім арнайы механизмдердің қабылдануы мен енгізілуге, тіпті әйелдердің заң 
шығару органдарында шешімдер қабылдау деңгейіне қатысуын қамтамасыз 
ету үшін уақытша квоталар енгізуге көмектесті. Осының салдары ретінде, 
бірқатар ислам мемлекеттері әйелдердің шешімдер қабылдау деңгейіне қатысу 
көрсеткіштері бойынша алда екенін мойындау қажет. Сондықтан, кейде ерлер біз 
гендерлік теңдікке ұмтылатын Скандинавия елдері емеспіз ғой, ислам әлемінің 
дәстүрлерін сақтаған дұрыс дегенді алға тартады, бірақ өкінішке орай, ислам 
әлемінде біз барлық көрсеткіштер бойынша көшбасшы емеспіз. Алайда, біз 
министрлер деңгейінде осы Ұйымға алдағы төрағалық ететініміз үшін емес, біздің 
гендерлік теңдік стратегиясын бекіте отырып, Президентіміз белгілеп берген 
стратегиялық міндеттерді және қолда бар әлеуетті ескере отырып, көшбасшы 
болуға тиіспіз;

ету. Конференция қатысушылары әйелдердің жағдайын жақсартуда, жалпы 
кедейлікті жоюда білімнің сындарлы рөлін мойындады. Бұл үшін әйелдер мен 
қыздардың білімге ашық және толық қол жетімділігін қамтамасыз ету қажет. Бұл 
ретте әйелдер білімділігінің сандық емес, сапалық аспектіне басты назар аудару 
қажет. Сондай-ақ ерлер мен әйелдердің білім саласындағы кемсітушіліктің негізгі 
себебі көбінесе дәстүрлер мен әдет-ғұрыптар болып табылады; 

әйелдерге қатысты зорлық-зомбылықтың барлық түрлерін жою. Зорлық-
зомбылық адамның түбегейлі құқықтары мен бостандықтарын бұзатын жаһандық 
феномен екенін мойындай келе, конференция қатысушылары бұның ислам 
догмалары мен дәстүрлері үшін де жат екенін атап өтті, сондықтан да оның алдын 
алу мен жою үшін нақты шаралар қабылдау қажет. 

Осы конференция қатысушылары министрлер кеңесі конференциясының 
32-сессиясы шешіміне сәйкес әрбір екі жыл сайын жоғары деңгейлі осыған 
ұқсас конференциялар өткізу және келесі конференцияға әйелдердің жағдайын 
жақсарту бойынша іс-қимылдар жоспарын әзірлеу туралы шешім қабылдады. 
Бұл үшін Түркияда халықаралық сарапшылардың алғашқы жұмыс тобы құрылды, 
бірінші кезеңде оны Малайзия басқарды, сосын, ИКҰ мүше елдердің әйелдер 
мәселесі бойынша екінші конференциясы Египетте өткізу туралы шешім 
қабылданғандықтан, жұмыс тобына төрағалық ету египет жағына берілді. 

ИКҰ мүше елдердің екінші конференциясына жоғары деңгейлі ИКҰ мүше 
46 елдің, сондай-ақ халықаралық ұйымдардың өкілдері қатысты. Конференция 
Египеттің бірінші ханымы Сьюзан Мубарак конференцияны аша отырып, ислам 
каньондары әйелдердің қоғам мен отбасындағы ағартушылық және ілгерішіл рөлін 
көздейтінін атап өтті. Оның пікірінше, адам ресурстарын дамытудың революциялық 
тұжырымдамасы адам ресурстарына инвестиция салудың, жалпы алғанда, 
әйелдің әлеуетін, оның мүмкіндіктерін кеңейту арқылы құру мен нығайтудың 
маңыздылығын көрсетті. 

Осы конференцияда оның қатысушылары қабылдаған әйелдер жағдайын 
жақсарту бойынша ИКҰ іс-қимылдар жоспарының жобасы үлкен пікірталас 
туғызды. Ол «Каир іс-қимылдар жоспары» деп аталды, егер оны мұқият 
талдайтын болсақ, оның әйелдерге қатысты негізгі халықаралық құжаттардан 
айырмашылығы аз екені байқалады. Әйелдерге қатысты кемсітушіліктің барлық 
түрлерін жою жөніндегі Конвенцияны жақтамайтын ИКҰ мүше елдердің өзі Каир 
іс-қимылдар жоспарының ережелерімен келіскені қуантарлық жайт. Бұл жерде 
жұмыс тобы мен төрағалық етуші елдің сіңірген еңбегі зор екені даусыз, әйелдер 
жағдайы мәселелері бойынша ИКҰ мүше елдер құрылымының өзіндік штаб-
пәтерін құру орны ретінде өз астанасын ұсынды. 

Египетте қабылданған жоспар Түркияда бірінші конференцияда 
айқындалған бағыттардың аумағынан шығып кетті. Ол негізгі, оның ішінде 
экономикалық бағыттарды қамтиды. Жоғарыда аталған проблемалардан өзге, 
стамбул конференциясында айтылған мәселелерге: әйелдердің жағдайын 
экономикалық жағынан күшейту, кәсіпкерлік құрылымдарды дамыту, жұмыспен 
қамту мен еңбек нарығына тең қол жетімділік, сондай-ақ әйелдердің денсаулық 
сақтауға қол жетімділігін қамтамасыз етуге басты назар аударылды. 

Бұл жоспар қазіргі уақытта ИКҰ елдерінде белсенді түрде пайдаланылатын 
құжат болып отыр, және оны іске асырудың алғашқы тәжірибесі бір айдан соң 
кезекті үшінші конференцияда талқыланбақшы, ол оны өткізетіні туралы Иран 
Египетте жариялаған болатын. ИКҰ Бас хатшылығы жоспар ережелерін тиімді 
іске асыру үшін мүше елдерде тиісті заңнаманы қабылдау қажет деп санайды. 
Қазақстан ИКҰ министрлер кеңесінің төрағасы бола отырып, осыған көмектесер 
еді. Сонымен қатар, тиісті заң шығаруда жақсы тәжірибеміз де бар. 

т Біздің төрағалығымыздың басымдығы туралы айтқанда, біз Каир іс-

қимылдар жоспарының басымдықтарын негізге ала отырып, негізгі бағыттарға 
назар аудару қажет деп ойлаймын. Осы жоспардың барлық аспектілерін естен 
шығармай, ислам әлемі үшін аса маңызды бағыттарға негізгі назарды аударған 
жөн. Бұл әрине, білім беру және әйелдер мен қыздардың білімге толық жеткізу 
мәселесі. Мыңжылдықтың даму мақсаттарына аясында біз «ЦРТ +» тобындамыз 
және де біздің бөлісетін тәжірибеміз де бар. Әйелдердің экономикалық даму 
әлеуетіне және кәсіпкерлікті дамыту нысандарына да көңіл бөлген жөн. Әрине, 
біздің бастама ретінде көтерер маңызды тақырып – әйелдердің қауіпсіздікті 
қамтамасыз етуге қатысу мәселесі. Қауіпсіздіктің ауқымы кең, біз бұған ЕҚЫҰ-ға 
төрағалық ету кезінде көз жеткіздік. Бұдан өзге, бір жағынан, әйелдер қауіпсіздігін 
қамтамасыз ету қажеттігі, екінші жағынан, әйелдердің жаппай қауіпсіздікке қол 
жеткізу жөніндегі әлеуетін ескерген жөн. Қауіпсіздікті кеңінен түсіну аясында ИКҰ 
Бас хатшылығының құрылымдарымен және әріптес-елдермен жұмысты бастай 
алар едік, себебі ИКҰ мүше барлық елдер, БҰҰ мүше бола отырып, БҰҰ Қауіпсіздік 
Кеңесінің 1325 – «Әйелдер, бейбітшілік пен қауіпсіздік» Қарарын қабылдады. 
Қазақстан еуразиялық қауіпсіздік тұжырымдамасын іске асыра отырып және 
Ауғанстанға көмектесу арқылы кіші бағдарлама ретінде әйелдер аспектін ұсына 
алады. 

Назарларыңызға рахмет!

ШӘУКЕНОВА ЗАРЕМА КӘУКЕНҚЫЗЫ
Қазақстан Республикасы Президентінің жанындағы 

Әйелдер істері және отбасылық-демографиялық 
саясат жөніндегі Ұлттық комиссияның мүшесі,  

Қазақстан Республикасы Президентінің жанындағы  
Қазақстан стратегиялық зерттеулер институты  

директорының орынбасары, социология  
ғылымдарының докторы, профессор 

ИСЛАМ КОНФЕРЕНЦИЯСЫ ҰЙЫМЫНЫҢ ҚЫЗМЕТІНДЕГІ  
ГЕНДЕРЛІК ДИСКУРС

Әлемдік ақпараттық кеңістік, онымен бірге сана да ислам ойының даму 
қарқынынан қалып келеді. ИКҰ шеңберінде қабылданған адам құқықтары 
туралы декларацияны қарасаңыз болғаны. Бұл күн санап артып отырған ислам 
үмметі талаптарының қазіргі әлеуметтік үрдістерімен өзара үйлестіретін жаңа 
заңи феномен болып табылады. Әлемдік және әсіресе батыстық сана ескі ойдың 
шырмауында қалып отыр. Ислам әлемінде «ислам феминизмінің» пайда болуына 
дейінгі әйелдер революциясы жүріп жатыр. Ислам әлемінің ірі көшбасшылары 
– «шөл дала арыстандары» атанған Иран президенті Махмуд Ахмадинеджад пен 
Ливия королі Моаммар Кадафи ислам қоғамында әйелдер мәселесін көтеріп жүр. 

2009 жылы маусым айында Италияға ресми сапарында әйелдер 
аудиториясымен кездесу кезінде Моаммар Кадафи ислам әлемі үшін сенсация 
болған «әйелдер революциясына» шақырды. Араб және мұсылман елдерінің 
еркектері әйелдерге «жиһаз сияқты» қарайды деп атап көрсетті. «Әйел – жиһаз 
сияқты: оны қалауына қарай ауыстыра салады, ешкім неге олай істедің деп 
сұрамайды. Әлемге мәдени революцияға негізделген әйелдер революциясы 
керек» –деді.

Ливия көшбасшысы өзін әйелдер теңдігінің жақтаушысы деп атады. Өз 
сөзінің дәлелі ретінде 2003 жылы Ливия БҰҰ-ның әйелдер құқықтары бойынша 
Конвенциясына Факультативтік хаттаманы бекітті. Бұдан өзге, Ливия жағы ислам 
әлемінің басқа елдеріне қарағанда Ливияда әйелдердің құқықтары көп болуын 
қалайды. М. Каддафидің өзі 1975 жылы әйелдер мен ерлердің тең құқылығы, әлсіз 
жыныс өкілін кез келген кемсітушілік барып тұрған бұзақылық туралы манифест 
шығарған болатын. 

2010 жылдың наурызында Иран президенті Ислам Конференциясы Ұйымы 
төрағасының орынбасары лауазымына ИКҰ қатысушы елдердің әйелдерінің бірін 
тағайындауды ұсынды. 

т Махмуд Ахмадинеджадтың мәлімдеуі бойынша «Бұл қадам ИКҰ-ты 

әйелдердің жағдайын жақсарту жөнінде қолдау қадамы болады» делінген. 
Осылайша, Ислам әлемі, оның ішінде ИКҰ шеңберінде әйелдер мәселесі 

барған сайын көп көтерілуде. 1990 жылы ИКҰ саммитінде қабылданған адам 
құқықтары ислам декларациясында былай делінген: 1-бапта: «Барлық адамдар 
жыныстық белгісі бойынша ешқандай кемсітусіз негізгі адами қасиеттеріне 
қатысты бір-біріне тең». Ал 6-бапта: «Әйел еркекке өзінің адами қасиетімен тең 
және тең құқықтарды пайдалануға, сондай-ақ өз міндетін орындауға құқығы бар; 
ол өзіне тән азаматтық құқықтар мен қаржылық тәуелсіздікке ие».

Әрине, көбінесе әдемі сөздердің артында шынайы мазмұн тұра бермейді. 
Ливияда М. Кадафидің өзі бірнеше рет әйелдің басты миссиясы отбасы ошағы деп 
атаған. Сонымен қатар көбіне ерлер жұмыс істейтін салаларда Ливияның әйел 
азаматтарына жұмыс істеуге тыйым салынған. 

2009 жылдың қазанында ислам феминизмі бойынша бірінші халықаралық 
конгресте ислам әлемінде әйелдерді босатуға кедергі келтіретін екі басты 
проблемалар атап өтілді. Бір жағынан, бұл Құранның ислам елдерінде бұрмаланып 
түсіндірілуі нәтижесінде әйелдің рөлі төмендетілген. Пәкістан СІМ бұрынғы 
қызметкері Асма Барлас конгресте «қасиетті сөздерде әйелдердің төменгі 
мәртебесі туралы ештеңе айтылмаған. Біз ерлердің еркектер үшін жасаған 
әділетсіз дәстүрлерінен зардап шегіп келеміз» – деп айтты. 

Конгресті ұйымдастырушылардың бірі Абеннур Прадо «әңгіме исламдағы 
мәдени революция туралы болып отыр, ол туралы аз айтылады... 20 жылдары 
Египетте күшті дүмпу болды, ал 90 жылдары ваххабизм мен ультраортодоксальды 
догмаға реакция ретінде барлық жерде мұсылман феминизмінің көтерілуі 
басталды. Сол сәттен басталған прогресс азғантай болса да, бүгінде бұл қозғалыс 
күшейді. Олар бір-бірімен байланысып, жалпы стратегияны әзірлеуде. 

Алайда басқа да проблема бар. Ол Батыстағы мұсылман елдеріне 
қатысты скептикалық көзқарастың бір бөлігі. ЮНЕСКО-да жұмыс істеген Иран 
әлеуметтанушысы Валентина Могадам мұсылман феминистерінің батыс алдында 
«орасан моралдық қарыздар». Алайда зиялы феминистермен қатар олар өздерін 
ыңғайсыз сезінеді. «Біз екі оттың ортасында – ислам фундаменталистері мен дін – 
жәбірлеу синонимі болып саналатын батыс феминистері арасында қалдық. Бірақ 
біз құранға бет бұрып қана, өз құқықтарымыз үшін күресе аламыз» деді. 

Яғни, біз әлемнің ең консервативті аумағы – ислам қоғамындағы гендерлік 
дискурстардың күн санап артып отырғанын бақылап отырмыз. Әлем батыс пен 
шығыста көтерілетін күн тәртібін үйлестіруді қажет етеді. Қазақстан дискурстардың 
қосылуын тілейтін көшбасшылардың бірі болып табылады. ЕҚЫҰ-ға төрағалық 
етуге дайындық барысында Қазақстан ислам елдерін ЕҚЫҰ үшін күн тәртібін 
ресімдеу процесіне белсенді қатысуға шақырды. Бұл Қазақстанның ИКҰ-ға 
төрағалық етуінің келешегін ескере отырып, жасалды. 

Төзімділік – ЕҚЫҰ-ға төрағалық ету жылында қазақстандық ұранның 
маңызды құрамдас бөлігі болды. Бұл тұрғыда Елбасы Нұрсұлтан Әбішұлы 
Назарбаев «Евроньюс» телеарнасына берген сұхбатында өркениетаралық және 
мәдениет аралық диалогты нығайту бойынша ғаламдық тренд ретінде төзімділіктің 
маңыздылығын атап көрсетті. Бұл ретте Президент екі маңызды аспектіні бөліп 
көрсетті. Біріншісі, қазіргі әлем құрылысы мен оның одан әрі даму келешегінің 
басты мәселелерін түсінуде Қазақстанның Шығыс пен Батыс жақындасуын 
белсенді ілгерілетуге атсалысуы. Осы іргелі мәселеде біраз бөлігі гендерлік 
мәселеге қатысты екені сөзсіз. Еуропа расизм мен ксенофобиядан зардап шегуде. 
Францияда мысалы, хиджаб киюге заң жүзінде тыйым салынған. Сонымен бірге 
шаралар қатаңдатылды, айыппұл белгіленген. Бұл демократияны қорғауға тырысу 
немесе расизм мен сексизмнің жаңа түрі ме? 

мәселесі ұлттық басымдықтар мен қасиеттердің бірі болып табылады. 
Осы тұрғыда Президент Н. Ә. Назарбаевтың осы сұхбатта айтқан екінші 

аспектісі төзімділік тақырыбы 2011 жылы Ислам Конференциясы ұйымына 
төрағалық ету барысында басты назарда болатыны. Төзімділік Елбасының айтқан 
сөздерінде аталғандай кең ауқымда қарастырылатын болады. 

Сөйтіп, қазақстандық даму үлгісінің тағы да бір басымдығы – гендерлік 
саясат – атап айтқанда гендерлік төзімділікті іске асыру үшін маңызды уақыттың 
туындағаны туралы айтуға болады. Бүгінде Қазақстан билік құрылымында әйелдер 
форумдарында үнемі көтерілетін гендерлік мәселелерге жауап беретін Ұлттық 
комиссияның болуымен ерекшеленеді. Үкіметтің құрамында 3 әйел бар. Және 
де олар жетекші әлеуметтік сала мен экономикалық дамудың келешегіне жауап 
береді. Еңбек және халықты әлеуметтік қорғау министрлігінің басшысы – Гүлшара 
Наушақызы Әбдіқалықова, экономикалық даму мен сауда министрі – Жанар 
Сейдахметқызы Айтжанова, денсаулық сақтау министрі – Салидат Зекенқызы 
Қайырбекованың болғанын мақтаныш тұтамыз. Олар Қазақстанның 50 танымал 
мемлекеттік және қоғам қайраткерлерінің қатарына кіреді. 

ИКҰ шеңберінде Қазақстан өз тәжірибесін әйел ресурсын дамыту 
процесіне үйлесімді енгізе алады деп ойлаймын. Қазақстан – Ислам әлемінің 
бөлігі. Бұл бәріне белгілі. Әлеуметтанулық зерттеулердің мәліметтері бойынша 
респонденттердің 50%-ы Қазақстанды ислам әлемі елдеріне жатқызады. Сонымен 
қатар сұралғандардың 90%-ы әртүрлі конфессиялар өкілдері арасындағы 
қатынастар қолайлы және тұрақты деп атаған. 

Президент Н. Ә. Назарбаев Евроньюс телеарнасына берген өз сұхбатында 
Қазақстанның бүкіл әлемге «ислам, прогресс және демократия бір-біріне сәйкес 
келетінін» көрсетуге тырысатыны туралы өте маңызды тезис ұсынды. Елдің 
басым көпшілігі мұсылмандар, дегенмен бұл әлеуметтік-экономикалық және 
саяси реформаларды ойдағыдай іске асыруға, демократиялық халықаралық 
қоғамдастыққа жүйелі ықпалдасуға кедергі келтірмейді. 

Қазақстанда диалектикалық сана үлгісін іске асырады, ол кезде қоғам 
бөлу мен тартып алу емес, керісінше үйлестіру мен өсіруге бейім болады. Бұл 
төзімділіктің қарапайым, бірақ өте маңызды белгісі. Осы формулада гендерлік 
саясат та өз орнын табады. Қазақстан орталық-азия және өзге мұсылман елдері 
аясында әйелдердің адами капиталын ұтымды пайдалану арқылы ойдағыдай 
дамып келе жатқаны мойындалып отыр. Егер мұсылман әлемі осылай қарқынды 
дами беретін болса, әлемдік өркениет те тез дамитын болады деп ойлаймын. 

Бүгінде мұсылман державаларының кереметі туралы жиі айтылып 
жүр. Мысалы, Малайзия, жоғары қарқынды экономикалық даму деңгейімен 
ерекшеленуде. 2010 жылы шілдеде нағыз ислам елі болып саналатын бұл 
елде алғаш рет шариғат соты судьяның лауазымына әйелді тағайындады. 
Үкіметтің Ислам сот департаментінің бұрынғы қызметкерлері маңызды әкімшілік 
орталықтарда – Куала-Лампур мен Патраджайя шариғат судьялары болып 
тағайындалған, бұл туралы Малайзияның премьер-министрі Наджиб Разак 
хабарлады. 

Исламға және ислам қоғамына аса көңіл бөлініп отыр. Сарапшылардың 
бағалауы бойынша 20–30 жылдары Ислам әзірге басым болып отырған христиан 
дінін басып озып, әлемдегі саны өте көп конфессияға айналады. Батыс қоғамында 
әйелдер жыныстардың теңдігіне жақындайтын белгілі бір жағдайға қол жеткізді. 
Бұл діни процедуралар саласына да ене бастады. Мысалы, Швецияда әйелдер 
христиан шіркеуінің жоғары сатысын – епископ лауазымына сайлана бастады. 
Англикан шіркеуінде 1994 жылдан бастап әйелдерге священник болуға рұқсат 
етіледі. 

т Ислам қоғамында әйелдердің жағдайы АҚШ президенті Б. Обаманың 

Каир университетінде 2009 жылдың маусым айында сөйлеген сөзіндегі негізгі 
параграфтардың бірі болды. Бұл баяндаманы сарапшылар АҚШ пен ислам әлемінің 
татуласуына тырысушылық деп сипаттады. 

Осылайша, біздіңше, гендерлік саясаттың қазақстандық үлгісі – біздің 
елдіміздің ЕҚЫҰ-ға төрағалық етудің табыстылығы мен ИКҰ-ға алдағы басшылық 
етудегі маңызды аргумент болып табылады. 

Гендер – бұл жыныс аралық ғана емес, кең ауқымда алынған әлеуметтік 
үйлесімнің әдіснамасы. Гендерлік үйлесімділік арқылы тығыз байланысты және 
тиімді мәдениет аралық үйлесім мүмкін болады. 

Гендер арқылы Хантингтон бойынша өркениет аралық қақтығыстар туралы 
болжамдар іске аспай қалуы мүмкін. 

Қазақстанның және барлығымыздың осы процестерге қатысудың бірегей 
мүмкіндігі бар деп ойлаймын. 

ДЖАЛИЛОВ ЗАУР ГАФУРОВИЧ 
Қазақстан Республикасы Білім және  

ғылым министрлігінің Ғылым комитеті 
Р. Б. Сүлейменов атындағы Шығыстану  

институтының жетекші ғылыми қызметкері 

«МҰСЫЛМАН ӘЛЕМІ - БАТЫС» ДИАЛОГЫН НЫҒАЙТУДАҒЫ  
ҚАЗАҚСТАН БАСТАМАСЫ

Соңғы кезде әлем көптеген өзгерістерге ұшырады. Өзгеріс әлеуметтік-
экономикалық, қоғамдық-саяси және мәдени дамудың барлық салаларына 
әсер етті. Бұл жағдайда Қазақстан әлемнің әртүрлі өңірлеріндегі қауіпсіздік 
пен ынтымақтастық проблемалары бойынша ұсыныстар пакетін ұсынды. Бұл 
ұсыныстар барлық елдер мен өңірлердің мұсылман әлемі мен Батыс арасындағы 
диалогты нығайтуға шақырған Қазақстан басшылығының бастамаларында көрініс 
тапты. Қазақстанның бастамамен шығуға түрткі болған уәждер айқын. Еуразия 
кеңістігінің, мұсылман әлемінің құрамдас бөлігі болып табылатын Қазақстан 
халықаралық тұрақтылық пен қауіпсіздікті нығайтуға барынша мүдделі. 

Осы мақсаттарға қол жеткізуді нысанаға алған Қазақстан Республикасының 
Президенті Н. Ә. Назарбаев тарапынан Шығыс пен батыстың арасында диалогты 
ұлғайту туралы мәселелерді қою және шешу бойынша бастама білдірді. Бұл мәселе 
Қазақстанның 2011 жылы Ислам Конференциясы Ұйымына төрағалық етуінің күн 
тәртібінде маңызды мәселелердің бірі болуы тиіс. Қазіргі заман тәжірибесі көрсетіп 
отырғандай өркениеттер диалогы мәдени және тарихи зерттеулер шеңберінен 
әлдеқашан шығып, әлеуметтік, экономикалық, саяси дамудың дербес мәселесіне 
айналды. Осыған байланысты әртүрлі діни және мәдени дәстүрлерге негізделген 
Шығыс пен Батыстың барлық елдерінің бұл мәселені кең түсінуіне, зерттеуіне және 
шешуіне назар аудару ИКҰ-ға барлық мүше елдер тарапынан жан-жақты қолдау 
табуы тиіс. 

Кез келген иланбайтын бақылаушыға Қазақстан бастамасы сенсацияға, 
насихатқа, серіктесті саяси қатынас бойынша қолайсыз жағдайға қалдыру үшін 
емес екені түсінікті; ол іскер, нақты, салмақты сипатта. Дүниежүзілік лютеран 
шіркеуінің басшысы Ишмаэль Ноко Қазақстанның жаһандық өркениетаралық 
диалогқа қосқан үлесін жоғары бағалай келе: «Мен бұл үдеріс көптеген ел 
үкіметтері үшін үлгі болып, оларды бұл маңызды проблемаға барынша барабар 
ден қоюға итермелейді деп үміттенемін» деп атап кеткен болатын. Мәні бойынша 
Қазақстан бастамасы бұл Мұсылман әлемі мен Батыс арасындағы сенімді нығайту 
бойынша жалпыға қолайлы шешімдерді бірлесіп іздеуге шақыруы. Сондай-
ақ Қазақстан бастамасы шығыс пен Батыстың барлық елдерінің саяси және 

т экономикалық, әрі басқа да мүдделерімен тығыз байланыста екені, БҰҰ, ЕҚЫҰ мен 

ИКҰ қоса алғанда, халықаралық қоғамдастықтар мен ұйымдарға бағытталғаны 
да түсінікті. Қазақстанның Мұсылман әлемі мен Батыс арасындағы диалогты, 
әріптестік қатынастарды нығайту бойынша бастамасы қазірі теке-тірестер аясында 
жасалып отырғанын ескеру қажет. 	

Тәуелсіздіктің бірінші күннен-ақ Елбасы – Нұрсұлтан Әбішұлы Назарбаев – 
мәдениет аралық және дінаралық диалог саласында кең ауқымды жұмыс жүргізе 
бастады. Бір жағынан бұл географиялық, демографиялық жағдайға, сондай-ақ 
елдегі діни, этникалық жағдай ерекшелігіне байланысты болды. Шындығында да 
Қазақстан географиялық жағынан Шығыс пен Батыстың арасындағы Еуразияда 
бірегей оңтайлы орналасқан. Елдің конфессиялық және этникалық жағынан әр 
алуандығы таңқаларлық: 120-дан астам этникалық топтар және 40-тан астам діни 
конфессиялар мен деноминациялар. 

Елде исламмен бірге православ, Рим католик шіркеуі, протестантизм, 
иудаизм, буддизм және өзге де діни конфессиялары өмір сүреді. 1990 жылдың 
басынан бастап Қазақстанда ғибадат ету ғимараттарының саны күрт өсті. Қазіргі 
кезде республикада әртүрлі діни сенімдерге жататын 3200-ден астам ғибадат 
үйлері бар. Тәуелсіздік кезеңі ішінде мешіттердің саны айтарлықтай өсті (1989 
жылы 59 – 2007 жылы 2136); православ үйлерінің саны 4 есеге, католиктердің 
ғибадат орындары 2 есеге көбейді. 1000-нан астам протестант миссиялары 
мен құлшылық ету үйлері; 21 еврей қауымдастығы, будда храмдары т.б. бар. 
Алайда, этникалық және діни ерекшелікке қарамастан нақты саясат көбіне 
көшбасылардың нақты әрекетіне байланысты болады. Бұл орайда Қазақстан тағы 
да бірегей, өткені этникааралық, конфессияаралық диалог саласындағы «нақты-
саясаткер» Президенттің тұлғасынан көрінеді. 

Әртүрлі бастамаларды атап шығуға көп уақыт қажет болады. Ең 
маңыздыларын айтсам, олар – Әлемдік және дәстүрлі діндер өкілдерінің 
халықаралық съездері (2003, 2006, 2009); Халықаралық бейбітшілік пен келісім 
конференциясы (2006); ҚР Сыртқы істер министрлігі ұйымдастырған «Жалпы әлем: 
ар алуандық арқылы ілгерілеушілік» атты халықаралық форумы (2008); «Мұсылман 
әлемі мен Батыс» бағдарламасы, басқа да мысалы, Азиядағы өзара іс-қимыл 
және ынтымақтастық жөніндегі конференция (АӨCШК) сияқты халықаралық және 
діни бастамалар пішімінде өткен көптеген шараларды атауға болады. 2010 жылы 
Қазақстан Еуропадағы қауіпсіздік пен ынтымақтастық жөніндегі ұйымға (ЕҚЫҰ) 
басшылық етті, 2011 жылы – Ислам Конференциясы Ұйымына (ИКҰ) төрағалық 
ететін болады. БҰҰ Қазақстанның 2010 жылды «Мәдениеттердің татулығы жылы» 
деп жариялау туралы бастамасын қолдады. Жоғарыда аталған іс-шаралар осы 
арқылы Қазақстан кең халықаралық аренада дінаралық ынтымақтастық идеясын 
мәлімдейтін және тарататын салмақты алаңды білдіреді. 

Қазақстан бастамаларының халықаралық деңгейде үйлесімді құрылымдық 
шеңбер құруы сияқты айқын нысаны бар. Әрине, бұл шеңберлер әлі де 
халықаралық жүйенің әртүрлі қатысушылары тарапынан қолдауды, одан әрі 
өңдеуді және үйлесімді күш-жігерді талап етеді. Алайда, бұл бағытта бастапқы 
қадамдар жасалды және олар айқын. Келесі қадам арқылы бұл жүйені жұмыс 
істетіп, оны байыту қажет. Осылар аясында Қазақстан ұсынған бастамалар 
теңдессіз сипатта, барлық қоғамдастық, жаһандық тұрақтылық пен бейбітшілік 
үшін жағдай жасайды. 

Қазақстан бастамалары, оның әлемдегі ахуалдарды оңалтуға бағыттылығы 
жаңа жағдайларда диалогтан нақты әріптестік қатынастарға көшуге үміт артуға 
мүмкіндік береді. Бұл, айрықша маңызды, өйткені қазіргі ғасырдағы халықаралық 
қатынастарда екі бағыт үстемдікке ие – жаһандану және өңірлену, ол өз кезегінде 
ұлттық экономиканың гүлденуі оның бір жағынан әлемдік экономикамен және 
екінші жағынан басқалармен өңірлік кірігумен байланысты болатынын білдіреді. 

ыКезінде ИКҰ Бас хатшысы А. Лараки Қазақстанның ислам қоғамдастығының 

беделді ұйымының толыққанды мүшесі ретінде ИКҰ-ға кіруін мақұлдап, ИКҰ-
ға мүше бірқатар елдермен «тамаша, әріптестік қатынастардың мазмұны мен 
ауқымдылығы бойынша жақсы байланыстар» орнағанын атап өткен болатын. 
ИКҰ ғылыми-зерттеу департаменті жетекшісі Дабур Небил Мұхаммедтің бағалауы 
бойынша бүгінде Қазақстан ет пен сүт өндіру бойынша 8 орынды, бидай өсіру 
бойынша 10 орынды, ИКҰ-да тікелей инвестициялар бойынша 6 орынды иеленеді. 

Қазіргі кезде Қазақстан еліміздің жетекші мұсылман державаларымен 
өзара қарым-қатынасын стратегиялық әріптестік деңгейіне көтеру мақсатында 
көп күш-жігер жұмсады, барлық саяси, экономикалық, сондай-ақ рухани және 
гуманитарлық резервтерді пайдалана отырып, оларды біздің еліміздің нақты 
әлеуетіне сәйкестендіруде. Мұндай елдерге Түркия, Сауд Арабиясы, Иран, 
Малайзия, Үндістан, Египет, Парсы шығанағы елдері мен басқалар жатады, бұл 
туралы Қазақстан Республикасы Президентінің осы елдерге жемісті сапары дәлел 
болады. 

Түркия республиканың экономикалық өміріне белсене қатысушылардың 
бірі. Осы уақытқа дейін Қазақстанда түрік фирмаларының тікелей инвестициялары 
шамамен 500 млн долларды құрады, 600-ден астам Қазақстан-түрік бірлескен 
кәсіпорны құрылды. 

Республиканың сыртқы саяси басымдықтарының маңызды буындарының 
бірі Қазақстан-Иран қатынастары болып қалуда. Алдағы жылдары республиканың 
әлем нарығына теңіз, жер үсті, теміржол, құбыр жолдарының аз шығынымен 
шығуды қамтамасыз ету, сондай-ақ Каспий теңізі мәртебесі бойынша дауларды 
реттеу бойынша тағдыр шетті міндеттерді шешуде серпін қажеттігі туындап отыр. 	 

120 млн халқы бар, мұсылман қоғамдастығында жетекші рөл атқаратын 
және республиканың әлем нарығына шығу жолдарын әртараптандыру тұрғысында 
Қазақстан үшін стратегиялық мәні бар Пәкістанмен өзара қарым-қатынастағы 
үлкен мүмкіндіктерді барынша іске қосу керек. 

Малайзия мен Индонезиямен арадағы жан-жақты байланыстар орнатудың 
зор келешегі бар. Осы елдермен ынтымақтастықта республиканың Оңтүстік 
Шығыс Азия өңіріне ықпалдасуды қамтамасыз ету мен АТР экономикалық және 
технологиялық мүмкіндіктерін республика мүддесіне қарай жұмылдыру үшін үлкен 
әлеует қаланған. Бұдан өзге, Малайзияда экономикалық жоспарлау процесін 
ұйымдастыру тәжірибесі бар, бұл Қазақстан үшін отандық экономиканың жай-
күйін жақсарту тұрғысынан өте маңызды. 

Қазақстанның мұсылман саясатында ерекше орынды араб елдері алады. 
Бұл ең алдымен, орасан саяси, экономикалық және қаржылық мүмкіндіктері бар 
және Ислам Конференциясы Ұйымында көшбасшылық орынды иеленетін Сауд 
Арабиясымен бірге Парсы шығанағы мемлекеттері.

Мұсылман елдері арасында Батыспен әскери-саяси және сауда-
экономикалық тығыз байланыстар орнатқан Сауд Аравиясы халықаралық 
және өңірлік деңгейлерде теңгермелі саясатты жүргізеді, өңірде экстремистік 
көріністерге және ғаламдық қарсы тұру жақтастарына қарсы тұруда белсенділік 
танытып келеді. Экономикалық тұрғыда Корольдік әлемде қазіргі тұтынылатын 
мұнайдың үштен бірін өндіре отырып, шаруашылық етуші байланыстардың 
қазіргі жүйесінің тұрақтылығын сақтаудың маңызды элементі болып отыр. 
Исламның негізгі қасиетті жерлері орналасқан және жыл сайын миллиондаған 
қажылар жиналатын Сауд Арабиясы жер шары халқының үштен бірін құрайтын 
мұсылмандардың рухани өмірінде маңызды орынды иеленеді. 

Шығанақтың араб елдері – БАӘ, Кувейт, Оман, Катар мәні бөлек. 
Парсы шығанағының бірқатар араб елдері өз уақытында республикада 

Қазақстанның жас астанасында жалпы сомасы 80 млн доллар тұратын мемлекеттік 
объектілердің құрылысын салуға тегін қаржылық көмек көрсетуге шешім 

т қабылдады. Республикаға араб қорларының (Сауд Арабиясы дамыту қоры, Кувейт 

араб экономикалық даму қоры, Абу Даби даму қоры) жеңілдікті кредиттері түріндегі 
қаржылық көмегінің жалпы көлемі 100 млн доллардан асады, ал портфель көлемі 
200 млн долларды құрады. 

Қазақстанның Ислам даму банкімен ынтымақтастығы орнықты дамуда, 
ол біздің жүзжылдықтың басында жалпы сомасы 2,5 млн долларға халық-
шаруашылық мәні бар ТЭО жобаларын дайындауға көптеген гранттар бөлді, жалпы 
алғанда, Банктің жалпы сомасы 21 млн долларға жеңілдікті кредиттері игерілді. 	

ИДБ мен араб қорларының желісі бойынша қаржылық көмек мұсылман 
елдерінің республика экономикасына қомақты қатысуын және республикаға 
көрсетілетін шетелдік қаржылық көмектің аса орасан көлемдігін көрсетеді. 

Араб және мұсылман елдерінде, сонымен бірге әлемдік саясатта басты рөл 
атқаратын Египетпен өзара тиімді ынтымақтастық орнатуда үлкен резервтер бар. 
Республиканың басқа мұсылман елдерімен: Солтүстік Африка (Марокко, Ливия, 
Алжир), Таяу Шығыс (Сирия, Иордания, Ливан) өзара қарым-қатынастың осы 
уақытқа дейін пайдаланылмаған әлеуетін ашуға кіріскен жөн. 

Қазақстанның ислам әлемімен қатынасын дамыту үшін республиканың 
ең алдымен БҰҰ мен ЕҚЫҰ сынды халықаралық ұйымдарындағы қызметінің 
ажырамас бөлігі ретінде Ислам Конференциясы Ұйымы аясындағы белсенді 
саясатының маңызы зор. ИКҰ форумдарында талқыланатын мәселелер басқа да ірі 
халықаралық ұйымдарда қаралатын және жалпы алғанда Қазақстан үшін геосаяси 
қызығушылық туғызатын мәселелер болып табылады. 

Республиканың мұсылман бағытындағы мүддесін қамтамасыз ету 
мәселелері жетекші мемлекеттермен екі жақты негізде жүзеге асырылуда. 
Сонымен қатар Қазақстанның ИКҰ жұмысына толыққанды қатысуы және 
республиканың мұсылман қоғамдастығындағы жағымды имиджі өз кезегінде 
ислам әлемінің алдыңғы қатарлы елдерімен екі жақты қатынастарды одан әрі 
нығайтудың алғышарты болып табылады. 

Өркениеттердің мәдениеттері мен диалогын жақындастыру мәселесінің 
өзектілігінің артуы жағдайында ұйым ішінде де, оның сыртқы әлеммен 
қатынасында да ИКҰ-ты демократияландыру мен ырықтандыру жағына қарай 
өзгерту айтарлықтай маңызды. Осы процесте өзінің геосаяси жағдайына қарай 
Еуропа мен Азия, Оңтүстік пен Солтүстік, Батыс пен Шығыстың, сондай-ақ ислам, 
христиан мен будда діндерінің қиылысында тұрған Қазақстан жағымды рөл 
атқарар еді. Қазақстан халықтарды, елдер мен идеологияларды жақындастыруда 
басты рөл ойнап, әлемде, азия құрлығы мен мұсылман қоғамдастығында 
бейбітшілік пен тұрақтылықтың факторы бола алады. Республиканың әртүрлі 
халықаралық конференцияларда бірқатар проблемаларды талқылауға белсенді 
қатысуы Қазақстанның осы процестегі негізгі әрекет етуші тұлғалардың бірі 
болуының әлеуетті мүмкіндіктерін дәлелдеді, бұл Қазақстанның әлемдегі беделін 
біршама арттырады. Сонымен бірге мұндай жұмыс көп күш жұмсауды және 
уақытты, ең алдымен Ислам Конференциясы Ұйымына мүше елдердің Сыртқы істер 
министрлерінің Кеңесі төрағасының орнында мақсатты бағытталған тынымсыз 
жұмысты талап етеді. 

Сарапшылардың пікірінше, Қазақстанның ИКҰ-ға төрағалық етуінің күн 
тәртібінде мына мәселелер болуы мүмкін: 

1) әлеуметтік-экономикалық дамуы төмен, әлеуметтік-саяси шиеленісі 
бар ИКҰ-ға мүше елдерге көмек көрсету үшін жоспар әзірлеу (31 мемлекет). 
Осы жоспардың негізінде 5 негізгі бағыт: а) қауіпсіздікті қамтамасыз ету, яғни 
қақтығысты жағдайлардың алдын алу мен шешу жөнінде шаралар қабылдау; 
б) білім жүйесін дамыту; в) денсаулық сақтау жүйесін жаңғырту; г) микро 
қаржыландыру арқылы осы елдердің экономикасына инвестиция құю. 

2) араб-израил қақтығысының шешілуі.

ы3) Ядролық қару мониторингі мен таратпау, өңірлік қақтығыстардың алдын 

алу мен шешу, гендерлік саясат пен гендерлік теңдік бойынша орталық құру. 
Қазақстан мен ИКҰ мүше елдер үшін ықпалдасу мен ынтымақтастықтың 

маңыздылығы, әсіресе олардың экономикалық компоненттері күмән туғызбайды. 
Қазіргі кезде қаржылық және экономикалық дағдарыс өзінің өзектілігін жоғалтпай 
тұрған кезде, жан-жақты ынтымақтастық орнату ерекше мәнге ие болады. Оларды 
шешу Қазақстанның ИКҰ сыртқы істер министрлері кеңесіне төрағалық етуіндегі 
басым міндеттердің бірі болатын шығар. 

Республиканың оңтүстік пен оңтүстік-батыс жағындағы миллиардтан астам 
халқы бар орасан кеңістікті алып жатқан ислам әлемімен белсенді іс-қимыл жасай 
отырып, өзінің 70 пайыздан астам мұсылман халқы бар Қазақстан өзінің сыртқы 
саясатының «мұсылмандық аспектінің» және республиканың ИКҰ-ға мүшелігін 
ұтымды пайдаланудың маңыздылығын ескермеуі мүмкін емес. Мұсылман 
қоғамдастығы, мұсылман елдері және мұсылман факторы республиканың сыртқы 
саяси басымдықтарында орнықты орын алады. 

Қазақстанның қазіргі әлемдік экономикаға кірігуі кезінде Қазақстанмен 
жалпы экономикалық кеңістік, тауарлар мен қызметтердің жалпы нарығын, 
сондай-ақ жалпы көлік коммуникациясын құрайтын жақын жатқан Таяу мен 
Орта Шығыс мұсылман елдерінің республика үшін мәні артатын болады. Ең 
алдымен, бұл елдердің республика үшін оның әлемдік коммуникацияға шығуын 
қамтамасыз ету тұрғысында стратегиялық маңызы зор. Бүгінгі күннің болмысы 
мен әлемдік еңбек бөлінісі ғаламдық процесінің даму келешегі Қазақстанға ұқсас 
экономикалық даму деңгейі мен өндірістік қатынастары бар осы көрші елдермен 
шаруашылық байланыстарды үйлестіруді міндетті түрде талап ететін болады. 
Осыған байланысты, мұсылман әлемімен, ИКҰ және оның институттарымен жан-
жақты байланыстарды дамыту қосымша қаржылық-экономикалық кеңістікті 
игеру міндеттерімен және Қазақстанда реформаларды қаржылық-экономикалық 
қамтамасыз ету мақсаттарымен толықтай тоғысады. 

Қазақстанның ИКҰ-ға кіретін елдермен белсенді өзара іс-әрекеті жаңа 
нарыққа жол ашады. Бұл инвестициялар үшін қосымша мүмкіндіктер береді, 
Қазақстанның халықаралық экономика мен саясаттағы рөлін арттырады. 
Мұсылман елдерінің көпшілігі бағдарланған модернизация импорттың қажеттілігін 
көбейтеді. Жалпы алғанда, әлемдік экономиканың қазіргі құрылымы, жаһандану 
мен өңірлерді дамыту, қаржы нарығы үшін күрес, табиғи ресурстар Қазақстанның 
ИКҰ мүше елдермен ынтымақтастығын кеңейту қажеттігін негіздейді. 

Саяси жағынан Қазақстанның мұсылман елдерімен қатынасын одан әрі 
қарқындату біздің еліміздің стратегиялық мүддесіне сай келеді және Қазақстанның 
тәуелсіздігі, егемендігі мен аумақтық тұтастығын нығайтудың қосымша факторы 
болып табылады. Мұндай саясат сыртқы саясатының теңгермелігін қолдау мен 
Қазақстан дипломатиясының азия, таяу шығыстық, мұсылман және мұнай мен 
басқа да оның векторлары сияқты бірқатар стратегиялық бағыттарын күшейтуге 
көмектеседі. 

Сонымен қатар, Еуропада әзірлеген формуланың мұсылман әлеміне 
сәйкес келмейтінін дәлелдейтін кейбір күштердің ұстанымдарын ескермеске 
болмайды. Шығыстың ерекшелігі әріптестік қатынастарды дамыту мүмкіндігін ұзақ 
уақытқа жауып тастайды. Әрине, мұсылман әлемі елдеріндегі жағдайдың даму 
ерекшеліктерін елемеуге болмайды. Бірақ оларды әсірелеу де дұрыс емес. Бұл 
жерде әңгіме еуропалық тәжірибенің «мұсылман» топырағына жай ауыстыра салу 
туралы емес, керісінше кезінде Шығыс елдерінің өздері әзірлеген және мұсылман 
әлемі мен Батыс арасындағы диалогты жасауды талдау үшін теориялық және 
саяси негіздер жасайтын принциптерді іс жүзіне асыру үшін шығармашылықпен 
пайдалану туралы болып отыр. 

т Жалпы алғанда, әлемде әріптестік қатынастарды тереңдету мен кеңейту 

үшін сенім шараларының мәні уақыт көрсетіп отырғандай, өте маңызды. Біз 
мұсылман әлемі мен Батыс арасындағы сенім тиімділігіне сенім білдіреміз. Нақты 
ұсыныстар мен қазақстандық тараптың бастамасы диалог үшін қолайлы жағдай 
жасауға көмектеседі. ИКҰ үшін бұл сала өте маңызды. 

Бұл салада сенімді ақпараттың тапшылығы әртүрлі қатерлер мен тегеурінді 
талаптар бойынша аңыздардың туындауына әкеледі, мемлекеттер мен қоғамдық 
күштердің шынайы әріптестік қатынастарды орнатудағы белсенділігін әлсіретпесе 
де, шырмап тастайтыны белгілі. Бұны Қазақстан Республикасының Президенті 
Н. Ә. Назарбаевтың сөйлеген сөздерінде ислам әлеміне қатысы бар-жоғына 
қарамастан экономикалық байланыстарды белсендендіру, екі жақты және көп 
жақты саяси диалог, барлығы мен әрқайсысының мүддесіне қарай қозғалу арқылы 
ойлануға шақырған көзқарасқа қарама-қайшы келеді. 

Қазақстанның «Мұсылман әлемі – Батыс» диалогын нығайту жөніндегі 
бастамаларына қысқаша шолу таяудағы проблемаларға қайтып оралтып қана 
қоймай, ең алдымен оның бүгінгі күні өзекті екенін еске түсіреді және тараптардың 
стандартты, дәстүрлі емес тәсілдерді әзірлеу бойынша жинақтаған тәжірибесін 
ескере отырып, өз шешімін талап етеді. Осыған байланысты ең болмағанда, 
келешекте өркениет аралық өзара іс-қимылдан алатын екі сабақты көрсету қажет 
болар. 

Бірінші сабақ халықаралық қатынастарда кездесетін түйіндерді шешудің 
мәміле, жалпыға қолайды жолдары мен тәсілдерін іздестіруді жалғастыру 
қажеттігінен тұрады. Қазақстан бастамалары қалай болғанда да, басқа елдердің 
тиісті мүдделерінің негізгі мазмұнын таңдап алды. Сондықтан Қазақстан 
басшылығы әртүрлі елдердің конструктивті бастамаларын тікелей салыстырады 
және қиюластырады. 

Екінші сабақ, барабар практикалық жауаптың жоқтығы ғана емес, көбінесе 
қазақстандық бастамаға реакциялардың өзі пессимизм мен саяси фатализмнің 
туындатпауы тиіс екендігінде, оны ешқашан да назардан тыс қалдырмау керек. 
Керісінше, тарихи даму тәжірибесі әртүрлі жүйелерге жататын мемлекеттер 
басшылығының ізгі ниеті болған жағдайда практикалық маңызды өзгерістерге 
серпін жасау мүмкіндігін көрсетеді. 

БӘЙМЕНОВ ӘЛИХАН МҰХАМЕДИЯҰЛЫ
Қазақстанның «Ақжол» 

демократиялық партиясының төрағасы

ИСЛАМ ЖӘНЕ ГЕНДЕРЛІК САЯСАТ 
ЕЛДІ ЖАҢҒЫРТУ ФАКТОРЫ РЕТІНДЕ

Модернизация, ИКҰ кіретін барлық елдердің, оның ішінде Қазақстанның 
басты тегеурінді талаптарының және күн тәртібіндегі мәселелердің бірі екені 
белгілі. Біз қуып жетуші жаңғырту стратегиясын жүзеге асырудамыз және бұнда 
әлеуметтік капиталды арттыру маңызды болып табылады. Осыған байланысты, 
ИКҰ қызметіндегі гендерлік саясатқа баса назар аудару Қазақстанның Министрлер 
кеңесіне төрағалық етуі кезеңінде атқарылатын болады және де бұл біздің 
қоғамымыздың негізгі проблемаларын ескере отырып, өз-өзін ақтайды деп 
ойлаймын. Дұрыс жүзеге асырылатын гендерлік саясат әлеуметтік капиталдың 
артуына және қоғамның барлық әлеуетін бүкіл елдің мүддесіне қарай толыққанды 
пайдалануға көмектесетіні сөзсіз. Көңілге қонымды гендерлік саясат біздің 
ұлттық дәстүрлерімізге сәйкес келеді және біздің тарихымыздан әйелдердің адам 
қызметінің барлық салаларында көрнекті көшбасшылық атқарғанына мыңдаған 
мысал келтіруге болады.

Осы жерде гендерлік аспектілер туралы көп айтылды. Мен тек үш нәрсеге 
тоқталғым келеді. 

Біріншіден, біз қазіргі заманғы гендерлік саясаттың бізді дәстүрлерімізге 
паллиатива ретінде пайдаланылуына жол бермеуіміз керек. Адам қызметінің 
әртүрлі салаларында әйелдерді ілгерілетуді, өнер, саясат, ғылым, бизнес өкілдерін 
насихаттай отырып, онымен бір мезгілде өзінің табиғи міндетін атқаратын, бала 
тәрбиелеумен айналысатын әйелдерді де насихаттау қажет деп ойлаймын. Бала 
тәрбиелеп отырған әрбір әйел адамзаттың мәдени қызметтерін тікелей жүзеге 
асыратын, шын мәнінде ұлы мәдениет қайраткері болып табылады. 

Екіншіден, осы жерде исламмен байланыстырылатын қандай да бір 
атрибуттар туралы айтылды. Меніңше, ислам құндылықтарын, ислам дәстүрлерін 
Аравия түбегінен немесе Парсы шығанағы елдерінен келген халықтық 
дәстүрлерден ажыратуымыз керек сияқты, олардың кейбірінің исламға дейінгі 
тарихы бар. Атап айтқанда, біздің қоғамның көпшілігі бетін толық жауып жүру 
исламның талабы деп түсінеді, әйтсе де ол тіпті де бұлай емес.

Біз исламның шынайы құндылықтарын осы идеяларды таратушылармен 
бірге біздің далаға келген қоқыстан ажырата білуіміз керек. Бұл үшін біз исламның 
тарихын, ислам құқығы тарихын зерттеуіміз керек. 

т Өткен жылы 4 томнан тұратын «Хидоя» аталатын қызық кітап оқыдым, 

таңғаларлық жайт, VII-VIII ғасырдың өзінде ислам құқығында әйелдердің көптеген 
құқықтары бекітілген екен. Бұл тек әйел мен отбасына ғана емес, сонымен 
бірге бизнеске де қатысты. VІІ ғасырда ислам құқығында акционерлер мен банк 
менеджерлері арасындағы өзара қарым-қатынас жақсы жазылған. Бірақ бұның 
бәрі біздің халыққа белгісіз, халқымыз ол туралы білмейді, сондықтан да ислам 
мен модернизация сәйкес емес деген пікірді естіп қаламыз. Біздің елімізде 
қазақтардың тарихын, Қазақстан тарихы мен ислам тарихын білмейтіндер ғана 
осылайша айтуы мүмкін. 

Біздің қандай жағдайда екенімізді, біздің қоғамның бұрынғы жүйеден 
қандай жағдайда шыққанын және бізге қандай құндылықтар қажет екенін 
талдайтын болсақ, онда ислам мен модернизацияның сәйкестігін, исламның дін 
ретінде моральдық құндылықтарды жаңғырту, әлеуметтік капиталды арттыруға 
қажет екенін түсінуге болады. Бұған қоса, соңғы халық санағының нәтижелері 
көрсеткендей, халықтың 70%-ы өздерін мұсылман деп санайды. Біз ислам 
өркениетінің бөлігі болғанымыз үшін қысылмауымыз керек. 

Иә, біз патша режимі, кеңес режимі тарапынан үлкен қысымшылық көрдік 
және тәуелсіздікке құндылықтарын жоғалтқан қоғаммен келдік. Бүгінгі күні сол 
кеңес дәуірін аңсайтындар, сол кезеңді мақтайтындар да кездеседі, бірақ мысал 
келтіріп көрейікші. Естеріңізде болар, кеңес дәуірінде «Бір айлыққа қарап қал!» 
деген сөз қарғыспен тең еді, азғантай ұрлық, ұрлап тасуды қоғам айыптаған жоқ, 
тіпті біздің қоғам оны құптаған сияқты. Сондықтан да Райкиннің «Нені қорғаймыз, 
соны иемденеміз» деген сөзі пайда болды. Біз осындай қоғамнан шықтық. 
Қазіргі кезде сыбайлас жемқорлық, моральдық азғындау туралы айтқанда, 
бүгінгі құндылықтардың кеңес жүйесінің өнімдерінен қалыптасқан, бүгінгі ересек 
адамдар кеңес жүйесінің тәрбиеленушілері екенін түсінуіміз керек. Көптеген 
проблемалардың түп-тамырында сол жүйенің де проблемалары жатыр. 

Ортақ күш-жігерді біріктіріп, біз жалпы адами құндылықтар болып 
саналатын ислам құндылықтарының қоғамға дұрыс жеткізілуіне күш салуымыз 
керек. Біз еңбек, білім, адалдық, әділдік, үнемділік, тазалық ислам құндылықтары 
екенін білеміз. Алайда, дінбасылардың көптеген өкілдерін тыңдасаң, олар тек қана 
бағыну, сенім туралы айтады. Бірақ олар Құраннан мысалдар, сүннеттен еңбек пен 
білім құндылықтары туралы мысалдар келтіруі тиіс. Бұндай мысалдар көп-ақ.

Үшіншіден, ислам қоғамының төзімділігі туралы ақпарат беруіміз және 
біздің өткенімізден мысалдар келтіруіміз керек. Әсіресе, бүгінгі күні атап айтқанда, 
Батыста, әлемнің көптеген өңірлерінде исламның мәнін дұрыс түсінбеушілік орын 
алып отыр. Орта ғасыр мемлекеттерінде әртүрі дін өкілдері бейбіт өмір сүрді емес 
пе. Өзге дін өкілдеріне төзімділікпен қараған. Батыста инквизиция болған кезде, 
ислам мемлекеттері босқындарға пана болған. Не себепті ислам, христиан мен 
иудаизмнің жалпы құндылықтары туралы ақпарат аз? Меніңше, осының өзі күн 
санап артып отырған дінге бет бұрудың өркениеттер қақтығысын туғызу үшін емес, 
барынша біріктіру үшін пайдаланатынын білген жөн. Ислам тарихында ислам 
әлемінің әлемдік ғылымның орталығы болған дәуірі туралы ақпарат неге аз? 
Исламның арқасында батыстың ежелгі грек ғалымдарын тапқаны туралы ақпарат 
та аз. Халифат кезінде Пиреней түбегінде ғылым өркендеп және еуропалық 
ғылымның орталығы Кордоба болған. Мыңдаған жыл бұрын біздің ата-бабамыз 
әл-Фарабиді екінші ұстаз деп білген, бірінші ұстаз Аристотель болған, ол кезде 
Еуропа ол жайлы білмеген де. Алдағы болатын конференцияларға осы мәселелерді 
бірлесіп талқылауымыз үшін дінбасы өкілдерін шақыру қажет деп ойлаймын. 

Модернизация құқықтық қоғам құруды талап етеді. Дамыған елдерде 
құқықтың үстемдігі қоғамның біраз бөлігі құдайдан қорыққанда ғана орнаған. 
Құдайдан қорқу құқықтың алғышарты болған. Дінге сенушілікті жаңғырту құқық 
үстемдігінің орнығуы үшін қажет. 

ыЖалпы алғанда, дұрыс түсіндіру мен дұрыс тұжырымдау маңызды. Бұл 

жерде ұлттық комиссияның, саясаткерлер, философтар, ғалымдар, дінбасылардың 
да жалпы қызмет алаңы тоғысады деп ойлаймын. 

Біздің тілімізді дамыту үшін дінге сенушіліктің артуын пайдалануымыз 
керек. Құранның мәнін қазақ тіліне аударудың бірнеше нұсқасы болған сайын, 
соншалықты дүниетанымдық қазақ тілі де дамитын болады деп ойлаймын. 

Мыңдаған жыл бойы біздің дүниетанымдық тіліміз құран тілімен бірдей 
болып келді. Кеңес үкіметі одан бізді айырғысы келді, екі рет әліппемізді 
ауыстырды. Ал енді сол құндылықтарымызға қайтып келу үшін біз өзіміздің 
күнделікті тілімізді пайдалануымыз керек. 

Егер Абайдың сөздеріне мұқият зер салатын болсақ, қазіргі қазақтардың 
басым көпшілігі оны толығымен түсінбейді деген қорытындыға келеміз. Себебі 
көптеген сөздер жоғалған. Егер Құран, хадистердің мәнін көбірек аударсақ, 
мемлекеттік тілдің қолданылу аясы кеңірек дамитын еді. Егер дамыған әлемге 
қарасақ, көрнекті зиялы қауым өкілдері библияны, библияның сюжеттерін тамаша 
біледі және ғалымдар, ақындар сол сюжеттерді пайдаланатыны парадокс емес 
пе. Ал біз болсақ, өркениеттік тамырымыздан ажырап қалдық. Ұлттық комиссия 
және мүмкін СІМ, біздің төрағалығымызды пайдаланып, «Ислам және гендер», 
«Ислам және ғылым», «Ислам және еңбек» брошюраларын басып шығаруға 
көмектесетін болар деп ойлаймын. Және де бұл бізге ғана емес, сонымен бірге 
дінбасы өкілдеріне көмек болар еді. Халықтың дінге сенушілігінің артуы, біздің 
Ислам Конференциясы Ұйымына ықпалдасуымызды табиғи заңды процесс деп 
есептеймін. Біз осы процестерді Қазақстанның қуып жету модернизациясын 
жүзеге асыра отырып, бәсекеге барынша қабілетті болуы үшін пайдалануға тиіспіз. 

БАЙЖҮНІСОВ ЭРИК ӘБЕНҰЛЫ
Қазақстан Республикасы Денсаулық сақтау  

вице-министрі

Ұлттық денсаулық сақтау жүйесі халықтың  
ұрпақты болу денсаулығын арттыру бойынша  

мемлекеттік шаралар кешені ретінде

Құрметті Конференцияға қатысушылар!

Халықтың ұрпақты болу денсаулығы мәселелерін жан-жақты талқылауға 
мүмкіндік бергеніңіз үшін Сіздерге ризашылықпен алғысымды білдіруге рұқсат 
етіңіздер. Еліміздегі халықтың ұрпақты болу денсаулығын сақтауды жетілдіру 
тұрғысында, олардың денсаулығын нығайтуға бұл конференция елеулі үлес 
қосатынына сенімім мол. 

Құрметті ханымдар мен мырзалар! 
Құрметті әріптестер!

Қазақстанның ұрпақты болу денсаулықты қорғау, туу деңгейін көтеру мен 
бала мен ана өлімін азайтуды қолдау жолын ұстануы мен саяси міндеттемелері өте 
жоғары дәрежеде десе болады. 

Жоғарыда аталған басымдықтар Елбасы Н. Назарбаевтың әлеуметтік 
саясатында, әлеуметтік-экономикалық, демографиялық даму мен ұлттық 
денсаулық сақтау жүйесін нығайтуға бағытталған нормативтік-құқықтық 
құжаттарда айқындалған. 

Қазақстан Республикасының «Халықтың денсаулығы мен денсаулық 
сақтау жүйесі туралы» Кодексінде (бұдан әрі – ҚР Кодексі) азаматтар, балалардың 
құқықтары мен пациенттердің құқықтары айқындалады. 

Осылайша, ҚР Кодексінің 88-бабының 2-тармағына сәйкес «әйелдің 
отбасын жоспарлау мен өз денсаулығын қорғау мақсатында ана болу мен 
жүктіліктен сақтанудың қазіргі заманғы әдістерін еркін таңдау туралы мәселені 
шешуге құқығы бар». Балалардың денсаулығын қорғаудың конституциялық 
құқықтары ҚР Кодексінің 89-бабы шеңберінде жүзеге асырылады. 

Бұдан өзге, Қазақстан Республикасында «Баланың құқықтары туралы», 
«Неке мен отбасы туралы», «Мүмкіндігі шектелуі балаларды әлеуметтік және 
медицина-педагогикалық қолдау туралы» Заңдар жұмыс істейді.

ыҚР Денсаулық сақтау министрінің бұйрығымен 2010 жылға арналған 

Қазақстан Республикасында ана мен бала өлімін төмендету жөніндегі қысқа 
мерзімді шаралар жоспары бекітілді. 

«2011-2015 жылдарға арналған «Саламатты Қазақстан» денсаулықты 
дамытудың мемлекеттік бағдарламасы» жобасы әзірленді. 

2007-2009 жылдар аралағындағы негізгі демографиялық көрсеткіштер 
көрсетілген, 2009 және 2010 жылдың 9 айында халықтың 1000 адамға шаққандағы 
көрсеткіштері мынадай: халықтың табиғи өсуі – 13,44 (2009 жылдың осы кезеңінде 
– 13,59); туу деңгейі – 22,53 (2009 ж. – 22,71); өлім-жітім – 9,09 (2009г. – 9,12).

2007 мен 2009 жылдар аралығында туу кезінде күтілетін өмір ұзақтығы 2,3 
жылға өсті. 

Бүгінгі күні республикада 4,7 млн. бала өмір сүруде, еліміздің жалпы 
халқының 29,4 %-ын және 4,4 млн ұрпақты болу жасындағы әйелдерді қамтиды. 

Ағымдағы жылдың 9 айының қорытындысы бойынша ана өлімінің көрсеткіші 
тірі туған 100 мың балаға шаққанда 25,3-ке дейін төмендеген, 2009 жылдың осы 
мезгілінде 32,7 болған, яғни 1,3 есеге төмендеген. 

Республикада балалар өлімі көрсеткіші 1000 тірі туған балаға шаққанда 17,1-
ді құрады, 2009 жылдың осы мезгілінде 18,4 болған, яғни 1,1 есеге төмендеген. 

Елбасының тапсырмасы бойынша республика деңгейінде және өңірлерде 
облыстар мен қалалар әкімдерінің орынбасарлары, республикалық және 
облыстық медициналық ұйымдардың басшылары, медициналық ЖОО мен ғылыми 
орталықтарының өкілдерінің қатысуымен ана мен бала өлімін азайту бойынша 
шұғыл шаралар қабылдау жөніндегі Штаб белсенді жұмыс істейді. 

Елімізде жыл сайын 18 жасқа дейінгі балаларға профилактикалық 
медициналық тексерулер, кейіннен динамикалық бақылау мен сауықтыру, 
әйелдердің сүт безі мен жатыр мойны обыр алды ауруларын анықтау үшін оларды 
скринингтік тексерулер өткізіліп тұрады. 

Амбулаторлық ем қабылдайтын балалар мен жасөспірімдерді тегін дәрі-
дәрмекпен қамтамасыз ету жүзеге асырылады.

Анықтама: ГОБМП шеңберінде амбулаторлық деңгейде дәрілік құралдарды 
және медициналық бағыттағы бұйымдарды тегін және жеңілдікпен алатын 
азаматтардың санаттары:

1) 1 жасқа дейінгі балаларды дәрімен қамтамасыз ету (ана мен баланың 
аптечкасы, жасанды қоспалар, пневмония, обструктивті бронхит, ОРВИ, жіті 
бронхит, тонзиллит, фарингит, жіті ішек аурулары, рахит);

2) 1 жастан 5 жасқа дейінгі балалар (пневмония, обструктивті бронхит, ОРВИ, 
жіті фарингит, тонзиллит, ОКИ, энтеробиоз);

3) созылмалы ауруларды амбулаторлық емдеу кезінде диспансерлік 
есепте тұратын балалар мен жасөспірімдер (созылмалы қаназдық, асқазан-ішек 
аурулары, созылмалы бронхит, пневмония, демікпе);

4) жүкті әйелдерді темір және йод дәрілік препараттармен қамтамасыз ету.

2 жасқа дейінгі балаларға гемофильді инфекцияға қарсы егу жұмыстары 
жүргізіледі. 

Анықтама: БДҰ деректері бойынша b типті гемофильдік инфекция (бұдан әрі - 
Hib-инфекция) жылына 3 млн. адамның ауыруына және 400 мыңнан астам адамның 
өліміне себепкер болады. 30-50% жағдайында бұл инфекцияның қоздырушысы 
іріңді менингитке, 15-20%-ы – жіті дем алу жолдарының инфекциясына әкеліп, 
сондай-ақ сепсис, жұтқыншақ қабынуына, остеомиелит, перикардит, артритке 
себепкер болады. 

Hib-инфекцияға қарсы күрестің тиімді әдісі балаларға вакцинация 
жасау болып табылады. Вакцинация тиімділігі 192 елдің 130-ында (68%) бұл 

назар аударылуы бұл инфекцияның антибиотиктерге орнықтылығының өсуімен 
байланысты болып отыр. Тіптен Hib-инфекциямен ауырған адамды дер кезінде 
емдей бастағанның өзінде ауыр асқынулар пайда болады. 

Hib-инфекцияға қарсы вакцинация Қазақстан Республикасында 2008 
жылдың шілдесінен бастап, 2, 3, 4 және 18 айлық балаға құрама вакцинация жасау 
(АКДС+ Hib және АКДС/ВГВ+Hib) жүргізіліп келеді, бұл бір мезгілде 5 жұқпалы 
- коклюш, дифтерия, делбе, «В» гепатиті мен b типтегі гемофильді инфекция 
ауруларына қарсы иммунитеттің пайда болуына мүмкіндік береді. 2009 жылы 
жалпы сомасы 1 398 525,05 мың теңге болатын 1 088 500 вакцинация дозасы сатып 
алынды, кемінде 95% ұсынылатын кезде 2 жасқа дейінгі балалардың 95,6%-ы 
вакцинациямен қамтылды.

2010 жылы жалпы сомасы 1  553  230,3 мың теңге болатын 1  359  300 
вакцинация дозасы сатып алынды, ағымдағы жылдың 9 айы ішінде оңтайлы 
мөлшері кемінде 71,2%-ы кезінде, 2 жасқа дейінгі балалардың 71,8%-ы 
вакцинациямен қамтылды. 

Жүктілік пен босану кезіндегі асқынулардың алдын алу мақсатында әйелдер 
темір және йоды бар препараттармен тегін қамтамасыз етіледі. 

2010 жылдан бастап Ұлттық екпе күнтізбесіне пневмококк инфекцияға 
қарсы үш рет вакцинация енгізілді. Пневмококк инфекцияға қарсы вакцинация 
2015 жылға 5 жасқа дейінгі балалардың пневмониямен ауыруын 50%-ға, өлімін 
20%-ға төмендетуге мүмкіндік береді. 

Қазақстанда 2010-2015 жылдарға 2 жасқа дейінгі балаларға пневмококк 
инфекциясына қарсы 2 млн. баланы егу үшін 27,5 млрд. теңге бөлінген. 

Анықтама: Пневмококк инфекциясы әлемде балалар ауыруы мен өліміне 
барынша кең таралған себепкер болады, ол жыл сайын 5 жасқа дейінгі балалардың 
шамамен 0.7–1 млн. өліміне әкеледі.

Пневмококк әсіресе жас балалар мен қарттардың жіті пневмониясын 
қоздырушы ретінде бірінші кезекті рөл атқарады. Пневмококк инфекцияның 
ерекшелігі – оның жан-жақты таралуында (жоғары демалу жолдарының 
«қалыпты» «микрофлорасы»). Бірақ олар қан айналымына енген кезде 
бактериемияның клиникалық бейнесін туғызады, ал ол тіндерге тұна отырып, - ми 
қабыршақтарының, өкпе мен буындардың ауыр іріңді зақымдануларын туғызады 
(инвазивті пневмококк инфекциясы дамиды). Балаларда ең жиі кездесетін форма 
жіті орташа отит (60%-ға дейін), пневмония (65-80%-ға дейін) және менингит 
(барлық іріңді бактериалдық менингиттің 5-20 %) болып табылады. 

«Саламатты Қазақстан» Мемлекеттік бағдарламасына сәйкес пневмококк 
инфекциясына қарсы егуді кезең-кезеңмен енгізу (2010-2015 жж.) көзделуде:

Енгізу 
кезеңдері

Өңірлер
Егілуге тиісті 
балалар саны 

Сатып 
алынатын 

вакцина саны 
(доза)

Сатып алудың 
болжамды 

сомасы
(мың. теңге)

2010 год ШҚО, Маңғыстау 36080 72160 649 440

2011 год + Жамбыл, ОҚО 129400 231 400 2 082 600

2012 год + Қарағанды, Қызылорда , СҚО 307505 462 249 4 160 241

2013 год + Ақмола, Атырау, Қостанай 394632 594 400 5 349 600

2014 год + Ақтөбе, Павлодар, Астана қ. 500536 750 804 6 757 236

2015 год + Алматы, БҚО, Алматы қ. 599536 948 804 8 539 236

Босануға дейінгі күтімнің сапасы мен тиімділігін арттыру үшін халықаралық 
стандарттарға сәйкес диагностикалау мен емдеу хаттамалары қайта қаралды. 

скрининг жүргізу жұмыстары жүргізіледі. 
Бұдан өзге, медициналық көмек көрсету тиімділігі мен жеделдігін жақсарту 

үшін перинаталдық көмекті өңірлерге бөлу, яғни облыс ауқымында медициналық 
ұйымдарды үш деңгей бойынша жүктілік пен босану ағымының қатерінің 
дәрежесіне қарай бөлу жүргізілді. 

Ауылда, алыс және шалғай жатқан аудандарға медициналық көмекке 
қол жеткізу мақсатында санитарлық авиация қызметін үйлестіру орталықтары 
құрылды, 2011 жылдан бастап 14 тікұшақ сатып алу жоспарланып отыр.

Министрлік ДСҰ әйелдердің, балалар мен жасөспірімдердің денсаулығын 
сақтау саласында ұсынған тиімді технологияларды – ана болу қауіпсіздігі, 
балар ауруларын біріктірілген жүргізу, баланы емізу стратегиясын ілгерілету 
бағдарламасын енгізу жұмыстары жалғастыруда.

Жүкті әйелдердің, жаңа босанған әйелдердің жай-күйіне күнделікті 
мониторинг жүргізіледі. Жүкті әйелдер мен жаңа туған балалардың жағдайы 
қиын болған кезде шұғыл шаралар қабылдау үшін хабарлау мен басшылық жасау 
схемасы жасалған. 

Жыл сайын бедеулік бойынша диспансерлік есепте тұратын әйелдер мен 
ерлердің саны өсуде. Ресми мәліметтерге қарағанда некенің 15-16% жуығы бедеу 
болып шығады. 

Бедеулікті емдеу үшін азаматтардың қызмет алуына құқығы бар, жаңа бағыт 
– елдің халқының өсуін жақсарту үшін дамытылуы қажет қосымша репродуктивті 
технологиялар (бұдан әрі – ҚРТ) қалыптасқан. 

Бүгінгі күні елімізде ҚРТ жүзеге асыратын 10 орталық жұмыс істейді, яғни 
экстракорпоралдық ұрықтандыру (бұдан әрі – ЭКҰ), оның 2-уі мемлекеттік орталық 
пен 7-уі жекеменшік. 

Бұнымен қатар, 2010 жылдан бастап ГОБМП тізбесіне қосымша 
репродуктивті технологиялар қызметі, оның ішінде экстракорпоралдық 
ұрықтандыру қосылды. 2015 жылға дейінгі кезеңде ГОБМП ЭКҰ циклдарының 
санын көбейту бөлігі кеңейтілді. 

Анықтама: 2010–2015 жылдарға арналған ЭКҰ көлемі:

Кезең (жылдар) Циклдар саны
ГОБМП шеңберінде қаржы 

бөлу, мың. теңге

2010 100 67 500,0

2011 350 256 331,0

2012 600 474 579,0

2013 500 427 121,0

2014 750 691 936,0

2015 750 747290,0

Мемлекеттің елдегі экономикалық, әлеуметтік-саяси жағдайды жақсартуға 
бағытталған жүйелі бағытының арқасында негізгі медицина-демографиялық 
көрсеткіштерді жақсартудың оң үрдістері байқалып отыр. 

Ұрпақты болу денсаулығы деңгейінің төмендігі түсік тастауға негізделген. 
Қазақстанда соңғы жылдары түсік тастаудың деңгейінің төмендеуіне 

қарамастан, бұрынғысынша, бала туудың негізгі реттеушісі және ана өлімінің басты 
себептерінің бірі болып қалып отыр. Түсік тастаудың ең жоғары деңгейі 2009 жылы 
19–34 жас шамасында (75%), жасөспірімдерде (15–18 жас) – 4,09% тіркелген. 

15 жас пен 18 жас аралығындағы жасөспірім қыздардың босануы саны 
төмендемей отыр және жыл сайын 1,2 %-ды құрайды. Халықтың осы санаты 
арасында түсік тастау санының артуы алаңдатып отыр. 

т Түсік тастау, ана өлімін төмендету мен жүктілік арасындағы интервалды 

көбейту жолдарының бірі отбасын тиімді жоспарлау, әсіресе жасөспірімдер мен 
жастарға сексуалдық және репродуктивті денсаулық саласында құпия қызметтер 
ұсыну болып табылады. 

Осы мақсатта республикада 17 Жастар денсаулық сақтау орталығы (бұдан 
әрі – ЖДО) ашылды, онда жасөспірімдер мен жастарға кешенді медициналық-
психоәлеуметтік қызметтер көрсетіледі. 

Қазақстан Республикасының 2020 жылға дейінгі Стратегиялық жоспары 
шеңберінде 15-тен 18 жасқа дейінгі және одан жоғары жастағы адамдарды 25 
пайызын ЖДО қызметімен қамту көзделген. 

Медициналық қызметкерлердің бірқатар басты, кең таралған жағдай мен 
асқынулар бойынша білімі мен дағдыларын жақсарту мақсатында Министрлік 
кадрларды каскад әдісімен оқыту мен қайта оқытуды жүзеге асырады. 

1,6 мыңнан астам акушер-гинеколог дәрігерлер мен 3,4 мыңға жуық 
акушерлер қиын жағдайларда шұғыл көмек көрсетуді оқып-үйренді. 300-ден астам 
медициналық қызметкерлерге өңірлік үйлестірушілер тренингтер өткізеді. 

2009–2010 жылдары аралығында 250-ден астам өңірлік денсаулық 
сақтау мамандары қиыр және таяу шетелде (Израиль, Литва, Ресей) акушерлік 
және гинекология, неонатология, қосымша ұрпақты болу технологиялары, 
ультрадыбысты диагностика мәселелері бойынша оқып, білім алды. 

Құрметті конференция қатысушылары!

Саланың еліміздің бағдарламалық құжаттарын: Қазақстан Республикасының 
2030 жылға дейінгі Даму стратегиясын, Қазақстанның 2020 жылға дейінгі 
Стратегиялық даму жоспарын, Елбасының Қазақстан халқына арнаған 2010 
жылғы Жолдауын, Қазақстан Республикасының 2011–2015 жылдарға арналған 
«Саламатты Қазақстан» денсаулықты сақтау Мемлекеттік бағдарламасын, 
Денсаулық сақтау министрлігінің 2011–2015 жылдарға арналған стратегиялық 
жоспарын одан әрі іске асыру Мемлекет Басшысының алдағы он жылдықтағы 
тапсырмаларын ойдағыдай орындауға мүмкіндік береді. 

Назарларыңыз үшін рахмет!



49

К
о

н
ф

е
р

е
н

ц
и

я
 м

ат
е

риа



л

д
ар


ы

ШАЖЕНОВА ДИНА МЭЛСҚЫЗЫ
Қазақстан Республикасы 

Экономикалық даму және сауда министрлігінің
жауапты хатшысы 

ҚАЗАҚСТАН РЕСПУБЛИКАСЫНДА ШАҒЫН ЖӘНЕ ОРТА КӘСІПКЕРЛІКТІ 
ДАМЫТУДЫҢ ГЕНДЕРЛІК АСПЕКТІЛЕРІ 

Құрметті конференция қатысушылары!

Кәсіпкерлікті дамыту үшін қолайлы жағдайлар жасау мемлекеттік негізгі 
бағдарламалық құжаттары: Қазақстан дамуының 2020 жылға дейінгі стратегиялық 
жоспарында, Қазақстан Республикасын үдемелі индустриялық-инновациялық 
дамуы жөніндегі 2010–2014 жылдарға арналған мемлекеттік бағдарламасында 
айқындалған мемлекеттік саясаттың басым міндеттерінің бірі болып табылады. 

Мемлекет басшысы айқындаған негізгі бағыттардың бірі әйелдерді 
экономикалық жағынан ілгерілету. 

Сөз басында гендерлік статистиканың негізгі көрсеткіштерін талдауға 
тоқталғым келеді. 

Әлеуметтік-демографиялық аспектіде гендерлік қатынас бойынша үлкен 
ауытқушылықтар байқалмайды: әйелдер барлық халықтың 52%-ын, жұмыс 
істейтін халықтың 49%-ын құрайды.

Әйелдердің экономикалық белсенділік деңгейінің аз ғана өсу үрдісі бар, 
алайда ол ерлермен салыстырғанда төмен, Бұл бірінші кезекте әйелдердің 
зейнеткерлікке ерте шығуымен, осының салдарынан еңбек қызметінен олардың 
ерте кетумен байланысты. 2001 жылы әйелдердің экономикалық белсенділігі 
65,0%-ды, ал 2009 жылы – 66,1%-ды құраған.

Ерлердің экономикалық белсенділік деңгейі төмен қарқынмен жылжуда, ол 
2008 жылы 76,0%-ды, ал 2009 – 75,9%-ды құрады.

2009 жылы шағын кәсіпорындарда 268,1 мың жалданушы әйелдер жұмыс 
істеді, бұл шағын кәсіпорындарда жұмыс істейтін жалпы адамдар санының 33%-ы. 

Ресми деректер бойынша 2010 жылғы 1 қаңтарда жалдамалы әйел 
жұмыскерлер мына салаларда шоғырланған:

- қонақ үй және мейрамхана бизнесі (71%); 
- қаржы қызметі (62,9%);
- коммуналдық, әлеуметтік және дербес қызметтер ұсыну саласында (74,4);
- сауда саласында (59,8%).

әйелдер үлесі – 38,8%-ды құраған. 
Бүгінде Қазақстанда шағын және орта бизнес заңды тұлғалар өкілдері 

ішінде әйел басшылар үлесі 52%-ды, дара кәсіпкерлер ішінде 66%-ды құрайды. 
Әйелдер негізінен: қонақ үй, мейрамхана, коммуналдық, әлеуметтік және дербес 
қызметтер, сондай-ақ сауда мен ауыл шаруашылығы сияқты қызметтер саласында 
жұмыс істейді.

Әйел кәсіпкерлердің экономикалық белсенділігін ынталандыру мақсатында 
«Даму» Қоры (бұдан әрі – Қор) 2009 жылы әйел кәсіпкерлігіне кейіннен 
микрокредит беру үшін екінші деңгейдегі банктерде (ЕДБ) қаражат орналастыруға 
байланысты арнайы бағдарлама әзірледі. 

Бұл Бағдарлама Қазақстан Республикасы Президентінің әйел 
кәсіпкерлігінің жұмыс істеп тұрған және басталған субъектілерінің жобаларына 
жеңілдікпен кредит беру арқылы әйел кәсіпкерлердің экономикалық белсенділігін 
ынталандыру мақсатында 2009 жылғы 5 наурызда Қазақстан әйелдерінің V 
Форумында берген тапсырмасына сәйкес әзірленді.

Қор Бағдарламасы шеңберінде 2010 жылғы 1 қазандағы жағдай бойынша 
банктер 882,9 млн. теңге сомасына 272 қарыз алушыға қаражат берген. 

Салалық бөліністе кредиттердің басым бөлігі сауда саласына берілді – бұл 
саладағы жобаларды қаржыландырудың жалпы сомасы игерілген қаражаттың 
барлық сомасының 71,8%-ын құраған. Қызметтер саласындағы кредиттер 22,6%-
ды, көлік және байланыс саласында – 3,7%-ды, ауыл шаруашылығында – 1,3%-ды, 
құрылыста – 0,7%-ды құраған. Өнеркәсіп саласына кредит ұсынылмаған. 

Серіктес банктер ретінде «Евразия банкі» АҚ, «ЦЕСНАБАНК» АҚ, «Банк 
ЦентрКредит» АҚ, «Delta Bank» АҚ және «Темірбанк» АҚ болды. Жылдық тиімді 
ставка - жылына 14%-дан жоғары емес, қарыз валютасы – теңге, кредит берудің ең 
көп мерзімі – бес жыл.

Бұдан өзге, әйелдерге қаражат беруді «Ауыл шаруашылығын қаржылық 
қолдау қоры» АҚ да (бұдан әрі – Қор АҚ) да жүзеге асырады, ол ауыл шаруашылығы 
халқына кредит берудің 8 бағдарламасын іске асырады.

Қор АҚ деректері бойынша бюджеттік бағдарламаны іске асыру 
басталғаннан бері (2005 ж.), 2010 жылғы 1 қазандағы жағдай бойынша тікелей 
микрокредит беру жолымен 11 269 млн. теңге сомасына 57  101 қарыз берілген, 
олардың ішінде 3 084 млн. теңге сомасына 18 223 қарыз әйелдерге берілген. Ауыл 
халқына берілген кредиттердің барынша көп көлемі Оңтүстік Қазақстан, Алматы, 
Жамбыл, және Қостанай облыстарында. 

«2020 бизнес жол картасы» бағдарламасы шеңберінде басшылары әйелдер 
болып табылатын МОБ субъектілерінің 14%-ы мемлекеттік қолдау алды.

«Әйел кәсіпкерлігі» анықтамасын құқықтық бекіту мәселесі бірнеше 
рет көтерілді. Бұл тақырып 2010 жылғы 22 қазанда Экономикалық даму және 
сауда министрлігі өткізген «Қазақстан Республикасындағы жеке кәсіпкерлікті 
дамытудың гендерлік аспектілері» атты дөңгелек үстелде де талқыланды. 
Талқылауға Сенат пен Мәжіліс депутаттары, мемлекеттік органдар мен қоғамдық 
бірлестіктердің, «Экономикалық зерттеулер институты» АҚ, «Даму» және ауыл 
шаруашылығын қаржылық қолдау қорларының өкілдері қатысты.

Қазіргі кезде Парламент Мәжілісінде депутаттар кәсіпкерлік жөніндегі 
қолданыстағы заңнамаға тиісті түзетулер енгізуге бастама білдірді. Мәселен, 
олар «әйел кәсіпкерлігі» ұғымының мынадай редакциясын ұсынды. Бұл – жалпы 
қызметкерлер санының кемінде 30%-ы әйел кәсіпкерлер саны бар, жарғылық 
капиталында әйелдердің қатысу үлесі кемінде 50% болатын, заңды тұлға не 
әйел басшылық ететін заңды тұлға құрмайтын дара кәсіпкерлік нысанындағы 
әйелдердің кәсіпкерлік қызметі. 

ыГендерлік аспектідегі кәсіпкерлікті дамытудың мәселесі шағын және орта 

кәсіпкерлікті дамытудың 2011–2014 жылдарға арналған бағдарламасында да 
көрініс табады, оны қазіргі кезде Министрлік әзірлеуде. 

Сондай-ақ республикадағы әйел кәсіпкерлігінің жағдайын талдау 
және нақты ұсынымдар әзірлеу мақсатында Министрлік ағымдағы жылы 
зерттеу жүргізуде, оның нәтижесі жоғарыда көрсетілген кәсіпкерлікті дамыту 
бағдарламасына кіретін болады. 

Шағын кәсіпкерлікті, әйелдердің кәсіпкерлігін қолдау жөніндегі аталған 
барлық шаралар тұтастай бизнес ахуалды жақсартпайынша тиісті әсер бермейді.

Осыған байланысты қазіргі кезде біздің Министрлік шағын және орта 
кәсіпкерлікті қолдау мен дамыту саласындағы мемлекеттік саясатты жүргізуге 
жауапты уәкілетті орган ретінде кәсіпкерлердің қоғамдық бірлестіктерімен, 
басқа да мемлекеттік органдармен бірлесіп әкімшілік кедергілерді төмендету, 
кәсіпкерлікті қаржылық және қаржылық емес қолдау бойынша үлкен жұмыс 
жүргізуде. 

Мәселен, 2008 жылдан бастап рұқсат беру жүйесін оңтайландыру бойынша 
шаралар жүргізілуде. Ағымдағы жылы «Кейбір заңнамалық актілерге рұқсат 
беру жүйесін жетілдіру мәселелері бойынша өзгерістер мен толықтырулар 
енгізу туралы» Қазақстан Республикасының Заң жобасы әзірленіп, Қазақстан 
Республикасы Парламентінің Мәжілісіне енгізілді, онда анықталған 1015 
рұқсаттардың (лицензиялар, сертификаттар, аккредиттеу, рұқсат беру, келісу т.б) 
331-ін жою көзделеді. 

Заң жобасын қабылдау бойынша күтілетін кәсіпкерлердің уақытша және 
қаржылық шығындарын үнемдеу біздің алдын ала есебіміз бойынша шамамен 27 
млрд. теңгені құрамақ.

Мемлекеттік органдардың бақылау-қадағалау қызметін жетілдіру 
шеңберінде, 2011 жылдан бастап тексерілетін субъектілерге қойылатын 
барлық талаптар тек заңдармен, Мемлекет басшысының жарлықтарымен 
және ҚР Үкіметінің қаулыларымен белгіленетінін ескере отырып, «Қазақстан 
Республикасының кейбір заңнамалық актілеріне уәкілетті мемлекеттік органдар 
мен ҚР Үкіметінің тексерілетін субъектілерге қойылатын талаптарды белгілейтін 
нормативтік құқықтық актілерді қабылдауға құзыретін қайта қарау мәселесі 
бойынша толықтырулар мен өзгерістер енгізу туралы» Заң жобасы әзірленді.

Заң жобасы 137 заңнамалық актіге, оның ішінде ҚР 9 кодексіне, 128 
заңына түзету енгізеді, қазіргі кезде ол Қазақстан Республикасы Парламентінің 
Мәжілісінде. 

Бұл жұмыс шеңберінде қайталанатын, көнерген және сыбайлас 
жемқорлықпен сабақтас нормаларды алып тастау мақсатында ревизия жүргізілетін 
болады.

Шағын және орта кәсіпкерлікті мемлекеттік қолдау шеңберінде көрсетілетін 
барлық бұл шаралар елдегі бизнес ахуалдың тұтастай жақсаруына қолайлы әсер 
етеді деп ойлаймын. 

Ағымдағы жылы жүргізілген реформалар нәтижесінде «Doing Business 
2011» Бүкіләлемдік банкінің рейтингінде Қазақстан позициясы 15 тармаққа (183 
елдің ішінде 59 орын) жақсарды. 

Бұдан өзге Қазақстан жүргізілген реформалар саны мен сапасы бойынша 
кәсіпкерлік қызмет үшін қолайлы жағдайлар жасауда барынша жоғары табысқа 
жеткен 10 ел тізімінің басында тұр. 

СОЛОВЬЕВА АЙГҮЛ САҒАДИБЕКҚЫЗЫ
Қазақстан Республикасы Парламенті Мәжілісінің депутаты, 

Қазақстан Республикасы Президентінің жанындағы  
Әйелдер істері және отбасылық-демографиялық  

саясат жөніндегі ұлттық комиссия мүшесі

ҚАЗАҚСТАННЫҢ ӘЛЕУМЕТТІК-ЭКОНОМИКАЛЫҚ ДАМУЫНДАҒЫ 
ГЕНДЕРЛІК КОМПОНЕНТТІ ЕСКЕРУ 

Қайырлы күн, құрметті қатысушылар!

Ең алдымен, барлығыңызды конференцияның ашылуымен құттықтап, 
конференция ұйымдастырушыларына алғыс айтқым келеді. Оның маңыздылығы 
мен дер кезінде өткізілуі күмән тудырмайды, бүгінгі айтылған идеялар мен 
ойлар, жаңа көзқарас Қазақстанның Ислам Конференциясы Ұйымына төрағалық 
ету аясында әйелдердің тең мүмкіндіктері мен тең құқықтары қағидаттарын 
ілгерілетуде серпін мен бағыт береді. Осы тұрғыда исламның рөлі мен маңызы әлі 
аз зерттелген және көптеген елдердің қоғамдастығы тарапынан жете бағаланбаған, 
себебі Мұхаммедтің біздің әлемге белгілі бір сызбамен келуін терең түсіну мен 
пайымдау бізден жоғары білімді, философиялық ойлау мен тиісті көзқарасты талап 
етеді. 

Менің баяндамамның тақырыбы әлеуметтік-экономикалық аспектіге 
қатысты, сондықтан слайдтарда жылдар бойынша олардың өзгеруі бойынша 
статистикалық мәліметтер берілген. Келтірілген деректер Қазақстанда 
әйелдердің осы мәселеге қатысты жағдайын көрсетеді, жыл сайын шығарылатын 
анықтамалық қалыптасқан үрдістерге мониторинг жүргізу үшін негіз болуы 
тиіс. Осыған байланысты, статистиканың мәніне баса назар аударғым келеді, 
шын мәнінде ол шынайылыққа негізделіп және тек қазіргі уақыттағы жағдайды 
айқындайтын ақпараттық функцияны атқарып қана қоймай, сонымен бірге 
болашақтың нәтижелеріне ықпал етуге де қабілетті болуы тиіс. 

Келесі слайд, елдің экономикалық дамуына, яғни 2009 жылы 38,8%-ды 
құраған ЖІӨ-ге әйелдердің қосқан үлесін көрсетеді. Мәліметтерді әлеуметтік 
сипаттағы қызмет тұрғысынан қарастыру гендерлік компонентті ескермесе, 
әлемдік экономикалық организм әйелдердің макроэкономикамен жеке 
байланысын сезінбеуіне әкеледі деген қорытынды жасауға итермелейді. Өйтпеген 
жағдайда, егер үлес азайып, өсуге талпынбаса, әйелдер барлық шаруашылық ету 
жүйесіндегі өз орнын сезінбей, шектеледі және оның дамуына өз үлесін қосуға 
тырыспайды. Соңында, осындай перспектива елдің экономикалық әлеуетінен 
мұндай конструктивті компонентті алып тастауға тура келеді. 

ыКезекті слайд, Атырау, Алматы, Қызылорда облыстарындағы қаржылық 

институттарда алатын қарыз үлесін көрсетеді. Бұл көрсеткіш өте жоғары. Және 
бұл жерде осы облыстардың екеуі де мұнай өлке болып табылады, ерлердің көбі 
жұмыспен қамтылған және әйелдерге шағын бизнес үшін жол ашық. Шетелдік 
компаниялары қолдайтын және жүзеге асыратын микрокредиттеу және басқалар 
сияқты әлеуметтік-экономикалық сипаттағы әртүрлі бағдарламалардың болуы 
негізінен әйелдер тартылады және олардың оны кеңінен пайдалануға мүмкіндігі 
бар. Мұнай бизнесі жоқ бәсекелес орта басқа картинаны көрсетеді, мысалы, 
Алматы, Солтүстік Қазақстан, Қостанай облыстарында қарыздар бойынша 
әйелдердің үлесі өте төмен. Осы слайдта Дельта, Цеснабанк, Евразиялық банктер 
әйелдерді барынша белсенді қаржыландырса, Астанафинанс, Темирлизинг, 
Лизинг групп азырақ қаржыландырады, және де бұл қаржы институттарының 
кәсіпкер әйелдерге қатысты жүзеге асыратын кредиттік саясатына көңіл бөліп 
және қоғамдық ұстанымды білдіру қажеттігін көрсетеді. Олардың қызметіне талдау 
мен әйелдерге кредит беру үшін бөлетін пайызына қарай банктің өркениеттігі 
дәрежесін, олардың осы маңызды аспектіні қаншалықты түсінетінін анықтауға 
болады. Көбінесе әйелдердің кәсіпкерлік қызметін тек микрокредиттеуге 
байланыстырады, алайда менің өз басым бұған күдікпен қараймын. Әйелдерді 
кредиттеудің тек қана осы түріне теліп қою әділетсіздік, ал оларды одан да 
жоғары позицияларға, ірі және орта бизнеске ілгерілету үшін жүйе қалыптастыру 
осы бағытта өзіндік серпін жасауға мүмкіндік беретін барынша прогресшіл тәсіл 
болып табылады. Әрине, бұл үшін барабар механизмдер қажет, ал менің Ұлттық 
комиссияның мүшесі ретіндегі хабардар болуым, оның қойнауында әйелдерді осы 
мақсаттарды іске асыру үшін жеткілікті және қомақты құралдармен қамтамасыз ету 
жоспарлары пісіп-жетілуде деп айтуға мүмкіндік береді. Осы пікірдің күшті дәлелі 
«Тенгизшевройл» компаниясы мысал бола алады, ол конкурстық іріктеу жасап, 
оның нәтижесі бойынша басшылық қызметте негізінен шынайы, ашық, адал 
және түбегейлі процедуралар арқылы жеңіп шыққан әйелдер қалды. әйелдердің 
өз біліктілігін арттыруға ұмтылысын «ДАМУ» бағдарламасын білдіретін слайд 
көрсетеді, онда олар «Бизнес-кеңесші», «Даму көмек» сияқты оқыту жобаларына 
белсене қатысады. Мүмкіндігі шектеулі адамдар, яғни мүгедектерді гендерлік 
индикаторлар арқылы орналастырса, теңдік балансы сақталатынына көңіл аудару 
керек. 

Келесі слайдта берілген жұмыссыздық деңгейі 2009 жылы еліміз бойынша 
6,6%-ға тең болды, ерлерде – 5,6% болғанда, әйелдерде – 7,5% екенін көрсетеді, 
алайда әйелдердің белсенділігі біршама артық, себебі олар экономикалық, 
әлеуметтік салада да өз мүмкіндіктерін іске асыруға ұмтылады және бастама 
көтереді. Бұл тезистің жанама дәлелі әйелдердің ерлерге қарағанда он жылға 
артық өмір сүру ұзақтығы болып табылады. Білімге тең қол жеткізу жағдайында, 
жоғары білім жүйесіндегі оқитындардың жалпы саны 58,3%, магистратурада 
61,3%-ды құрайды. Аспирантурада 50,0%, ал докторантурада қатысу пайызы 
42,9%-ға төмендегені қызық жәйт. Төмендеу фактісін түсіндіру әйелдерді тұрмысқа 
шыққан соң өзінің мансабына қарағанда, күйеуінің қызметте жоғарылауына 
көп көңіл бөледі деп болжауға итермелейді. Бірақ, ресми статистика бойынша 
экономикалық белсенділік деңгейі жалпы ел бойынша 2009 жылы 70,7%-ға жетті, 
әйелдердікі 66,5%, ал ерлерде – 75,9. Өкінішке орай, бір жыл көлемінде 32,5-тен 
33,7-ге дейінгі аралықтағы өз бетімен жұмыспен қамтылған халықтың ішінен 
әйелдерді анықтау өте қиын, себебі олар қызмет түрлері, жұмыспен қамтудың 
осы санатына тән латенттілік ескерілмей бөлінген. Әйелдердің осы сегментке 
жатқызылған үй шаруашылығына тартылуы 56,7%-ды құрайды, ал шағын және 
орта бизнес әйелдер кәсіпкерлігінің нақты өлшемдерінің жоқтығынан осы белгі 
бойынша нақты өлшемдерді анықтауға кедергі келтіреді. 

еңбекақысының ерлерден ара қатынасы 66,2%, осыған байланысты бұл жерде 
көптеген елдерге тән пирамида айқын байқалады және Қазақстан да одан алшақ 
емес. Ер кісілер жоғары лауазымдарды және әрине, тиісті жалақыны иеленеді, ал 
әйелдердің бизнес саласында да, жауапты және маңызды шешімдер, оның ішінде 
өзіне және балаларына тікелей қатысты шешімдер қабылданатын мемлекеттік 
басқару саласында да жоғары қызметке қол жетімділігі төмен. Жоғарыда 
аталғандарды қорыта келе, біздің дәстүрлерімізді, менталитет, қоғам қабылдайтын 
және онда қалыптасқан стереотиптерді ескере отырып, басшы әйелдер де, ерлер 
де басқару ісінде әртүрлі көзқарасты ұстанады деп сеніммен айтуға болады. 
Дегенмен, олар өзара байланысты және бір-бірін толықтырады, ал осы алуан түрді 
пайдаланудан бүкіл қоғам пайда табады. Өнеркәсіп пен құрылыста әйелдердің 
үлесі 11,5%, қызмет көрсету саласында 59,7%, шағын және орта бизнесте 
жалданатын әйелдердің үлесі – 33,8 %-ды құрайды. 

Біздің қоғамымыздың нәзік жандары саяси олимптегі 96 орнын дәлелдей 
отырып, осы анықтамаға толықтай сәйкес келеді. Әрине, бұл мәселеде жағдайды 
жақсарту, орасан еңбекті талап етеді. Меніңше, бұл жерде мен Парламентте өкілдік 
ететін «Нұр Отан» ХДП сияқты саяси партияларымен бірігіп жұмыс істеуге ұмтылу 
керек. Біліммен қамту және сауаттылығы жағынан біздің еліміз бірінші орында, 
бірақ осы саланы ауқымын кеңейтетін қосымша өлшемдерді қамтитын кейбір 
деректер бойынша төртінші орынға жылжыған. Денсаулық пен өмір сүру ұзақтығы 
– 25 орын, бұл позицияны өзгертуге болады. Ерлер арасында жарақаттану, темекі 
шегу және қауіп-қатердің жоғарылығына байланысты өлімнің жоғары болуының 
себебін зерттеу мен талдау олардың өмір сүру ұзақтығына біршама ықпал етеді. 
Әрине, бұл фактор салауатты өмір сүру салтына тікелей байланысты және насихат, 
тәжірибе алмасу мен әйелдердің өздерін баптап-күтуде қолданатын практикасын 
қолдану арқылы жағдайды жақсартуға болады. Қазақстан халықаралық 
рейтингтерде жоғары орынды иеленеді, әсіресе гендерлік балансты сақтау 
бойынша Латвия, Молдова мен Литва сияқты елдерден кейін қалса да, көптеген 
еуропалық Польша, Франция, Италия мен Венгрия сияқты елдерден асып түсіп, 
41 орынды иемденді. Меніңше, бұл ҚР Президентінің жанындағы Әйелдер істері 
және отбасылық-демографиялық саясат жөніндегі ұлттық комиссияның тиімді 
қызметінің, халықаралық ұйымдардың және әйелдер қоғамдастығының сіңірген 
еңбегінің нәтижесі. Олар жүргізіп отырған бірлескен, жүйелі, тұрақты және барлық 
өлшемдер бойынша кешенді шаралардан тұратын әдістеме жұмысы теңдікке 
қол жеткізу жағына қарқынды ілгерілеудің дәлелі болып табылады. Негізінен, 
келтірілген индикаторлар, біршама тартымды, алайда біздің еліміздің алдында 
орасан міндеттер тұр. 2020 Стратегиясында әйелдердің мүмкіндіктерін іске асыру 
үшін таусылмайтын әлеуеттің іргесі қаланды, себебі ол әлеуметтік-экономикалық 
блоктың кең ауқымын көздейді және оларды толық жүзеге асыруға және оны 
сапалық мазмұнмен толықтыруға мүмкіндік береді. 

Соңғы слайдта заңнамалық шаралар және оларды Парламентте талқылау 
мен одан әрі жетілдіру келешегі белгіленген. Қорытындыда, құрметті аудитория 
Бүкіләлемдік және Ислам сияқты шетелдік компаниялар мен банктердің өз 
процедураларына жекелеген әйелдер кредиттік желісін міндетті түрде енгізу 
параметрлері бойынша мониторингіне зер салса деймін. Халықаралық нормалар 
әйелдерге қатысты кемсітушілікті төмендету үшін арнайы уақытша шаралар, 
квоталар мен ерекше қаржыландыру көздеріне жол ашады. 

Мұсаходжаева Айман Қожабекқызы
Қазақ Ұлттық өнер университетінің ректоры,

Қазақстан Республикасы Президентінің жанындағы  
Әйелдер істері және отбасылық-демографиялық 

саясат жөніндегі ұлттық комиссия мүшесі

Өнер ИКҰ кеңістігінде мәдени және рухани салалардағы 
ынтымақтастықты нығайту құралы ретінде

Құрметті әріптестер, құрметті қонақтар!

Қазақстанның Ислам Конференциясы ұйымына төрағалығы қарсаңында 
және алда болатын саммитпен қорытындыланатын біздің мемлекетіміздің ЕҚЫҰ 
қызметіндегі жоғары жетістіктері аясында қоғам дамуының гендерлік аспектісі 
және гуманитарлық даму, төзімділікті ілгерілету және мәдениет аралық диалог 
мәселелері бойынша конференция өткізудің маңызы зор.

Қазақстан көпұлтты және көп конфессиялы Орталық Азия мемлекеті 
ретінде халықтар арасындағы бейбітшілік пен сенімді нығайту ісінде өз үлесін қоса 
отырып, Батыс пен Шығыс арасында елші болып отыр, әрі әртүрлі мәдениеттерді 
жақындастыру мен өркениет диалогының өзекті мәселелері бойынша нақты 
шешімдерге қол жеткізді. 

Қазақстан өзінің жиырма жылдық Тәуелсіздігі ішінде бұл миссияны жүзеге 
асыруда адамдарды көркемдік айналасына біріктірген, адам жанын тазартып, 
қоршаған әлемге махаббат сыйлаған өнер күші бейбітшілік, бірлік пен әл-ауқат 
идеяларын ілгерілетудің маңызды құралы болды. 

Біздің шығармашылық әлеуетіміз өте зор, біздің мәдени мұрамыз шексіз 
бай, жастарымыз талантты және өнер қайраткерлерінің шеберлік деңгейі де 
жоғары. Халықаралық жобалардың арқасында Қазақстан өнерін басқа елдер 
халқы тани бастады. Музыкалық аспаптарда беріле ойнай алуымыз, әсем әуендер 
әлемімен, ұлттық бояулардың өзіндік әдемілігімен және көркем суреттермен, 
өзіндік би ырғағымен – яғни, өнердің барлық құралдары арқылы біз өз еліміздің 
бейнесін сомдап келеміз. 

90-жылдардың басы еске түседі. Сол кездері таяуда құрылған «Академия 
солистері» оркестрі АҚШ-тың көптеген қалаларында өнер көрсетіп, көптеген 
американдықтар белгісіз Қазақстанды танып біле бастады. Одан соң қаншама 
ресми сипаттағы әртүрлі гастрольдік сапарлар мен халықаралық конкурстарға, 
фестивалдарға қатысу, жекелеген концерттік турнелер мен өзара тәжірибе 
алмасулар болды. Халықаралық ынтымақтастықтың және бір жарқын оқиғасы 

т ретінде Қазақ ұлттық өнер университетінің студенттік Еуразия симфония 

оркестрінің баршаны мойындатқан Еуропа турнесін атауға болады. 
Қазақстан өнерінің Қазақстанның халықаралық өнері мен оның бәсекеге 

қабілеттілігіне ықпалы даусыз. Бұл ықпалдың мәдени диалог бойынша кеңістік 
ауқымы жағынан да, мазмұн тереңдігі жағынан да күшейіп келе жатқанына 
біз куәміз. Алайда, халықаралық мәдени ынтымақтастықтың жиырма жылдық 
тәжірибесін қорыта отырып, біз негізінен Батысқа назар аударғанымызды 
мойындау керек. Біз Еуропа жетістіктерін бағдар ретінде ұстай отырып, басым 
түрде Еуропа мәдени және білім беру орталықтарымен қатынас орнаттық. Мұның 
мысалдары, оған байланысты есімдерді көптеп атауға болады, соңғы бес жылда 
Еуропа білім беру кеңістігіне кіруге ұмтылып келеміз. Қазақстанның Германия мен 
Ресейдегі мәдениет жылдары ресми түрде өткізілгенін де білесіздер. 

Батыспен мәдени байланыстардың бұл тармағы басымдықпен жүргізілгені 
заңды да, өткені 2030 стратегиясының басымдықтарына сәйкес осылай болуы 
тиіс еді. Оның үстіне рухани және мәдени ынтымақтастықтың батыстық бағдары 
ХХ ғасырда қалыптасқан мәдениет және білім беру дәстүрлерімен де байланысты 
болды.

Алайда, Қазақстан өнері өзінің табиғаты мен көп ғасырлық тарихы, тілі, 
этникалық, конфессиялық дәстүрлері жағынан Шығыс әлемінен бастау алады. 
Біздің мәдениетіміздің бірегейлігі - ол Шығыспен және Батыспен, қазір танымал 
бола бастаған ұғымы кең Еуразиямен өзара іс-қимыл жасай алады. 

Қазақстанның тәуелсіздігі кезеңінде біздің өнеріміз бұл өңірде де 
таныстырыла бастады. Мәдениет қайраткерлері Жапония, Қытай, Корея, Түркия 
тағы басқа да елдерде өз өнерлерін көрсетті. Дегенмен, рухани және мәдени 
ынтымақтастықтың осы тармағын дамыту үшін әлі де зор әлеует бар екені 
даусыз. Бұдан әрі оны бейбітшілікті нығайту, өзара түсіністік үшін, адамдарды 
жақындастыру үшін пайдалану керек. Біздің ұлттық мәдениетіміздің гүлденуі өзара 
іс-қимылдың осы тармағына көптен көп байланысты болады. 

Шығыстың нәзір жаны Кабуки жапон театры, Инь-Янь қытай философиясы, 
арабтың жан елітер әуен өнері, парсы нақыштарының жұмбақ айшықтары сияқты 
басқаға ұқсамайтын өз мәдениетін қамтиды. Біз осы өнер үлгілерін тым аз білеміз, 
аз зерттейміз, тым аз орындаймыз, бұған келісетін шығарсыздар. 

Біз негізінен батыс құндылықтарын бағдар ретінде ұстай отырып, шығыс 
адамының психологиясы мен ой-санасын толық ескере бермейміз. Қазіргі заманғы 
шығыс өнері туралы біз Еуропа кеңістігіне шыға алған оның жекелеген өкілдері 
арқылы ғана білеміз. 

«Еуразия» тұжырымдамасын жүзеге асыру, екі бағытта – Еуропа мен 
Азияда да халықаралық қатынастарды жандандыру үшін - Қазақстанның 2011 
жылы Ислам конференциясы Ұйымына басшылығымен байланысты қолайлы 
жағдай туындағалы отыр. Қазақстанға халықтарды, елдер мен идеологияларды 
жақындастырудың, азия құрлығы мен мұсылман әлемінде бейбітшілік пен 
ынтымақтастық аймағын құрудың негізгі рөлі сеніп тапсырылып отыр. 
Халықаралық саясаттың бұл бағытындағы Қазақстанның жалпы жетістіктері 
Шығыс ислам елдерімен рухани және мәдени салаларда байланыс орнатуға, оны 
біздің өнеріміздің Батыспен диалог кезінде қол жеткізген ынтымақтастықтың 
деңгейімен тең жаңа деңгейде дамытуға ықпал ететін болады. 

Шығыс әлемімен мәдени ынтымақтастықта біз ислами Шығысты танып, 
біліп, ондағы өз орнымызды көрсетуге тиіспіз. Ислам конференциясы Ұйымының 
әрбір елінің өзіндік ерекшелігі бар, дегенмен олардың әрқайсымен біз тіл жағынан, 
не рухани дәстүрлер жағынан не этногенез жағынан жақынбыз. Қазақстан Еуропа 
мен Азияның, Оңтүстік пен Солтүстіктің, Батыстың, сондай-ақ исламның, христиан 
мен будда діндерінің тоғысқан жерінде тұр. 

ыБұл конференцияның: «Қазақстанның ИКҰ төрағалығы: гендерлік аспект» 

деген тақырыбы бізді адами өлшемдерде орнықты даму мәселелері бойынша 
пікір алмасу үшін біріктіріп отыр, өйткені біздің әрқайсымыздың тиісті қызмет 
салаларында белгілі бір проблемалар бар.

Біз өнер қайраткерлері бітімгерлік миссиясын орындап, батыс пен шығыс 
өркениетінің диалогына, Еуропа мен Мұсылман әлемі арасындағы түсіністікке 
ықпал етуге дайынбыз. Біздің өнердегі күшіміз сол, біз батыс пен шығыс өнерінің 
жоғары жетістіктерін жеткізушіміз. Алайда Шығыс ислам әлемінің мәдениетімен 
ынтымақтастық дәстүрлер мен өзара түсіністікке құрметпен қарауды талап етеді. 
Сондықтан біз бүгінде Шығыстағы араб елдерінің тыңдаушыларына музыкалық 
жобаларымызды ұсына отырып, олардың ерекшелігін ескеруіміз керек. 

Шығыс араб елдерінің дәстүрі бойынша олар зайырлы ойын-сауық іс-
шараларын ерлер мен әйелдер жеке өткізеді. Соғын сәйкес музыканттар да 
ерлер және әйелдер ұжымына бөлінеді. Кейбір елдердің этикасы бойынша 
концерттік киімнің ерекшелігін айтпағанның өзінде, тіптен әйелдердің ойнына, 
олардың дене бітіміне жіті көз салуға болмайды. Араб жұртшылығына халық 
әндері мен халық аспаптарының өні жақын. Еуропа музыкасының дәстүрлерін 
барлық елдер қабылдай бермейді және ол күрделі даму үдерісі үстінде. 
Мәдени ынтымақтастықтағы мұндай проблемалар бізді шошытпауы тиіс. Қайта 
ынтымақтастықтың стандартты емес жолдарын тауып, қазақстандық өнер 
тәжірибесін байыту түсуге тиіспіз. 

Сөзімді қорыта келе, Қазақстанның ислам әлемі елдерімен рухани және 
мәдени саладағы халықаралық ынтымақтастығының көп түрлі спектрін айтуға 
рұқсат етіңіздер. Біріншіден, біз Ислам өркениетінің өнері мен әдебиетінің өткені 
мен бүгіні туралы жаңа білім көздерін жасауымыз керек. Және бұл білім көздері 
жалпы жұртшылыққа, әсіресе жастар арасында қол жетімді болуы тиіс. Екіншіден, 
ықпалдастық және ынтымақтастық өнер жетістіктерімен кең, көпқырлы алмасуды 
болжайды. Халықаралық қатынастарды жандандыру Шығыс елдерінде Қазақстан 
мәдениетін және Қазақстанда араб-парсы мәдениетін таныстырудың әртүрлі 
нысандарын ынталандыруы тиіс. Мысалы, Шығыс ислам елдерінің бірінде 
Мәдениет жылын өткізу. Үшіншіден, өзара мәдени іс-қимылдар мен халықтардың 
жақындасуы бір бірін білу арқылы ұлттық жетістіктердің таралуына ықпал 
ететін болады. Сонымен мәдени және рухани ынтымақтастықтың жаңа тармағы 
Қазақстанның халықаралық саясатында өнер дипломатиясы арқылы оның 
маңызды орны айқындалатын болады. 

САЛИХ АКЧАЙ
«Диалог Еуразия» Халықаралық 

қоғамдық қорының президенті 

ШЫҒЫС ЖӘНЕ БАТЫС: ХАЛЫҚАРАЛЫҚ ҰЙЫМДАРДЫҢ РӨЛІ

Шығыс – Батыс тұжырындамасында сүйіспеншілік мәдениеті.
Ой пікірлер тарихы төңкеріс заманына жат емес. Сократтың айтуымен 

басталатын философияда «Өзіңді таны» сөзі исламда «нәпсісін таныған, Аллахты 
таныған» сөзімен байланыста айтылғандай. Платон адамгершіліктің және мінсіз 
қоғамның құрылуында, адами және рухани тұрғыдан жетілдіріп, білім алып, өзін-
өзі толықтырған қоғам, бақытты әрі мінсіз қоғам болады деген. Ал Аристотель 
болса Платонның ойына қарағанда айырықша түрде рухани ерден ақыл және 
материалды, позитивті ғылымдарға бағытталуы адамды және қоғамды жетілдіріп, 
бақытқа әкелетіндігін айтқан. Рационализм мен Империализм тұрғысында ақыл 
және рух, мемлекет пен халықты бөліп басқа да жақындастықтарды әлеуметтік 
мінез құлықты алдынғы қатарға шығарса да, адамды толық тануында кемшілікте 
болған.

Бүгінгі таңда өмір сүріп жатқан нүктемізде; күн өткен сайын бұзылып бара 
жатқан қоршаған орта, уақыт өте артылып жатқан аштық пен жоқтық, қарулы 
күштердің көбеюі, қоғам және жемқорлықтың арасында өскен адамдар, үмітсіздік, 
стресс, адамгершілік қасиетін жоғалтқан және бір-біріне сенімсіздік, түсінбеушілік, 
менмендік сияқты мәселелердің бастапқы тұрғыға шығуы, адамның әр түрлі ой 
пікірлер таласына әкеп соғады.

2-ші Дүние жүзі соғысынан кейін құрылған БҰҰ-ның кәзіргі тандағы 
адамдардың қажеттіліктерін қамтамасыз етуге мүмкіншіліктері жетпейді. 
Мәдениеттер арасындағы толеранттық, диалог, ұлттық және халықаралық 
ұйымдардың және халықаралық БҰҰ-ның толтырылмаған аландарын толтырып 
функцияналды аландарды кеңейтеді. Бүгінгі күнде адамды қалыптастырып 
мемлекетті сақтаған құрал болудан шығып, мемлекет адамды қорғаған, олардың 
қызметінде болған машинаға ұқсап барады. Жаңа тағайындаулар, барлық жүйелік 
шындықтармен бірге мемлекет емес, адам болып табылады.

Әлемді екінші, үшінші, елдер санатына бөлмейтін, тарихи және халықаралық 
байланыстардың, Еуропаның орталық болуынан бас тартқан принциптер мен 
амалдардың алдыңғы қатарға шығуы, қателескендердің жазаланбауы, бірақ 
жүрек пен ойларының жаулап алуына әрекеттері, көп мәдениетті, көп өлшемді, 
гетерогенді болғанымен бір тәртіпте орналасқан. Бұл тәртіп бөтенге құрмет 
көрсетілгендігі және бір ғана одақтың, бір ғана мәдениеттен гегемониясынан бас 
тартуы, адамдардың бойындағы символдардың немесе түрлеріне қарай емес, 

ыойлары және сапалылықтарына қарай алдыңғы сатыға шығарып, қалайды. 

Халықаралық «Да» қоғамы болып осы жетістіктерге бағыттала жұмыс жасаймыз. 
Халықаралық тепе-тендік Шығыстың Батыспен бірге болуы. Қосылу жолында 
үлкен қадамдардың үстіндеміз. Бұл синтез адамды негізге алған сезімталдық, 
ауызбірлік, толеранттық, сыйластық және ақыл мен білімді үйренуден жалықпаған 
позитивтік жолына үлес қосудағы, адамдардың қалыптастырған сүйіспеншілік 
мәдениетіне апарар жол болып табылады.

Жаһанданған әлемде адамдардың қол жеткізгендері бір болғанмен қатар 
мәселелерде жетілген технология, телекоммуникация және экология тұрғысындағы 
шеңберде бүкіл адам затқа әсерін тигізуде. Шығыс пен Батыс дүниенің ортақ үйі 
болғандықтан, адамгершілік нүктелерінде сүйіспеншілік мәдениетін құрып оларды 
әлемге паш ету барлық адамдардың оның ішінде барлық қоғамдық ұйымдардың 
ортақ мақсаты және тағдыры деп ойлаймын. Бұл мақсатқа ортақ психологияны 
құрып, күшімізді адамдардың ортақ мәселелерін шешуге және мәдениеттер 
арасындағы жақындықты, сүйіспеншілік және ауызбіршілікке жету жолында әр 
бір коғамдық құрылым мен ұйымдар, әсіресе халықаралық ұйымдар болып бірігіп 
жұмыс істеп, дүниемізді бақытта және бірлікте өмір сүретін әлемге ауыстыруымыз 
керек.

Әлемде адамзаттың үш үлкен проблемасы бар деп ойлаймын. Біріншісі 
сауатсыздық, екіншісі ортақ мақсаттарымыздың төңірегінде біреге алмауымыз, 
үшіншісі кедейлік. Осы үш проблема бүкіл адам затты алаңдатып, қайғы 
және қасіретке ұшырап отырады. Осы проблемаларды шешу жолында бүкіл 
адамзат, оның ішінде қоғамдық ұйымдар және мемлекеттік органдар қосылып 
сауатсыздыққа қарсы білімді жан-жақты күшейтіп, білім ошақтарын әлемнің 
түпкір-түпкіріне жайып, жалғастыруымыз керек. Ортақ мақсаттарымыздың 
төңірегінде біріге алмауымызға қарсы адам құндылықтары негізінде, ұлттық 
ерекшеліктерді және мәдениеттерді қабылдап, құрметтеу және өнердің арқасында 
бірігу жолында жұмыс істеуіміз керек, кедейлікке қарсы ұлттық және халықаралық 
қоғамдар қайырымдылық және қолдау жолдары, мүмкіншіліктерін бүкіл адамзатты 
ойлап мұқтаждарға көмегін тигізіп отыру керек. Осы тұрғыда адамзатты дініне, 
ұлтына, түсіне және мәдениетіне қарамай тек қана адамзат екенін түсініп сол 
жағынан құрмет және ізгілік көрсете білуіміз керек, сонда ғана нағыз жанашыр 
адам және қоғам боламыз.

Ұйымдарға рух беретін адамзат деп ойлаймын. Адамның жалпы ақылдан 
және білімнен шектелуі болмаған мен адами және руханилықтан құр қалған 
адамдар, адами қасиеттерінен айырылып жануар түрде болады деп ойлаймын. 
Олай болса бүгінгі тандағы заманды зерттеп, жетілген және мәселерді шешетін, 
ақылын және рухын біріктіре алатын яғни Платон мен Аристотельдің принциптерін 
біріктіріп синтездейтін мінсіз адам болуы керек.

СӘРСЕМБАЕВА РАУШАН БІРГЕБАЙҚЫЗЫ
«Қазақстанның Ислам Конференциясы Ұйымына төрағалық етуі:

гендерлік аспект» атты халықаралық конференциядағы 
сөзіне арналған материалдар

ҮЕҰ-ның ұлттық гендерлік саясатты іске асыруға қатысуы 

Соңғы жылдары әлемде демократияны дамытуда азаматтық қоғам рөлін 
ресми тану барынша анық бола бастады. Азаматтық қоғам мемлекетпен күрделі, 
қарама-қайшы диалектикалық бірлікпен өмір сүріп келеді, ал дұрыс қарым-
қатынас орнату арқылы оны прогрестің қуатты көзіне айналдыруға болады. 
Бұл барысында кейбір елдердің күшті мемлекеттік институттарымен қатар 
күштілігі жағынан одан кем емес үкіметтік емес ұйымдардың басымдығы анық 
байқалып отыр. Мұндай елдер институционалдық өзара іс-қимылдың көптеген 
нысандары арқылы әлеуметтік тұрақтылыққа қол жеткізіп отыр. Азаматтарды 
ынтымақтастықтың әртүрлі нысандарына кеңінен тарту әлеуметтік капиталдың 
барынша тиімді жинақталуына ықпал етеді, ол өз кезегінде индустриялдық 
қоғамнан кейінгі жағдайда бәсекеге қабілеттіліктің шешуші факторына айналады. 

Әйелдердің жағдайы жөніндегі дүниежүзілік төртінші конференцияда 
қабылданған іс-қимылдар тұғырнамасында үкіметтік емес секторды, әсіресе 
әйелдер ұйымы мен феминистік топтарды мейілінше нығайту өзгерістерге 
әкелетін қозғаушы күш болып отырғаны атап өтіледі. Үкіметтік емес ұйымдар 
әйелдердің жағдайын жақсартуды қамтамасыз ететін заңнамалар немесе 
тетіктерді жетілдіруге бастайтын істе маңызды рөл атқарады. Оның үстіне олар 
дамудың жаңа әдістерінің ынталандырушысы бола алады. 

Әрине, әр мемлекеттің ҮЕҰ-мен өзара іс-қимылының өз даму жолы бар. 
Мысалы, Қазақстанның мемлекет ретінде жаңадан пайда болуы мен бірте-бірте 
азаматтық қоғамды саналы түрде қалыптастыру бастауы оның тарихи ерекшелігі 
болып табылады. Дамудың демократиялық тармағымен жүре отырып, мемлекет 
үкіметтік емес секторды қолдау үшін қажетті жағдайлар жасай бастайды. 

Қазақстандағы әйелдердің ҮЕҰ қалыптасуының бірнеше кезеңдерін бөліп 
қарастыруға болады. Бірінші кезеңге 1991 жылға дейінгі кезеңді жатқызамыз, 
бұл кездері республикада мемлекеттік құрылымдардың тапсырысымен құрылған 
небары 3–4 әйел ұйымдары (квази ҮЕҰ деп аталатын) жұмыс істеді. Олардың 
бағыттылығы «төменнен» болатын бастамалардың дамуын болжаған жоқ және 
мәні бойынша әлеуметтік-реттеуші, әрі патерналистік дамуда болды.

Екінші кезеңге 1991–1994 жылдарды жатқызуға болады, бұл кездері 
Қазақстанның тәуелсіздігі мен демократиялық қайта құрулар тұсында шамамен 
20-ға таяу әйелдердің ҮЕҰ (тіркелген ҮЕҰ жалпы санының 4–5 %), әйелдердің 

ыбастамашыл ұйымдары құрылды. Әйел ҮЕҰ қызмет бағыттылығы сол кезеңнің 

үшінші секторының жалпы даму бағыттылығына сәйкес болды. Бұл, ең алдымен 
құқық қорғау қызметі, ұлттық мәдениет пен дәстүрлерді қорғау, құқықтық 
сауаттылық пен саяси белсенділік бойынша білім беру бағдарламаларын енгізу еді.

ҮЕҰ белсенді өсуімен сипатталатын 1994–1999 жылдарды (барлығы 1600, 
әйелдер ұйымы – 74) ерекше атауға болады. Олардың ықпалы мен қызмет спектрі 
ұлғайды. Бірқатар халықаралық және республикалық қауымдастықтар, одақтар 
мен қорлар құрылды. Бұлар: «Шығыс әйелдерінің халықаралық экологиялық 
қауымдастығы» (1995), «Мүгедек әйелдердің республикалық қоғамы» (1996), 
«Республикалық әйелдер кеңесі» т.б. Үкіметтік емес ұйымдардың сандық өсімі, 
бірінші кезекте халықаралық қорлар мен ұйымдар тарапынан гранттар жүйесі 
арқылы елеулі қаржылық қолдау, 1996 жылы «Қоғамдық бірлестіктер туралы» 
Қазақстан Республикасы Заңының (31.05.96.) қабылдануы сияқты факторлармен 
түсіндіріледі. 

Мемлекет басшысының Президент жанындағы отбасы, әйелдер және 
демографиялық саясат проблемалары жөніндегі кеңес құру туралы Жарлығының 
маңызы ерекше болды, кейіннен мәселенің маңыздылығын ескере отырып 
және Пекин іс-қимылдар тұғырнамасын іске асыруға күш салу мақсатында 
Қазақстанның әйелдер мәселелері жөніндегі негізгі институционалдық тетігі – 
Қазақстан Республикасы Президентінің жанындағы отбасы және әйелдер істері 
жөніндегі ұлттық комиссия болып қайта құрылды1.

Бұрынғы құрылымымен салыстырғанда отбасы мүдделерін қорғауға, 
әйелдердің елдің саяси, әлеуметтік, экономикалық және мәдени өміріне қатысуын 
қамтамасыз етуге бағытталған Қазақстан Республикасы Президентінің жанындағы 
отбасы және әйелдер істері жөніндегі ұлттық комиссиясына барынша кең құқықтар 
мен өкілеттіктер берілгенін байқауға болады. 

2000 жылы Мемлекет басшысы өзінің Қазақстан халқына Жолдауында 
Үкіметке үкіметтік емес секторды дамыту үшін жағдай жасау бойынша тапсырмалар 
берді. Олардың құқықтық негізі: «Коммерциялық ұйымдар туралы» ҚР Заңы, 
оның негізінде өңірлік бағдарламалар әзірленген 2003–2005 жылдарға арналған 
үкіметтік емес ұйымдарды мемлекеттік қолдау бағдарламасы болды. 2005 жылғы 
сәуірде «Мемлекеттік әлеуметтік тапсырыс турады» ҚР Заңы қабылдануының 
да маңызы зор болды, ол мемлекет пен ҮЕҰ арасындағы өзара қатынастардың 
қағидатты жаңа жүйесін орнатып берді. 

2003 жылғы қазанда Мемлекет басшысы Н. Назарбаевтың қатысуымен 
бірінші Азаматтық форум өткізілді, ол өз мәні бойынша Қазақстанның үкіметтік 
емес секторының дамуында басталған бірінші кезең еді. Ол үкіметтік емес 
секторының барлық деңгейдегі билік органдарымен тиімді 

Бүгінде үкіметтік емес ұйымдар, өмір тіршілігінің барлық салаларында, 
әлеуметтік-еңбек және отбасы қатынастарында жыныстар теңдігін қамтамасыз 
ету үшін қоғамның құқықтық және саяси мәдениеті деңгейін арттыру сияқты ерлер 
мен әйелдердің тең құқықтары мен тең мүмкіндіктерін қамтамасыз ету жөніндегі 
мемлекеттік саясаттың міндеттерін іске асыруға белсенді қатысуда. 

Республикада азаматтық қоғамды дамыту жөнінде қойылып жатқан 
міндеттер мен әйелдер қозғалысының іс жүзіндегі нәтижелері осыны көрсетеді.

Қазақстандағы әйелдер қозғалысының ұйымдық ресімделуі іске асқан 
факт және қазіргі кезде ол әртүрлі салалардағы үкіметтік емес ұйымдардың үлкен 
топтарының бар екенін білдіреді. 

Бұлар – білім беруге қатысы бар әйел ұйымдары (әл-Фараби атындағы Қазақ 
мемлекеттік Ұлттық университетінің әйелдер одағы);

1 1995 жылғы наурыздағы кеңес құру туралы жарлық. Кеңес 1998 жылғы 22 желтоқсанда қайта 
құрылды

т ана мен бала (Мүгедек балалардың ата-аналарының қауымдастығы, 

Қазақстанның көп балалылар отбасы одағы, «Мөлдір» жалғыз басты аналар 
қауымдастығы, Алматы жауынгерлердің аналары комитеті т.б.);

денсаулық проблемаларымен байланысты ұйымдар (Республикалық мүгедек 
әйелдер қоғамы, «Бибі - Ана» балалар қамқорлығы орталығы, Республикалық ана 
мен бала денсаулығын қорғау орталығы);

сонымен қатар, бизнес саласындағы әйел ҮЕҰ, олар жұмыссыз әйелдердің 
кәсіпкерлік дағдыларын дамыту үшін белсенді білім беру қызметін жүргізеді 
(Қазақстан іскер әйелдерінің қауымдастығы, «Қазақстанның кәсіпкерлер әйелдер 
қауымдастығы» мен олардың өңірлердегі филиалдары т.б.);

дағдарыс орталықтары («Подруги, «Забота», «Незабудка» дағдарыс 
орталықтары);

кәсіби (Әйелдердің шығармашылық бастамалары лигасы, Заңгер әйелдер 
қауымдастығы);

экологиялық (Шығыс әйелдерінің халықаралық экологиялық қауым
дастығы, Greenwomen)

мұсылман (Мұсылман әйелдері лигасы) тағы басқалар
Оған қоса, Қазақстанда екі Гендерлік зерттеу орталықтары (ГЗО) жұмыс 

істейді: Алматы (басшысы - Светлана Шакирова), Қарағанды (басшысы - Наталья 
Усачева). Екі Феминистік лига бар: Алматы (президенті - Евгения Козырева) және 
Көкшетау (президенті - Галина Морозова).

Саны жағынан бұл ұйымдар бір адамнан бастап ондаған адамдардан тұрады. 
Бүгінде әйелдер қозғалысы саласында қанша әйелдер жұмыс істеп жатқанын айту 
қиын, өйткені олардың саны үнемі өзгеріп, көбейіп отырады, 

Біз бүгінде Қазақстанның үкіметтік емес ұйымдары ұлттық гендерлік 
саясатты іске асыру бойынша көп векторлы қызметті жүзеге асырып жатқанын 
сенімді түрде мәлімдей аламыз. 

Өздеріңізге белгілі, мен 15 жыл бойы Қазақстанның іскер әйелдері 
қауымдастығын басқарып келемін. Біз өз қызметімізді бастаған сәттен-ақ 
билікпен ынтымақтастық орнатуға баса назар аударып келеміз. Бәрі бірден 
ойдағыдай бола қалды деп айта алмайтын. Бірақ мін мынаны айтқым келеді - 
біз Қазақстанда Гендерлік саясат тұжырымдамасын әзірлеуге және 2006- 2016 
жылдарға арналған Гендерлік теңдік стратегиясын әзірлеуге белсене қатыстық. 
Оған қоса біз «Тұрмыстық зорлық-зомбылықтың алдын алу туралы» және «Ерлер 
мен әйелдердің тең құқықтары және тең мүмкіндіктерінің мемлекеттік кепілдіктері 
туралы» заң жобаларының әзірленуі мен қабылдануы қажеттігі туралы жұртшылық 
арасында пікірталастар мен талқылаулар өткіздік, осы орайда бір үкіметтік емес 
ұйым секторына қосқан үлесімізді қанағаттанарлықпен айта аламыз.

15 қарашада біздің бастамасыз бойынша «Гендерлік сезімтал басшы» атты 
республикалық қоғамдық-маңызы бар конкурс басталды, оның нәтижесі бір айдан 
кейін қорытындыланбақ. Біз осындай конкурсты 2006-2016 жылдарға арналған 
ҚР гендерлік теңдік стратегиясы 2005 жылы қабылданғаннан кейін 2006 жылы 
өткізген едік. Бұл конкурс ол кезде қоғамдық пікір туғызды. 

Ендігі конкурстың негізгі мақсаты – бұл Қазақстандағы гендерлік саясаттың 
іске асырылуы туралы жұртшылыққа хабарлау, оны басшылардың қаншалықты 
білетінін және елде гендерлік теңдік стратегиясының қаншалықты тиімді іске 
асырылып жатқанын анықтау болмақ. 

Үкіметтік емес ұйымның ұлттық гендерлік саясатты іске асырудағы рөлі 
туралы айтқанда Қазақстан Республикасының жанындағы әйелдер істері және 
отбасылық-демографиялық саясат жөніндегі ұлттық комиссияның ғылыми-зерттеу 
және білім беру мекемелерінің, үкіметтік емес ұйымдардың өкілдерінен құрылатын 
Сараптама кеңесінің үлесін атамай кетуге болмайды. 

ыСараптама кеңесінің шеңберіндегі қызмет үкіметтік емес ұйымдарға 

Қазақстандағы гендерлік саясатты іске асыру бойынша өз ұсыныстары мен 
ұсынымдарын енгізуге, өз пікірлерін айтуға мүмкіндік береді. Ол мәні жағынан 
билік пен үкіметтік емес ұйымдардың диалог алаңы, халық пікірін билікке 
жеткізудің және бір арнасы.

Әйелдерді қоғамдық-саяси өмірге ілгерілету шеңберінде Әйелдер 
шеберлігі мектебінің республикалық желісі құрылды, оған республиканың барлық 
облыстарынан 69 ҮЕҰ кірді. «Әріптестік орталығы» деп аталатын Павлодар 
қоғамдық қоры жанынан Ақмола, Шығыс Қазақстан, Қарағанды, Павлодар 
және Солтүстік Қазақстан облыстарының әйелдеріне арналған өңіраралық 
«Көшбасшылар шеберханасы» ашылды. Шеберхана жұмысының бірінші 
қорытындысы – Петропавлда қалалық гендерлік клубының ашылуы болды, ол 
әлеуметтік белсенділікті дамыту және көшбасшылық дағдыларды қалыптастыру 
үшін төрт мектептің жоғары сыныптары мен лицейлерді біріктірді. 

Оған қоса, елімізде алғаш рет Қостанай облысының мәслихатында гендерлік 
және отбасылық-демографиялық саясатты іске асыру, ҮЕҰ және жастармен жұмыс 
жасау мәселелері жөніндегі тұрақты комиссия құрылды.

Алайда, азаматтық қоғам мен Қазақстанның дамуы үшін мемлекеттің ҮЕҰ 
мәнін түсінуі туралы айтып жатқан үшінші сектор өміріндегі оң ілгерілеушіліктерге 
қарамастан тұтастай алғанда елдегі оның жұмыс істеу жағдайын одан әрі жетілдіру 
қажет. 

Саясат, әлеуметтік-еңбек және отбасы қатынастарын қоса алғанда, өмір 
тіршілігінің барлық салаларында жаныстар теңдігін қамтамасыз ету үшін қоғамның 
құқықтық және саяси мәдениеті деңгейін арттыру сиқты ерлер мен әйелдердің 
тең құқықтары мен тең мүмкіндіктерін қамтамасыз ету жөніндегі мемлекеттік 
саясаттың міндеттерін ойдағыдай іске асыру үшін гендерлік мәселелерімен 
айналысатын ҮЕҰ қолдаудың маңызы зор. 

ҮЕҰ өмір сүру қабілеті олардың қоғамдағы қажеттілігімен, яғни 
айналып келгенде оларды қаржыландыруға байланысты болады. Әрине, ҮЕҰ 
қаржыландырудың көп нұсқалы көздері болуы тиіс. Бұл жекелеген азаматтар мен 
қайырымдылық қорлары, әртүрлі компаниялар мен мемлекеттің өзі. Оның үстіне, 
қоғамда ҮЕҰ қызметтеріне кең сұраныс жеткілікті деңгейде дамымай отырған 
жағдайда, мемлекеттік әлеуметтік тапсырыстың басым болуы әділетті. 

Бұл міндет белгілі бір шамада Мәдениет министрлігі мен басқа да 
ведомстволар жариялайтын әлеуметтік маңызды жобаларды орындау бойынша 
мемлекеттік сатып алу конкурстары арқылы шешіледі. бірақ, тәжірибе көрсетіп 
отырғандай гендерлік және отбасылық саясатқа лоттардың тым аз болуы түсініксіз 
және лоттарға қатынасып, жеңімпаз ататын ҮЕҰ саны да тым аз болады. 

Осыған байланысты Үкіметтің әлеуметтік маңызды жобаларды орындау 
бойынша мемлекеттік сатып алу конкурстарын жариялайтын министрліктер мен 
ведомстволар санын ұлғайту жөніндегі мәселені шешуі, сондай-ақ лоттар тізбесін 
қалыптастыру кезінде ерлер мен әйелдердің тең құқықтары мен тең мүмкіндіктерін 
қамтамасыз ету жөніндегі мемлекеттік саясаттың міндеттеріне негізделген 
тақырыптарды ескеруі орынды деп санаймыз.

Сөзімді қорытындылай келе, өткен жылдар тәжірибесі көрсетіп отырғандай 
біз тек бірге қимылдай отырып қана қандай да бір оң нәтижелерге жете 
алатынымызды атап өткім келеді. Осының нәтижесінде бүгінде біз гендерлік 
теңсіздікті еңсеру бойынша мемлекет пен үкіметтік емес сектордың сындарлы 
диалогы дамып, бірлескен ұсыныстар ойдағыдай әзірленіп жатыр. 

МАХАТ ЛЕЙЛА БОЛАТҚЫЗЫ 
Қазақ ұлттық өнер университетінің доценті 

ГЕНДЕРЛІК МӘДЕНИЕТТІ ДАМЫТУ МЕН  
ҚАЛЫПТАСТЫРУДАҒЫ ӨНЕРДІҢ РӨЛІ ТУРАЛЫ 

Әйелдің бейнелеу өнеріндегі рөлі туралы қазіргі адам ойланғанда ең бірінші 
ойына не түседі? Кескіндемедегі, графика мен мүсіндеудегі әйел – бірінші кезекте 
– суреттеуді тірілей бейнелейтін муза (және мүмкіндігінше, жалаңаш J) , шегі жоқ 
Мадонналар мен Венералар.

Дегенмен, Пенсельваний Университетінің профессоры – доктор Снаудың 
зерттеу нәтижелері бойынша жоғарғы палеолит кезеңінің үңгір кескіндемесі 
- бейнелеу өнерінің бірінші естеліктерінің бірі әйелдердің қолымен жасалған. 
Археолог қабырғадағы суреттермен қатар қалдырылған көне суреткерлердің 
алақан бедерлерін мұқият зерделеді. Ол Pech Merle француз үңгіріндегі (суреттер 
25-тен 16 мың жылға дейін бұрын кезең деп белгіленген), Cuevas de El Castillo 
испан үңгіріндегі (ондағы алақан бедерлері 28 мың жыл) және басқа да бірқатар 
суреттерді салыстырды. 

Ғалымды саусақтардың ... дәл мөлшерлері қызықтырды. Тас ғасыры 
бедерлеріндегі сұқ, ортан және аты жоқ т.б. саусақтардың тепе-теңдігін талдау 
зерттеушіні бұлардың иелері әйелдер деген қорытындыға жетеледі!

Яғни үңгір қабырғаларындағы көптеген суреттерді әйелдер салған, әрі тас 
ғасыр кезіндегі әйелдердің рөлі үлкен болған деп топшылайды ғалымдар. 

Енді, бүгінгі күнге келейік. Қазіргі заманғы бейнелеу өнерін жекелей алған 
бір ел ішінде қарастыруға болмайды. Өнердің жасалған кеңістіктегі түрлері олар 
жасалғаннан кейін бірден тек бір ғана елдің емес барлық әлем қоғамдастығының 
көпшілік игілігіне айналады. Қазіргі кезде жер шары халқының жартысы «on line» 
режимімен тұрақты жұмыс жасап отырған кезде көрнекі өнер үдерісіндегі барлық 
өзгерістер көрермендердің қырағы көзінен тыс қалмайды. 

Бүгінде өнерде не болып жатыр. 
Қазіргі кезде бейнелеу өнерінің әлемдік нарығында неміс және қытай 

өнеріне жоғары қызығушылық байқалып отыр. Мысалы, «Документ», «Арт 
Базел» және басқа да елеулі бейнелеу өнері фестивалдарында не болып жатыр! 
Мұны бірнеше себептермен түсіндіруге болады, олардың бірі неміс кескіндеме 
өнерінің қалыптасқан жаңа мектебі феномені. Шамамен отыз жылға созылған 
бұл үдеріс, бүгінде өзінің жемісті нәтижесін беріп жатыр және жаңа неміс 
мектебіне жоғары қызығушылық бірнеше ондаған жылдар бойы жалғасатын 
болады (Еуропа сыншылдарының талдамалық бағалауы бойынша). Ал бейнелеу 
өнерін асыра бағалау қиын. Қазіргі заман адамы туғаннан бастап өмірінің соңына 

ыдейін суретшілер туғызған образдардың ортасында жүреді. Сондықтан да олар 

(біздер) – суретшілерде қоғамның көру образдарын қалыптастыру мен көркемдік 
талғампаздығы бойынша жауапкершілік болуы тиіс. Жұртшылықтың талғампаздық 
басымдығын көпшіліктің талабына сәйкес болуы тиіс эмоционалдық бағалау 
жүйесі ретінде бағалануы тиіс. Бұл ретте осы ескерткіштердің бірегейлігі сонда, 
оны әртүрлі этникалық және әлеуметтік топ өкілдері түсіне алады. Әлбетте, 
пластикалық өнер шығармалары - бұл гендерлік мәдениетті дамытудың қуатты 
факторы. Дәл осы көрнекі образдар адамның ауызша түсіндіруді қажет етпейтін 
бірінші әсерін туғызады.

Бейнелеу өнері бізге алуан түрлерді, жанрлар мен бағыттарды қамтитыны 
белгілі. Кескіндеме – станоктық және монументалдық, бұлар осындай түрлердің 
бірі ғана. Скульптура, графика, дизайн және декоративті-қолданбалы өнер де –
пластикалық өнердің толыққанды түрлері.

Өз кезегінде көне грек канондарына сәйкес классикалық Еуропа мектебі 
мен еліміздің көшпенді кезеңінің декоративті-қолданбалы өнерінен тұратын 
базасы бар қазіргі қазақстандық өнер мәдениеттің феноменалды құбылысын 
білдіреді. 

Қазақстанның географиялық орналасуына орай өнерлердің барлық түрлері, 
әсіресе бейнелеу өнері көрші мәдениеттердің даму әсерінде болғанын да атап өту 
керек, ол өзінің бет-бейнесін сақтай отырып, осы арқылы байи түсті. 

Егер көшпенділердің тұрмыстық заттарын қарастырсақ қол өнер мен өнер 
шығармаларының арасындағы жіңішке шекара жоғалады. Неміс ғалымы Карутц 
қазақтардың тұрмысын зерттей отырып, өз жазбаларында былай деп топшылайды: 
«Қазақ әйелін ешқашан думанды кейіпте көрмейсіз. Ол өз шаруашылығынан қолы 
босаған бойда қолына ұршық алып, сол ұршық басы толысқанша жібін иіріп, әлгіні 
шаршамай айналдыра береді». 

Міне осындай қызмет нәтижесінде, қазір біздің мемлекеттік және 
муниципалды мұражайларымыздың қоймалары мен көрме залдарында жүздеген 
жылдар бойы пайдаланған, жинақталған ұлы өнер шығармаларының үлгілері бар. 

Кілем тоқу мен киіз басу бұйымдары, сүйек пен ағашқа салған ою-
өрнектер, зергерлік сән заттары - өзінің ой беру және орындалу сапасы бойынша 
пластикалық өнердің классикалық түрлерімен тартысқа түсе алады. 

Бұл тұста белгілі бір оғаштық бар. Бүгінде өз еңбегі өнімін өнер шығармасы 
деп жариялау үшін кемінде оны екі адам – автор мен және бір адам осылай санауы 
тиіс. Ал қазақ халық өнері шығармалары жағдайында керісінше үдеріс жүреді, 
шын мәніндегі суретші – шебер күмәнсіз тұрмыстық зат жасадым деп ойлайды, ал 
оған риза ұрпақтар оны жұмысына өнер шығармасы ретінде таңданыс білдіреді. 

Қазіргі заманғы қазақстандық өнерде, бүгінде әралуан және қызықты 
үдерістер жүріп жатыр. Статистикалық деректер мен бейнелеу өнеріне жетекшілік 
ететін институттардың жетіспеушілігіне орай оның қазіргі сәттегі даму болжамын 
тап басып айту қиын, алайда осыған қарамастан тәуелсіз Қазақстанның 
жаңа өнерінің қалыптасу үдерісі өте қызғылықты. Біздің отандастарымыздың 
жұмыстарын шетелдерде жеке және жария көрмелерден көруге болады. Қазақстан 
суретшілері ел ішінде де, шетелдерде де ірі халықаралық жобаларға қатысып 
жүр. Бейнелеу өнерінде жас суретшілер мен тәжірибелі шеберлер жасап жатқан 
жаңа қозғалыстар пайда болуда. Өз алдына өршіл мақсаттар қойып, оған жетіп 
жатқан тәуелсіз шығармашылық топтар мен одақтар құрылып жатыр. Мұндай 
шығармашылық бірлестіктер бейнелеу өнерінің классикалық түрлері бағытында 
да, көрнекі пластиканың жаға бағыттарында да белсенді жұмыс жасауда. Мұндай 
шығармашылық одақтар тек ерлердің ерен еңбегімен ғана емес, әйелдердің де 
қатысуымен құрылып жатқанын қуана айтқым келеді. 

Суреткер сөзін айтқанда, мүмкіндігінше тартымды түр-сымбаты бар, 
берет киген, трубкалы ер адам – суретші көз алдыңызға келеді, тарихи осылай 

мені ғана толқытатын мәселе емес. Егер білімді адамнан 5 әйгілі ер суретшіні атап 
бер деп сұраса, ол екі жарым минут ішінде 5, 7 тіптен 10-дана суретшінің аты мен 
тегін айтар еді.

Қызық үшін 5 әйел суретшіні атап бер деп сұраңызшы. Фрид Калон 
айтқаннан кейін (Голливудқа мың алғыс!) сұрауыңыз аяқсыз қалар еді. Дегенмен, 
өкінетін ештеңе жоқ. Осы жылы мен оқытушы құрметіне ие болған Қазақ Ұлттық 
Өнер Университеті ашылды. Және студенттердің гендерлік арақатынасы мені әйел 
ретінде қуантады, суретші ретінде маған шабыт береді. 

Тыңдағандарыңызға рахмет.

МҮКЕЙ АЙГҮЛ АДИЯТОЛЛАҚЫЗЫ 
«Еларна» телеканалының бас директоры

БАҚ-тың ШЫНАЙЫ РУХАНИ ҚҰНДЫЛЫҚТАРДЫ  
ЖАҢҒЫРТУ МЕН ДАМЫТУДАҒЫ РӨЛІ

Құрметті конференция қатысушылары!

Менің баяндамамның тақырыбы «Шынайы рухани құндылықтарды жаңарту 
мен дамытудағы БАҚ-тың рөлі» деп аталады. Ең алдымен, БАҚ алдында тұрған 
міндеттерге толық тоқталмас бұрын, рухани құндылықтар ұғымына не жататынын 
анықтап алу қажет. 

Философтар рухани құндылықтарға мынадай анықтама береді. Бұл – әрбір 
адам мен әрбір мәдениеттің тарихи типіне арналған принциптер, идеалдар, негізгі 
өмірлік бағдарлар. Бұл негізгі мораль принциптері – ізгілік пен зұлымдық. Бұл 
өзі және әлемдегі өз орны туралы түсінік – жекелік, бостандық, шығармашылық. 
Рухани құндылықтар біздің басқа адамдармен қатынасымызды ретке келтіреді. 
Жақындармен қатынаста адалдық, мейірімділік, жауапкершілік сияқты моралдық 
қасиеттерді реттейді. Ғаламдық мәнде ел мен отан үшін – бұл отансүйгіштік, 
адамгершілік, гуманизм. Әрине, осы құндылықтардың бәрін адамның бойында 
отбасы, мектеп және өмірдің өзі қалыптастырады. Бірақ адам дүниетанымының 
қалыптасуына бұқаралық ақпарат құралдарының ықпал ететінін ешкім жоққа 
шығара алмас. 

Осы жылы «Сандж» орталығы жүргізген социологиялық зерттеулердің 
мәліметтері бойынша қазақстандықтардың 97,5%-ы теледидарды күнделікті 
көреді, 63%-ы газет оқиды, 50 пайызға жуығы радио тыңдайды екен. Бұл 
бұқаралық ақпарат құралдарының қоғам дамуында ерекше орын алатынын 
көрсетеді. Олардың адамға ықпал етуі ерте жастан басталады және өмір бойына 
жалғасады. Шын мәнінде қазіргі әлемде БАҚ адамдардың санасын қалыптастыру, 
олардың талғамын, көзқарасын, әдетін, ерекше ілтипатын тәрбиелеу қызметтерінің 
біраз бөлігін қамтиды. Осы мәліметтерге қарасақ, бұл процестегі басты орын 
теледидарға берілген. 

Теледидар гуру постулат шығарды. Хабарлар, сериалдар, кино, тіпті кез 
келген теледидар өнімі көрермендердің өздерін кейіпкерлердің орнына қойып, 
теледидар жобаларында көтерілетін тақырыптар оларға түсінікт, жанына жақын 
болған кезде ғана танымал болады. Тәуелсіз Қазақстанның теледидары қазіргі 
көрерменнің сұранысына жауап беретіндей хабар тақырыптарын, формаларын, 
әдістерін ұзақ уақыт іздестіріп келді. 

т Кеңес Одағының ыдырауынан кейін тәуелсіз жаңа нарықтық мемлекеттің 

қалыптасу кезеңінде кеңестік озаттар мен екпінділердің образдары 
көрермендерден алшақтағанымен, бірақ өткенді аңсау сезімі қалып қойды. Әсіресе 
күрделі метаморфоза әйелдер образына қатысты болды. Бізде көрермендер 
сүйсінген кейіпкерлер образының тарихы бай. Бұл барлығымызға белгілі 
Қыз Жібек, «Дала қызы» ескі фильміндегі Нұржамал, «Махаббат станциясы» 
лентасынан Гүлназ, «Біздің сүйікті дәрігер» музыкальды фильмінен Бибігүл 
образдары. Осы әйелдер образдары сенімділік, отнасүйгіштік, қайырымдылық 
сияқты рухани құндылықтарды насихаттады. 

90 жылдардың басында темір тор құлаған соң, біздің көрермендеріміз 
шетелдік кино кейіпкерлерімен танысты, онда бірінші орынға тәуелсіздік, 
мансапқұмарлық, күн астындағы жайлы орын үшін күресу қойылатын. Белгілі бір 
дәрежеде бұл қазақстандық әйелдерді алаңдатқан тақырыптарға сәйкес келді 
де. Сол кезде біздің әйелдеріміз басшылар мен кәсіпкерлердің рөлін қарқынды 
меңгере бастады және оларға осы болмысқа сәйкес келетін әйелдер образы қажет 
болды. 

90 жылдардың ортасында ғаламдық проблемаларға және өмірдегі 
өзгерістерге жауап ретінде БАҚ-тан шынайы өмірді жеңілірек қабылдауға 
мүмкіндік беретін ойын-сауық және қарапайым формалар іздестіріле бастады. 
Біздің қоғамның дәстүрлі құндылықтары жойыла бастаған кез еді. Біз материалдық 
құндылықтар руханиға қарағанда маңыздырақ болған басқа елдердің фильмдерін 
көре бастадық. Бізге белгілі постулат «күшті әлсізге көмектеседі», ендігі жерде 
дараланған «ең күшті жеңеді» ұранымен алмастырылды. Алайда, ғасырлар бойы 
қалыптасқан және қоғам менталитетінде терең бекітілген негізгі құндылықтар 
барынша тұрақты болып шығады. 

Бүгінгі жағдай қалай? «Сандж» орталығы зерттеулерінің деректері бойынша 
Қазақстан аудиториясы бұқаралық ақпарат құралдарының ойын-сауық ғана емес, 
ағарту ісіндегі міндетін көре бастады. Көрермендердің теледидардан көргісі келетін 
маңызды тақырыптарының ішінде – әлеуметтік проблемалар, бағдарламаның 
ажарын ашатын өмірлік оқиғалар бар. Әртүрлі каналдардың хабарлары ішінен 
таңдау жасау кезінде қазақстандық көрермендер тақырыптың өзектілігіне ғана 
емес, сонымен бірге көріністің сапасына, эфирде қандай моралдық стандарттардың 
көрсетілетініне көңіл бөледі. 

Бұған дәлел Қазақстанда түрік сериалдарын жақсы қабылдайтыны белгілі. 
Мен басқаратын «Еларна» телеканалында аудитория ішінде танымалдығы 
бойынша латын американ сериалдары, американ мен ресей теле новеллаларынан 
асып түседі. Меніңше, түрік телесериалдарының табыстылығы оны көріп 
отырған адамның экрандағы кейіпкерге өзін ұқсатуында. Сериалдарда – ораза 
ұстайтын, үлкендерді сыйлайтын мұсылмандар. Алайда, бұлар Қазақстанның 
негізгі қағидаттарына сәйкес келетін, оның зиялы адам болып қалуына кедергі 
келтірмейді. Актерлерге осындай материалда болып, рөл ойнау жеңіл болады, 
себебі оларға шынайы болғандықтан адамдар сенеді, қазақстандық көрермен 
жылы қабылдайды. Түрік сериалдары кейіпкерлерінің әйелдер образдары біздің 
менталитетімізге жақын. Бұлар мұсылман дәстүрлерін сақтай жүріп, жұмыс істейтін 
әйелдер және өз көзқарасын білдіріп, бизнес пен саясатта дербес фигура бола 
алады. Айтқандай, зерттеу мәліметтері бойынша осы сериалдарды ер кісілер де 
жақсы көреді және ұсынылған құндылықтар жүйесін қабылдайды. 

Жоғары көркемдік деңгейде орындалған түрік сериалдары жоғары рейтинг 
кепілі. Қазіргі теледидар үшін рейтинг ең басты өлшем болып табылады. Тіпті 
әлемдік өлшем компанияларының негізін қалаушылардың бірі Гэллап мырзаның 
желі қай жаққа соқса, теледидар да сол жаққа жылжиды деген сөз бар. Хабар беру 
сеткасын құру кезінде адамдарға жат емес басқа да қағидаттарды басшылыққа 
алуға болады: бөтен адамның өміріне қызығушылық, біреудің қалтасындағы 

ыақшаны санау, қылмыстық оқиғалар мен үлкен жанжалдарға қызығу. Әрине, бұл 

әйгілі болуға және жоғары рейтингке апарар жол екені сөзсіз. Бірақ «Еларна» 
арнасы жататын мемлекеттік БАҚ-тың хабар беру саясатын айқындайтын маңызды 
идеологиялық міндеттері бар. 

«Еларна» арнасына ақша бөле отырып, мемлекет телеэкрандарда 
айтылатын месэджді тез қабылдағыш жас ұрпақты тәрбиелеу үшін қаржы 
салады. Американ зерттеушілерінің деректері бойынша жасөспірімдердің 60 %-ы 
дәрігерлердің, мұғалімдердің және басқа ересек адамдардың пікіріне қарағанда 
теледидардан берілетін ақпаратқа көбірек сенеді. Сонымен бірге жасөспірімдер 
әртүрлі насихат ұрандарын қабылдауға бейім келеді. Осыған байланысты, қазіргі 
теледидар бірегей танымдық-ойын форматтарын ұсынады. 

Осылайша, Хабар мен Еларна эфирінде бірнеше жыл бойына «21 ғасыр 
көшбасшысы» зияткерлік шоуы жүріп жатыр. Қоғамда білім жүйесіне деген 
скептикалық қатынас пайда болып, жаңа білімге үнемі ұмтылу қажеттігі туындаған 
кезде бағдарламаның эфирге шыққаны есімде. Бағдарламаның ақылды, 
оқымысты, қажырлы кейіпкерлері білімге ұмтылу, өз бетінше оқып-үйрену мен 
жетілуге тырысу сияқты құндылықтарды насихаттауға мысал бола білді. Бұдан 
өзге, осы ойын ондаған жас адамдарға еліміздің ең үздік жоғары оқу орындарында 
білім алуға, мектептер мен колледждер үшін үлгі болуға мүмкіндік берді. Олар 
да «21 ғасыр көшбасшысы» ойынын ойнайды, білім алып, теледидар ұсынатын 
зияткерлік көшбасшы стандарттарына сай болуға тырысады. 

БАҚ қоғамда пікірталас туғызу, бөтеннің пікірін құрметтеу, консенсус 
сияқты маңызды құндылықтарды насихаттайды. Бұл стандарттар қазіргі кезде 
қазақстандық мемлекеттік теледидарда дамып отырған ток-шоу форматы негізінде 
көрінеді. Сарапшылар және мемлекеттік қызметшілер, белсенді жастармен бірге 
ток-шоуға қатысу жас ұрпақты қоғам үшін өзекті тақырыптарды, қабылданатын 
шешімдерге деген жауапкершілікті талқылауға мүмкіндік беретін демократиялық 
принциптерге үйретеді. 

Бұқаралық ақпарат құралдарының төзімділік стандарттарын ілгерілету, 
өзіндік мәдениетті сақтау мен басқа халықтардың құндылықтарын қабылдаудағы 
рөлі маңызды. Осы жылы «Еларна» телеканалы «Шіркін лайф» реалити-шоуын 
дайындап, эфирге шығарды, оның негізгі міндеті – жастар арасында қазақ 
халқының ашықтық, қонақжайлылық, үлкендерді сыйлау сияқты құндылықтарын 
жаңғырту болды. Жобаға қазақ эстрадасының жұлдыздары Алмас Кішкенбаев, 
Бейбіт Қорған, Ақылбек Жеменей, Арнау дуэтінің қатысуы жастар аудиториясының 
көңілінен шықты, оны бағдарламаның жоғары рейтингі дәлелдейді. Және 
көрерменді экраннан насихаттың көптігінен жерімеуі үшін жоғары рухани 
постулаттар қарапайым және түсінікті мәнерде беріледі. Осылайша, теледидар 
көңіл көтеру хабарларын бере отырып, жастарды белгілі бір дәрежеде тәрбиелеуде. 

Теледидардың ең басты рөлі – отбасы құндылықтарын қалыптастыру 
шығар. Әлеуметтанушылардың деректері бойынша біздің елімізде теледидар 
қарау отбасының шаруасы болып отыр. Қазақстандықтардың 70%-ға жуығы 
экран алдына отбасының үлкен немесе кіші мүшелерімен бірге жиналады. Міне, 
сондықтан да біздің елімізде теледидар өз бағдарламаларын «бұл анасымен де, 
балаларымен де бірге көруге ұят болмас» деген принцип бойынша құрылады. 
Сондықтан бағдарламаларда, сериалдар мен фильмдерде қамқорлық, көңіл бөлу 
мен сүйіспеншілік принциптерін көрсету өте маңызды. 

Менің бір қанатты сөзді айтқым келеді. Баяғы бір заманда жер шарында 
барлық құндылықтар тұратын бір арал болыпты. Бір күні аралдың су астына кетіп 
бара жатқанын байқайды. Барлық құндылықтар өз кемелеріне отырып, жүзіп 
кетеді. Ең соңында махаббат қалып қояды. Оған кеме жетпей қалады да, ол өзінің 
құндылық достарына жалынады. Байлық оны алмайды, себебі асыл-тасқа толы 
оның кемесінде орын жоқ. Өзін-өзі айқындау Махаббаттың үйлесімділікті бұзуынан 

естімейді. Тек бір қарт шал ғана Махаббатты құрылыққа жеткізіп салады. Махаббат 
оның атын сұрап үлгермейді, сөйтіп Танымға сұрақ қояды. Таным ол қарттың аты 
– Уақыт деп жауап береді. Өмірде тек уақыт қана Махаббаттың маңызды екенін 
біледі. 

Соңғы жылдары БАҚ-та, басылым мен электрондық бұқаралық ақпарат 
құралдарында сан алуан ашық образдарды көрдік. Бізде, мысалға эротикалық 
журналдарды сатуға тыйым салынбаған. Бірақ кедергілер мен тыйымдар 
болмаған кездің өзінде де, бізге өнегелі принциптер жақын болып шықты. Отбасы 
сүйіспеншілігі, балаларға деген мейірімділік, өзіңді қоршаған адамдарға деген 
құрмет. БАҚ-ты ұстап тұрған осы құндылықтар. Бұл құндылықтар қоғамға түсінікті, 
сондықтан ол туралы эфирде және газет беттерінде айту үшін ондаған мысалдар 
таба аламыз, яғни өзіндік «ізгілік шеңбері» қалыптасуда. 

Әлемдік экономикалық дағдарыс кезеңінде Қазақстанда қарқынды 
дамып отырған волонтерлік, қайырымдылық жобалары туралы сөз болып 
отыр. Жүздеген адамдар өз қаражатын, жан жылуын, уақытын жалғызбасты 
адамдарға, ауру балаларға, мүгедектерге, яғни біздің қамқорлығымызға мұқтаж 
жандарға сыйлайды. «Еларна» телеарнасында «Біздің балаларымыз» жобасы 
бар, ол балалар үйінің сәбилеріне өз ата-анасын табуға көмектеседі. Осыған 
ұқсас хабарлар, айдарлар басқа да БАҚ-та бар. Осылайша, біздің журналистік 
материалдарымыздың ортасында өз үлгі-өнегесімен мәңгі құндылықтарды 
жаңғыртып жүрген нақты белсенді адамдар бар. 

Құрметті конференция қатысушылары. Тәуелсіз Қазақстанның БАҚ-тың 
жұмыс істеу жылдарында жаңа әйелдер образын жасауға мүмкіндік туды. Бұл білім 
алу мен өз бетінше оқуға, қызметте жоғарылау мен өз ісін ашуға мүмкіндік берілген 
замандағы әйел. Бұндай құндылықтар осыдан бірнеше жыл бұрын батыстық 
болып саналатын. Мұнымен қоса, Қазақстан әйелі біздің халқымыз үшін ең басты 
құндылық болған: үлкендерді сыйлау, төзімділік, адалдық, шын берілгендік 
құндылықтарын сақтап келеді. Бұл құндылықтарды шығыстық деп атайды. 
Осылайша, қазіргі қазақстандық әйелдің образында Батыс пен Шығыстың екі 
мәдениеті бірігеді, міне осыны бұқаралық ақпарат құралдары өз материалдарында 
көрсетеді.

Ислам Конференциясы Ұйымының көптеген елдері осынау сан алуан 
халықтың және мәдениеттің синергиясын басынан өткізді. Қазақстанның Ұйымға 
төрағалық етуі, мұсылман елдерінің өнер мен мәдениет қайраткерлерінің арасында 
тәжірибе алмасу бізге рухани және адамгершілік құндылықтарды БАҚ-та көрсету 
бойынша өзіндік бірегей тәжірибе алмасуға және өз әріптестерімізден көп нәрсені 
үйренуге мүмкіндік береді. 



71

К
о

н
ф

е
р

е
н

ц
и

я
 м

ат
е

риа



л

д
ар


ы«Қазақстанның Ислам Конференциясы  

Ұйымына төрағалық етуі: гендерлік аспект» 
атты халықаралық конференциясының 

ҚАРАРЫ

Конференцияға қатысушылар Қазақстанның мұсылман елдерімен 
қарым-қатынасының жанданғанын қолдайды, ол Қазақстанның ұзақмерзімді 
мүдделеріне сай келеді. «Қазақстан Республикасы Президенті Н.Ә.Назарбаев 
өзінің «Қазақстанның әлемдегі бәсекеге қабілетті 50 елдің қатарына кіру 
стратегиясы» атты халыққа Жолдауында мұсылман әлемімен ынтымақтастықты 
дамытуды мемлекеттік сыртқы саясат басымдықтарының бірі ретінде атап  
көрсеткен болатын. Сондай-ақ ислам әлемі де өз тарапынан Қазақстанға мұсылман 
қоғамдастығының ажырамас және маңызды бөлігі ретінде қарайды.

Полиэтностық және көпконфессионалды мемлекет болып табылатын 
Қазақстан өркениеттер мен діндер арасындағы диалогты дамытуға бағытталған 
жаһандық процесті толықтай қолдайды. Ислам конференциясы ұйымы (ИКҰ) 
қатысушы елдер саны жағынан БҰҰ-дан кейінгі әлемдегі екінші халықаралық ұйым 
болып табылады. Ол төрт құрлықтың 57 мұсылман мемлекетін біріктіреді. Біздің 
еліміздің 1995 жылдан басталған басқа да ірі діни және жаһандық ұйымдармен 
қатар Ислам Конференциясы Ұйымы қызметіне белсене қатысуының қазіргі 
кезеңде маңызы арта түсуде.

Конференцияға қатысушылар Қазақстанның алдағы 2011 жылы Ислам 
конференциясы ұйымы Сыртқы істер министрлері кеңесінің 38-ші сессиясына 
төрағалық етуінің тарихи маңызын атап өтеді, ол 2010 жылғы Қазақстанның ЕҚЫҰ-
ға төрағалық етуі шеңберіндегі қазақстандық дипломатияның белсенді жұмысының 
сәтті жалғасы болуға тиіс. Бұл жағдай өркениетаралық және дінаралық диалогты 
ілгерілетудегі Қазақстанның елеулі ролін мойындау болып табылады.

Қазақстанның 2011 жылы Ислам Конференциясы Ұйымы Сыртқы істер 
министрлері кеңесінің төрағасы болып сайлануы мұсылман қауымдастығы 
тарапынан көрсетілген жоғары сенім мен еліміздің жоғары беделінің 
мойындалуының куәсі болды. Ислам Конференциясы Ұйымы қызметінің саяси, 
экономикалық және мәдени аспектілерінің модераторы қызметінде Қазақстан 
ислам қауымдастығының өзекті проблемаларын тиімді шешуді, ұйымның әлеуетін 
халықаралық қауіпсіздікті, экономикалық байланыстарды нығайтуға біріктіруді, 
өркениеттер диалогы процесін ілгерілетуді мақсат тұтатын болады.

Конференцияға қатысушылар Қазақстан Республикасы Президентінің алға 
қойған стратегиялық міндеттерін жүзеге асыруға белсенді атсалысу, сондай-ақ 
алдағы Қазақстанның Ислам конференциясы ұйымы төрағалығының күн тәртібін 
гендерлік теңдік, әйелдер құқықтарын қорғау, жыныстық белгі бойынша кемсітуге 
жол бермеу мәселелерін ескере отырып қалыптастыруға жәрдемдесу қажет деп 
есептейді.

Қарарды қабылдай отырып, конференцияға қатысушылар біздің күнделікті 
қызметіміздің көптеген өзекті мәселелерді шешуге жағдай жасайтынын атап өтеді. 
Мемлекеттік саясат пен азаматтық қоғамды күшейтудің маңызды құралы қоғамның 
интеллектуалдық және ерік-жігер әлеуетін мына міндеттерді шешуге жұмылдыру 
болуға тиіс:

1.	 Бейбітшілік пен халықтар арасындағы сенімді нығайтуға қомақты үлес қосу, 
Қазақстан алдағы уақытта да Батыс пен Шығыс арасындағы берік көпір 
болып қала береді;

2.	 ИКҰ-ға мүше елдердің әйелдер қауымдастығы институттарының қоғамдық-
саяси сала мен экономикада, биліктің барлық деңгейлерінде әйелдерді 
жетекші рольдерге ілгерілету жөніндегі әріптестігін жолға қою. Әйелдер 

қоғамдық құрылымдар қалыптастыру;
3.	 Қоғам мен мемлекет тарапынан әйелдердің саяси және іскерлік белсенділігін 

қолдау және отбасылық құндылықтарды ілгерілету жөніндегі әлемдік  үздік 
тәжірибені пайдалану; 

4.	 ИКҰ-ға мүше елдері әйел көшбасшыларының халықаралық деңгейдегі 
әріптестерімен іскерлік серіктестігі мен жеке байланыстарын кеңейту;

5.	 Көшбасшы әйелдердің халықаралық мәліметтер банкін олардың белсенді 
өзара іс-қимылы, тәжірибе алмасуы, бірлескен бастамаларды жүзеге асыруға 
атсалысуы үшін қалыптастыру. Әйелдердің бизнесте және қоғамдық-саяси 
қызметте өзін-өзі көрсетуіне қосымша мүмкіндіктерді қамтамасыз ететін өзге 
де ақпараттық ресурстар құру;

6.	 Әйелдердің саяси көшбасшылығын көтермелеу және конфессиялар мен 
мәдениеттер арасындағы бейбіт қатынастарды дамыту мақсатында тиімді 
диалогтарды ілгерілету үшін көшбасшы әйелдердің, ИКҰ-ға мүше елдердің 
бейресми саммитін өткізу.

Конференцияға қатысушылар осы Қарарда баяндалған ұсыныстарды 
орындаудың Қазақстанның 2011 жылы Ислам Конференциясы Ұйымына 
төрағалығын іске асыруға маңызды үлес қосатынына сенімді.

Конференцияны қорытындылай отырып, қатысушылар болып өткен пікір 
алмасудың сындарлы сипатын, ашықтығын және пікірсайыстың практикалық 
бағыттылығын атап өтеді.

Қатысушылар шетелдік қонақтарға - дипломатиялық корпус пен 
халықаралық ұйымдар өкілдеріне конференция жұмысына қосқан зор үлестері 
үшін алғыс айтады.

